
ሪድ ቲኤ ፕሮጀክት

ሪድ ቲኤ (READ TA) ፕሮጀክት የ15 ሚሊዮን ህፃናትን የማንበብ እና የመፃፍ ክሂሎችን 
ለማሻሻል በጥቅምት 2005 ዓ.ም ስራውን ጀምሯል፡፡ ሪድ ቲኤ የአምስት ዓመት ሀገር አቀፍ 
ፕሮጀክት ሲሆን ትኩረቱም በሰባት የአፍ መፍቻ ቋንቋዎች (በአማርኛ፣ አፋን ኦሮሞ፣ ሲዳሙ 
አፎ፣ አፍ ሶማሌ፣ ትግርኛ፣ ወላይታቶ እና ሃድይሳ) ላይ ነው፡፡ በተጨማሪም የእንግሊዝኛ ቋንቋን 
እንደ ሁለተኛ ቋንቋ ትኩረት ይሰጣል፡፡

ሪድ ቲ ኤ (READ TA) ፕሮጀክት በሪሰርች ትሪያንግል ኢንስቲቲውት (RTI) እና አጋሮቹ:- አለም 
አቀፍ የህፃናት አድን ድርጅት፣ ኢንቬንዮ (Inveneo)፣ ፍሎሪዳ ስቴት ዩኒቨርሲቲ (FSU)፣ ሲል 
ሊድ (SIL LEAD)፣ ዊዝ ኪድስ ወርክ ሾፕ(Wiz Kids Workshop) እና አፍሪካ ዲቨሎፕመንት 
ኮርፕ (Africa Development Corp) አማካኝነት እየተተገበረ ይገኛል፡፡

i

ምስጋና
ከ1ኛ-8ኛ ክፍል የተሻሻለውን የአማርኛ እንደ አፍ መፍቻ ቋንቋ ትምህርት ለሚያስተምሩ መምህራን 
የማማከሪያ ማንዋል ለማዘጋጀት በገንዘብ፣ በቁሳቁስ፣ በሙያ፣ በማማከርና በመሳሰሉት ድጋፍ 

በመስጠት)፣ለአብክመ ትምህርት ቢሮ ስር ለሚገኙ መምህራን ትምህርት ኮሌጆች  (ባለሙያዎች በዝግጅቱ 
እንዲሳተፉ በማድረግ)፣ለዓለም አቀፍ የህፃናት አድን ድርጅት (ዝግጅቱን በማስተባበርና ቴክኒካል ድጋፍ 
በመስጠት)፣ለአሜሪካ ዓለም አቀፍ የልማት ተራድኦ ድርጅት (USAID/Ethiopia) (የገንዘብ ድጋፍ በማድረግ) 
እንዲሁም ለልዩ ልዩ ባለሙያዎች በዝግጅቱ ወቅት በእንግሊዝኛ ቋንቋ የተዘጋጀውን የማማከሪያ ማንዋል 
ወደ አማርኛ ቋንቋ በማስማማት ተግባር ላይና በሌሎች ስራዋች ለተሳተፉ በሙሉ የአብክመ ትምህርት 
ቢሮ የላቀ ምስጋና ያቀርባል፡፡

ማንዋሉን በአማርኛ ቋንቋ አስማምቶ በማዘጋጀት ስራ የተሳተፉ
አቶ መኮንን አስማማው፡- 

          ቋንቋ ከፍተኛ ባለሙያ

      በትምህርት ሚኒስቴር የስርዓተ ፆታ ልማት ዳይሬክቶሬት ከፍተኛ የድጋፍና ክትትል ባለሙያ

ምዕራፍ አንድ
መግቢያ
 1.1. ዳራ

በሀገራችን ከ1993 ዓ.ም ጀምሮ በየአራት አመቱ ሀገር አቀፍ የትምህርት ቅበላ የዳሰሳ ጥናቶች 
ይካሄዳሉ፡፡ ከእነዚህ ጥናቶች በተጨማሪ በ2003 ዓ.ም በመጀመሪያ ደረጃ ት/ቤት ተማሪዎች የማንበብ 
ብቃት ላይ የዳሰሳ ጥናት ተደርጓል፡፡ ሁሉም የዳሰሳ ጥናቶች ያመላከቱት የተማሪዎች የመማር ብቃት 
አስደንጋጭ መሆኑን ነው፡፡ ለአብነት ያህል በጥናቱ ውስጥ ከተካተቱት የ2ኛ እና የ3ኛ ክፍል ህፃናት 
መካከል የማንበብ ችሎታን ምዘና ወስደው በአፍ መፍቻ ቋንቋቸው አንድም ቃል እንኳን ማንበብ 
ያልቻሉ ህፃናት በርካታ ናቸው፡፡ ውጤቱም በአማራ ክልል ሁኔታ ሲታይ 2ኛ ክፍል ካጠናቀቁ 
ተማሪዎች መካከል በዓለም አቀፍ ስታንዳርድ መሠረት ማንበብ የቻሉ ህፃናት 1.7 % ብቻ ሲሆኑ 
አንድም የአማርኛ ቃል ማንበብ ያልቻሉት ደግሞ 27.5% መሆናቸው በጥናቱ ተረጋግጧል፡፡በተመሳሳይ 
ሆኔታ ከ3ኛ ክፍል ተማሪወች ዉስጥ 17 % ያህሉ ከተሰጣቸው ቃላት መካከል አንድም ቃል ማንበብ 
ያልቻሉ መሆኑ ታውቋል። እንደሚታወቀው የማንበብና የመጻፍ ክህሎት መዳበር ሌሎች የትምህርት 
አይነቶችን ለመማር መሰረት ነው። ይሁን እንጅ በጥናቱ የተገኘው ውጤት የተማሪዎችን የንባብ ችሎታ 
ዝቅተኛነት በግልጽ ያሳያል። 

ከሀገር ውስጥና ከውጭ ሀገር የተውጣጣ የባለሙያዎች ቡድንም  አድሱ የአመቋ ስርአተ ትምህርት 
እስከሚዘጋጅበት ጊዜ ድረስ በነበረው  የአመቋ ስርአተ ትምህርት ላይ ግምገማ አካሂዷል፡፡ በዚህ 
የግምገማ ውጤት መሰረት በሀገራችን የነበረው የአመቋ ስርዐተ ትምህርት የማንበብና የመጻፍ ክህሎትን 
ለማስተማር የሚረዱ ስልቶች ተገቢ እንዳልነበሩ ተረጋግጧል። ይህንን ችግር ከግምት ውስጥ በማስገባት 
የትምህርት ሚኒስቴርና አጋር የልማት ድርጅቶች ችግሩን መፍታት የሚያስችል ፕሮጀክት ቀርጸው 
ተግባራዊ ማድረግ እንዳለባቸው ስምምነት ላይ ደረሰዋል፡፡ በዚህም ስምምነት መሰረት ከተፈጠሩት 
ፕሮጀክቶች መካከል አንዱና ዋናው READ TA ይባላል፡፡

በመጀመሪያ ደረጃ በአመቋ ስርዐተ ትምህርት ውስጥ የማንበብና የመጻፍ ክህሎትን ለማሻሻል የሚደረገውን 
ጥረት ለማገዝ READ TA ፕሮጀክት ለትምህርት ሚኒስቴርና ለክልል ትምህርት ቢሮዎች ሙያዊ 
ድጋፍ በመስጠት ላይ ይገኛል። ፕሮጀክቱ ሥራውን የጀመረው ከ1ኛ-8ኛ ክፍል ያለውን የሐገር አቀፉን 
የአመቋ ስርአተ ትምህርትን፣ መርሃ ትምህርትን፣ የተማሪን መማሪያ መጽሐፍና የመምህርን መምሪያ  
በመከለስ ሲሆን ይህም ክለሳ የተካሄደው በሰባት ቋንቋዎች ነው፡፡ ክለሳውም በሁለት ዙር የተካሄደ 
ሲሆን በመጀሪያው ዙር ከ1ኛ-4ኛ፣ በሁለተኛው ዙር ደግሞ ከ5ኛ-8ኛ ላሉት ክፍሎች የተሰራ ነው፡፡

ከዚህም በተጨማሪ ፕሮጀክቱ የቅደመ ሥራ ላይ እና የሥራ ላይ ሥልጠና ተግባራት አቀናጅቶ በመስራት 
ላይ ይገኛል፡፡ በመሆኑም አዲስ ተከልሰው የተዘጋጁትን የአፍ መፍቻ ቋንቋ መጻህፍት በአግባቡ 
ለመተግበር እንዲያመች ያስችለቸው ዘንድ ሁሉም የመጀመሪያ ደረጃ የአፍ መፍቻ ቋንቋ መምህራን 
የ10 ቀናት የሥራ ላይ ሥልጠና እንዲወስዱ ተደርጓል፡፡ ስለሆነም የተከለሰው ሥርዓተ ትምህርት 
በክልላችን ከ2008 ዓ.ም ጀምሮ ሥራ ላይ ውሏል፡፡ ምንም እንኳን በተሰጠው ሥልጠና መሠረት ስርዐተ 
ትምህርቱ በአግባቡ ይተገበራል ለማለት ጊዜዉ ገና ቢሆንም አዲስ የተዘጋጁት መጻህፍት አቀራረብ 
የአፈ መፍቻ ቋንቋ መምህራን ከዚህ በፊት ከለመዱት አቀራረብ የተለየ በመሆኑ በሥራ ላይ የተለያዩ 
ሙያዊ ከፍተቶች ሊገጥሟቸው ይችላል ተብሎ ይታሰባል፡፡ በመሆኑም ለመምህራን ከተሰጣቸው 
የአስር ቀን ሥልጠና በተጨማሪ ተከታታይነት ያለው ሙያዊ ድጋፍ መስጠት የሚያስችል የማማከር 
አገልግሎት ማንዋል ተዘጋጅቷል፡፡

1.2. የማንዋሉ አስፈላጊነት
ይህ የአመቋ የማማከር አገልግሎት ማንዋል ከዚህ በታች የቀረቡትን ታሰቢዎች ከግምት ውስጥ 
በማስገባት ተዘጋጅቷል። 

ሀ. በክልላችን  ተጨባጭ ሁኔታ የጉድኝት ሱፐርቫይዘሮች ሲመደቡ ቢያንስ ለአምስት ትምህርት 
ቤቶች ሙያዊ ድጋፍ እንዲሰጡ ቢሆንም ከትምህርት ዝግጅታቸው አንጻር ለእያንዳንዱ የአመቋ 

መምህር በእውቀት ላይ የተመሰረተ ሙያዊ ድጋፍ  እንዲሰጡ በሚያስችል መልኩ ባይሆንም፣ ድጋፍ 
የሚያደርጉት በአጠቃላይ ሥነትምህርታዊ አቀራረቦች ላይ ነው፡፡ ስለሆነም በአዲስ መልክ ተከልሶ 
የተዘጋጀውን የአፍ መፍቻ ቋንቋ ትምህርት ለማስተማርና ለመደገፍ ይችሉ ዘንድ ይህ ማንዋል ቅደም 
ተከተላዊ ይዘትን በጠበቀ መልኩ ተዘጋጅቷል፡፡

ለ. በክልሉ ውስጥ ሥልጠና የወሰዱ መምህራን በሚያስተምሩበት ትምህርት ቤት ውስጥ በቋሚነት    
ረዘም ላለ ጊዜ አለመስራትና ከቦታ ቦታ መዘዋወር በየጊዜው የሚያጋጥም ተግዳሮት ነው፡፡ ለዚህም 
በምክንያትነት ከሚጠቀሱት መካከል ዋና ዋናዎቹ የቦታ ርቀት፣ የትምህርት ማሻሻል፣ በኃላፊነት 
ቦታ መመደብ ወይም በራስ ፍላጎት ሥራን መልቀቅና የመሳሰሉትን ያጠቃልላል፡፡ ስለዚህ በለቀቁት 
መምህራን ምትክ ለሚመደቡት አዳድስ መምህራን በማዕከል ወይም በክልል ባለሙያዎች ሥልጠና 
በመስጠት ችግሩን መቅረፍ አይቻልም፡፡ ከዚህም በተጨማሪ የትምህርት መዋቅሩ የሚመራው 
ባልተማከለ አስተዳደር ስለሆነ ወረዳዎች በቅርብ ሆነው የመምህራንን ሙያዊ መሻሻል የመደገፍ 
ኃላፊነት አለባቸው፡፡ በመሆኑም ይህንን ትምህርት ቤት ተኮር ሙያዊ ድጋፍ ለመስጠት የሚያስችል 
ማንዋል ማዘጋጀት አማራጭ የማይገኝለት ሆኖ ተገኝቷል፡፡ 

ሐ. የአመቋ መምህራን አድስ ተሻሽሎ በተዘጋጀው ስርዐተ ትምህርት ላይ የተሰጣቸው የአስር ቀን 
ስልጠና ትምህርቱ ከሚከተለው አድስ አቀራረብ የትግበራ ስልት አንጻር ብቻውን በቂ ነው ስለማይባል 
የአመቋ መምህራንን ወጥና ቀጣይነት ባለው መልኩ መደገፍ እንድያስችል ይህንን ማንዋል ማዘጋጀት 
አስፈልጓል።

1.3. የማንዋሉ ዓላማ
የዚህ ማንዋል አጠቃላይ ዓላማ በአፍ መፍቻ ቋንቋ ለሚያስተምሩ ለመጀመሪያ ደረጃ ትምህርት 
ቤት መምህራን ሙያዊ ድጋፍ ለሚያደርጉ አማካሪ መምህራን እንደ መምሪያ የሚያገለግል 
ማንዋል ሲሆን ዝርዝር ዓላማዎቹም የሚከተሉት ናቸው፡፡

ሀ. በአማካሪና በሰልጣኝ መምህራን መካከል የሚኖረውን የሥራ ግንኙነትና ድርሻ በግልፅ  
   ለማስቀመጥ፣

ለ. በትምህርትቤት ደረጃ በጋራ የመስራት ባህልን በማሳደግ የአመቋ የሚያስተምሩ   
   መምህራንን አቅም መገንባት

ሐ. በትምህርት ቤት ደረጃ በአፍ መፍቻ ቋንቋ የመምህራንን ሙያዊ ብቃት ማጐልበት፡

መ. በአፍ መፍቻ ቋንቋ ለሚያስተምሩ መምህራን የማማከር አገልግሎትን በተመለከተ  
    ግልፅ ግንዛቤ ለመፍጠር፡፡

ሠ. አዲስ በተሻሻለው የአፍ መፍቻ ቋንቋ መጻሕፍት ለማስተማር የመምህራንን በራስ   
    የመተማመን ስሜት ለማዳበር፣

ረ. በአዲስ መልክ በተሻሻለው የአፍ መፍቻ ቋንቋ ስርአተ ትምህርት መሠረት     
   የተዘጋጁትን መጻህፍት አተገባበር ወጥነት ያለው መሆኑን ለማረጋገጥ፡

ሰ. የአፍ መፍቻ ቋንቋ መምህራን ተማሪዎች ውጤታማ መሆን እንዲችሉ ማገዝ

ሸ. አመቋን ከተሙማ ጋር ለማስተሳሰር

1.4. የማንዋሉ ትኩረት
የአፍ መፍቻ ቋንቋ የማማከር አገልግሎት ማንዋል ዋናው ትኩረት በአማራ ክልል ት/ቤቶች ነባራዊ 
ሁኔታ፣ በአቻ ምልከታና በሁለትዮሽ ውይይት ለዕርስ በዕርስ መማማር ምቹ ሁኔታን መፍጠር ነው፡
፡ በመሰረታዊነት ይህ ማኑዋል የተዘጋጀው  የአማካሪ መምህራንን  ተግባራት አቅጣጫ ለማስያዝ 
በመሆኑ ልዩ ልዩ ንድፈ ሀሳባዊ ይዘቶች፣ የትግበራ ሥልቶች እና የተለያዩ ቅፃቅጾችን አካቷል፡፡ ማንዋሉ 
በሶስት ዋና ዋና ምዕራፎች የተደራጀ ሲሆን በምዕራፍ አንድ ውስጥ የማንዋሉን ዝግጅት አስፈላጊነት፣ 

አላማዎችና ጠቀሜታዎች ለማቅረብ ተሞክሯል፡፡ በምዕራፍ ሁለት ደግሞ የማማከር ፅንሰ ሀሳብ 
ምንነት፣ መርሆዎች እና ተግባራዊ የማማከር ስልቶች የቀረቡ ሲሆን በመጨረሻም በምዕራፍ ሶስት 
ውስጥ ሙያዊ ተግባራትን መሠረት በማድረግ በአዲስ መልክ ተሻሽሎ የተዘጋጀውን የአፍ መፍቻ ቋንቋ 
ስርዓተ ትምህርት አጠቃላይ ገጽታና ውጤታማ የማማከር አገልግሎትን ለመስጠት የሚያስፈልጉትን 
የትግበራ ክህሎትና ስልቶች ይዟል፡፡ የምዕራፉ አደረጃጀት ሙያዊ ተግባራትን ለማሳደግ ደረጃ በደረጃ 
የሚሰጠውን የማማከር አገልግሎት ክህሎትንና ስልቶችን በተከተለ መንገድ በማቅረብ ነው፡፡ ይህንንም 
የሚያግዙ ቅጻቅጾች ለእያንዳንዱ ርዕሰ ጉዳይ ላይ ቀርበዋል፡፡

1.5. የማንዋሉ ተጠቃሚዎች
የአፍ መፍቻ ቋንቋ አማካሪና ሠልጣኝ መምህራን ግንባር ቀደም የማንዋሉ ተጠቃሚዎች ናቸው። 
በተዋረድም ባለድርሻ አካላት በተለይም በመምህራን ምልመላና ሥልጠና እንዲሁም ክትትልና ድጋፍ 
አሠጣጥ ላይ የሚሳተፉ ር/መምህራን፣ ም/ር/መምህራን፣ የጉድኝት ማዕከላት ሱፐርቫይዘሮች፣ የወ/
ት/ጽ/ቤት ባለሙያዎች፣ የክልል ት/ቢሮ የመ/ል/ ባለሙያዎች እና የአፍ መፍቻ ቋንቋ ኤክስፐርቶች 
ሲሆኑ ከዚህም በተጨማሪ በመምህራን ትምህርትና ሥልጠና ላይ የሚሰሩ/የሚያተኩሩ ዩኒቨርሲቲዎች፣ 
መምህራን ትምህርት ኰሌጆች እና ሌሎችም ተቋማት ማንዋሉን በፕሮግራማቸው/በእቅዳቸው ውስጥ 
እንደ አስፈላጊነቱ በማጣጣምና በማመቻቸት ሊጠቀሙበት ይችላሉ፡፡

ምንም እንኳን ይህ ማኑዋል  በዋናነት የተዘጋጀው ለአፍ መፍቻ ቋንቋ ትምህርት አማካሪ መምህራን 
ቢሆንም ከላይ ከተዘረዘሩት በተጨማሪ በትምህርት ቤት ደረጃ ለሚሰሩ ተግባራዊ የድርጊት ምርምሮችና 
ለተከታታይ የመምህራን ሙያ ማሻሻያ ተግባራት ዋና ማጣቀሻ ሆኖ ሊያገለግል ይችላል፡፡

ውድ አማካሪ፡- በተከታታይ የመምህራን ሙያ ማሻሻያ መርሐ ግብርና በማማከር አገልግሎት 
ላይ ግንዛቤና ልምዱ እንዳለወት እንረዳለን፡፡ በመሆኑም በኢትዮጵያ ተከታታይ የመምህራን 
ሙያ ማሻሻያ ማዕቀፍ ውስጥ የተካተቱትን የሙያ ማበልፀጊያ ተግባራት ይመልከቱ።

ት/ሚ/ ጥቅምት 2001፣ ገጽ 23

                     ምዕራፍ ሁለት
የማማከር አገልግሎት ፅንሰ ሀሳብ

የዚህ ምዕራፍ ዋና ዓላማ የማኑዋሉ ተጠቃሚዎች መሠረታዊ የማማከር አገልግሎት ፅንሰ ሐሳብን 
በመገንዘብ ከአፍ መፍቻ ቋንቋ አማካሪ መምህራን የሚጠበቀውን ተግባርና ኃላፊነት በግልጽ መረዳት 
ነው፡፡ በተጨማሪም አማካሪ መምህራን በትምህር ቤት ደረጃ ሊነሳ የሚችልን የታዛባ /የተሳሳተ ግንዛቤ 
ለማጥራትና ለመታገል ይረዳቸዋል፡፡ በዚህ ምዕራፍ ውስጥ አራት ዋና ዋና  ክፍሎች ተካተዋል፡
፡ እነርሱም፦ የማማከር አገልግሎት ፅንሰ ሀሳብ ከመምህራን ተከታታይ ሙያ ማሻሻያ አንፃር፣ የአፍ 
መፍቻ ቋንቋ የማማከር አገልግሎት አላማና ጥቅሞች፣ መርሆዎች እና ኡደቶች ናቸው፡፡

2.1. የማማከር አገልግሎት ለመምህራን ተከታታይ የሙያ ማሻሻያ ያለው ድርሻ
በመማር ማስተማር ክንውን ውስጥ ባለው የማያቋርጥ ሒደት ውስጥ እውቀትና የእውቅት ምንጮች፣ 
ተማሪዎች፣ የተማሪዎች ፍላጎትና ግንኙት ፣ የፖሊሲ ምህዳር እና ሌሎችም በዕለት ከዕለት የለውጥ 
እንቅስቃሴ ውስጥ መሆናቸው ይታወቃል፡፡ ከአለፋት የሰው ልጆች ታሪክ ጋር ሲነፃፀር በአሁኑ ጊዜ 
የሚከሰቱ ለውጦችን መተንበይ አዳጋች መሆኑን መገመት ይቻልል፡፡ በመሆኑም መምህራን በየጊዜው 
በትምህርቱ ዘርፍ የሚከሰቱ ለውጦችን ተገንዝበው የመማር ማስተማር ተግባራትን ውጤታማ በሆነ 
መንገድ ለማከናወን በተከታታይ የመምህራን ሙያ ማሻሻያ መርሐ ግብር ውስጥ ማለፍ አለባቸው። ይህ 
መርሐ ግብር መምህራን በስራ ላይ እያሉ በመደበኛና ኢመደበኛ መንገዶች ራሳቸውን የሚያበቁበትና ከስራ 
ባልደረቦቻቸው ጋር ዕርስ በዕርስ የሚማማሩበት የማያቋርጥ መድረክ ሲሆን የመምህራንን የመተንበይና 
የማቀድ ከህሎት ከማዳበር አንጻር የሚጫወተው ሚና ከፍተኛ በመሆኑ በመምህራን ሞያዊ እድገት 
ውስጥ ወሳኝ ቦታ ተሰጥቶታል። የመምህራን ሞያዊ እድገት ሲባል መምህራን የተማሯቸውን አዳድስ 
ስልቶች ከተማሪወቻቸውና ካሉበት ነባራዊ ሁኔታ ጋር አጣጥመው በመተግበር የመፈጸም አቅማቸውን 
የሚያጎለብቱበትን ሁኔታ ለማመልከት ነው። በኢትዮጵያ ተከታታይ የመምህራን የሙያ ማሻሻያ 
ማእቀፍ ላይ እንደተገለጸው ተከታታይ የሙያ ማሻሻያ ማለት መምህራንን በማያቋርጥ ሒደት ውስጥ 
መምህራንን ለተሻለ አፈጻጸም ማዘጋጀትና ማብቃት ነው። በመሆኑም  የመምህራን የማማከር አገልግሎት 
እስካሁን ሲሰራበት የነበረውን ተከታታይ የመምህራን ሙያ ማሻሻያ መርሐ ግብር ከማጠናከር አንጻር 
የሚያበረክተው አስተዋጾ እንደተጠበቀ ሆኖ አድሱን የአመቋ ስርዓተ ትምህርት በሚተገብሩበት ወቅት 
የሚያጋጥሟቸውን ተግዳሮቶች ለመፍታት አይነተኛ ስልት ነው። 

የማማከር አገልግሎት በልዩ ልዩ የሙያ መስኮች ውስጥ በተለያዩ መንገዶች ስለሚተገበር ተመሳሳይ 
ትርጉም የለውም፡፡ ከዚህም አንፃር የትርጉሙ ማእከላዊ ነጥቦች በአማካሪና ሠልጣኝ ሙያዊ ቁርኝት ፣ 
የቆይታ ጊዜና በአማካሪ ዝርዝር ተግባራት ዙሪያ ያጠነጠኑ ናቸው። የማማከር አገልግሎት ትርጉምን 
በሚመለከት በመምህራን ልማት ዙሪያ የተፃፉ ድርሳናትን ለመዳስስ ተሞክሯል። በድርሳናቱ ውስጥ 
ከተሰጡት ትርጉሞች ዋና ዋናወቹ መካከል ጥቂቶቹ እንደሚከተለው ቀርበዋል። 

 ► የማማከር አገልግሎት በሁለት ሰዎች መካከል ያለውን ግላዊና ሙያዊ መደጋገፍን የሚያመላክት 
የአጋርነት ስልት ነው

 ► የማማከር አገልግሎት ሚስጥራዊ፣ ጥልቅ እና በጋራ ጥቅም ላይ የተመሠረተ ግንኙነት ሆኖ 
ልምድ ባላቸው ሰዎች አማካኝነት ለጀማሪዎች የሚሰጥ አገልግሎት ነው።

 ► የማማከር አገልግሎት ታሰቦበት፣ አበልጻጊ፣ ትምህርታዊና ደጋፊ በሆነ መልኩ በአንጋፋና ልምድ 
ባላቸው ባለሙያዎች የሚከናወን ተግባር ሆኖ የአገልግሎቱም ተጠቃሚወች ልምድ የሌላቸው 
ባለሙያዎች ናቸው። አላማውም ሙያዊ እድገታቸውን ለማጐልበት ነው፡፡

ውድ አማካሪ፦በማንዋሉ ውሥጥ ከተቀመጡት ዓላማዎች አንጻር የአፍ መፍቻ ቋንቋ 
መምህራንን የማማከር አገልግሎት ትርጉም ምን መሆን ያለበት ይመስላዎታል? አባከዎ 
የራሥዎን ትርጉም ይስጡ።

የማማከር አገልግሎትን የትርጉም ልዩነት ከላይ በቀረቡት 3 ትርጉሞች ውስጥ ማየት ይቻላል፡
፡ የመጀመሪያው ትርጉም የሚያተኩረው በአማካሪና በሠልጣኝ መካከል ባለው የዕርስ በዕርስ የጋራ 
ግንኙነት ሲሆን ዓላማውም የሁለቱንም ወገኖች ሙያ ማጎልበት ነው፡፡ በሌላም በኩል ከሁለተኛው 
ትርጉም የምንረዳው በማማከር አገልግሎቱ ዉስጥ በጋራ ጥቅም ላይ የተመሰረተ ግንኙነት የሚኖርበት 
እድል ቢኖርም ወሳኙን ሚና የሚጫወተው ግን አማካሪው/ሪዋ መሆኑን/ኗን ነው፡፡ በመጨረሻም  
በሶስተኛው ትርጉም መሰረት የማማከር አገልግሎት ፍሰቱ ሙሉ በሙሉ ከአንድ አቅጣጫ ማለትም 
ከሰጭ ወደ ተቀባይ መሆኑን ያሳያል፡፡

በዚህ ማኑዋል ውስጥ እንደተገለፀው የማማከር አገልግሎት  በሁለት መምህራን መካከል የጋራ ጥቅምን 
መሠረት ያደረገ የዕርስ በዕርስ መደጋገፍና ግንኙነት ነው፡፡ ለአማካሪ መምህርነት የሚመደቡ መምህራን 
የግዴታ ልምድ ያላቸው ብቻ ሳይሆኑ በሥራ ብቃታቸው አምነት የተጣለባቸውና እና የተመረጡ ሊሆኑ 
ይችላሉ።

የአማካሪና የሠልጣኝ መምህራንን ጥሩ የመገለጫ ባህሪያት ለመረዳት ከዚህ በታች የቀረበውን ሠንጠረዥ 
ይመልከቱ።

ሠንጠረዥ 1፡ የጥሩ አማካሪ መምህርና ሠልጣኝ መምህራን ባህርያት

ውጠታማ አማካሪ መምህራን ውጤታማ ሠልጣኝ መመህራን

• አዳዲስ ሃሳቦች የሚፈልቁበትንና  በመማር 
ማስተማር ሂደት ውስጥ የሚያጋጥሙ 
ችግሮችን መፍታትና መቋቋም የሚቻልበትን 
ሁኔታ ያበረታታሉ

• ተገቢና ወቅታዊ ምክር የሚሰጡ 
• ሥራን በሚመለከት በራሳቸው 

የሚተማመኑና በሌሎችም እምነት 
የሚጣልባቸው፣ ሞዴል ትምህርቶችን 
ሠርተው የሚያሳዩ 

• በፍላጎት ላይ የተመሰረቱ ስልጠናወችን 
በተገቢው ጊዜ የሚሰጡ

• የመረጃና  የእውቀት ምንጭ ሆነው 
የሚያገለግሉ 

• በአንድ ሙያ ላይ የተሻለ ልምድና 
ብቃት ያላቸውን ባለሙያዎች የሚለዩና 
አአገልግሎቱን ከሚፈልጉ ጋር የሚያገናኙ

• ግብረ መልስን ለመቀበል ዝግጁ የሆኑ
• ለሙያ ብቃታቸውና እድገታቸው ኃላፊነትን 

የሚቀበሉ
• ተግዳሮቶችን ለመወጣትና አዳዲስ 

ኃላፊነቶችን ለመቀበል ዝግጁ የሆኑ
• በአማካሪ መምህራን የሚሰጣቸውን ኃላፊነት 

የሚተገብሩ
• የሚሰጣቸውን የምክር አገልግሎት 

ሲያጠናቅቁ ሌሎችን ለማማከር ቁርጠኛ 
የሆኑ 

ውድ አማካሪ፡- ከላይ የተዘረዘሩትን የውጤታማ አማካሪና ሠልጣኝ መምህራን ጥሩ ባህሪያት 
እንደመነሻ በመውሰድ ክፍተታችሁን ለመለየትና የማማከር አገልግሎት የምትሰጧቸውን 
ሠልጣኝ መምህራን አቅጣጫ ለማስያዝ ይረዳችሁ ዘንድ ተጨማሪ ጥሩ ባህሪያትን በጋር 
በመወያየትና ተጨማሪ መጻህፍትን በማንንበብ ማካተት ይጠበቅባችሗል።

በማማከር አሰጣጥ ውስጥ የተለያየ አይነት ያላቸው የማማከር አገልግሎቶች አሉ። ለምሳሌ በሚከተለው 
ሠንጠረዥ ውስጥ የተቀመጡትን መመልከት ይቻላል፡፡

ሠንጠረዥ 2፣ የተለያዩ የማማከር አገልግሎት አይነቶች 

የማማከር አገለግሎት ትርጉም

አንድ ለአንድ የማማከር አገልግሎት ዝቅተኛ ልምድ ላለው /ላላት/ የተሻለ ልምድ 
ያለው /ያላት አማካሪ መምህር በመመደብ 
የሰልጣኙን/ኟን ሙያዊ አቅምና ግንኙነት 
የሚያጠናክር የማማከር አይነት ነው

በኢንተርኔት /የማማከር አገልግሎት በኢንተርኔት አማካይነት የሚሰጥ አስተያየት/
የምክር አገልግሎት ነው፡፡

የአንድ ጊዜ የማማከር አገልግሎት በአንድ ጊዜ የክፍል ውስጥ ምልከታ ላይ 
ተመስርቶ የሚሰጥ የምክር አገልግሎት ነው፡ 
ለምሳሌ አንድ የተጓዳኝ ት/ቤት ሱፐርቫይዘር 
በሴሚስተር አንድ ጊዜ የሚሰጠው/የምትሰጠው 
የምልከታ  አገልግሎት ነው፡፡

ሚና ለዋጭ የማማከር አገልግሉት ይህ የምክር አገልግሎት ከተለምዷዊው የምክር 
አገልግሎት ጋር ተመሳሳይ ሲሆን በወቅቱ 
የሚመደበው/የምትመደበው አማካሪ ከጀማሪ 
ሠልጣኝ ጋር በጥምረት የሚሰሩት ሲሆን የምክር 
አገልግሎት አሰጣጡን ሚና የሚጫወተው/ 
የምትጫወተው ሠልጣኝ መምህሩ/ሯ ነው/ነች

ምንጭ፡ ከኖቫ ኤስ ኤች አር ኤም እና ዱሌስ አስ ኤች አር ኤም/ሚያዝያ 2012/ የምክር አገልግሎት 
መርሐ ግብር ቋት፡ ኖቫ /ዱሌስ

2.2. የአፍ መፍቻ ቋንቋ መምህራንን የማማከር አገልግሎት ዓላማዎች
የአፍ ምፍቻ ቋንቋ መምህራን የማማከር አገልግሎት አጠቃላይ ዓላማ ለመምህራን ተከታታይና 
ቀጣይነት ያለው ሙያዊ ድጋፍ በማድረግ የአፍ መፍቻ ቋንቋን የማንበብና የመፃፍ ክህሎት ማዳበር 
ነው፡፡ እንዲህ ዓይነቱ ሙያዊ ድጋፍ ለሰልጣኝ መምህራን ከሚሰጠው ጠቀሜታ ባሻገር ለአማካሪ 
መምህራንና ለተቋማት (በትምህርት ቤቶች) የሚኖረው ፋይዳ የጎላ ነው።

በማማከር አገልግሎት አማካይነት ለመምህራን የሚሰጠው ሙያዊ ድጋፍ በስራ ላይ ቆይታቸው  
የሚጠቀሙበትን እውቀትና ክህሎት እንድያዳብሩ ይረዳቸዋል። የማማከር አገልግሎቱ የሚሰጠው 
ፍላጎትን መሰረት አድርጎ ስለሆነ በሂደቱ ውስጥ የሚያልፉ መምህራን የሙያዊ እድገት ተጠቃሚ 
የሚሆኑበት ዕድል ከመፈጠሩም በላይ የግብረመልስን ጠቀሜታ የሚገነዘቡበት፣ ችግሮችን የመፍታት 
አቅማቸው የሚጎለብትበትና በራስ የመተማመን ስሜታቸው የሚዳብርበት ምቹ ሁኔታ ይፈጠራል። 

የማማከር አገልግሎት ከአማካሪ መምህራን አንጻር ሲታይ ደግሞ መምህራን የሌሎችን ሀሳብ እንዴት 
ማዳመጥ እንዳለባቸውና የሁለትዮሽ የዕርስ በዕርስ ግንኙነትና የአመራር እውቀትና ክህሎታቸውን 
ለማዳበር ይረዳቸዋል፡፡ ከዚህም በተጨማሪ ራሳቸውን ማወቅ እንዲችሉና መልካም ማህበራዊ ግንኙነት 

ውድ አማካሪ፡- ከአፍ መፍቻ ቋንቋ የመምህራን የምክር አገልግሎት ማዕቀፍ እንዳነበባችሁት ለአፍ 
መፍቻ ቋንቋ መምህራን የምክር አገልግሎት እንዲሆን ያቀረብነው ሞዴል በንድፈ ሃሳብ ደረጃ የአንድ 
ለአንድ የምክር አገልግሎት ሲሆን በተግባር ግን ሌሎች ሞዴሎችን እንደአስፈላጊነቱ የምንጠቀምበት 
ሁኔታ እንዳለ መገንዘብ ይኖርብናል፡፡

አንዲኖራቸው ያደርጋል፡፡ ከራሳቸው ልምድ ላይ በመነሳት የማማከር አገልግሎት የሚሰጡበትን ዕድል 
ከመፍጠሩም ባሻገር ከሌሎች አቻዎቻቸው ልምድ በመውሰድና ሌሎች የሚማማሩበትን መድረክ 
በማመቻቸት በሌሎች ሥራ ባልደረቦቻቸው ዘንድ እውቅና እንዲኖራቸው ያደርጋል። በተመሳሳይ መልኩ 
የማማከር አገልግሎት ከትምህርት ተቋማት አንፃር ሲታይ በሁሉም መምህራን መካከል የአጋርነትና 
የመተባበር መንፈስ  እንድሁም ምቹ የመማማሪያ አካባቢ እንድፈጠር ያግዛል፡፡ አዲሱ የአፍ መፍቻ 
ቋንቋ ትምህርት በአግባቡ እንዲተገበርም ያደርጋል፡፡ የመምህራንን ሙያዊ ብቃት በማሻሻል ለተቋማቸው 
እድገት በቁርጠኝነት እንዲወጡና በትምህርት ቤት ቆይታቸውም ወቅት ለረጅም ጊዜ ተግባብተው 
አንዲሰሩ ያበረታታል፡፡

2.3. የአመቋ ሠልጣኝ መምህራንን የማማከር መርሆዎች
 ■ በሁሉም የትምህርት አይነቶች  የማማከር አገልግሎት ተግባራት መሠረታዊ መርሆዎች ተመሳሳይ 
ናቸው። በመሆኑም የሚከተሉትን መሠረታዊ መርሆዎች ለአመቋ ሠልጣኝ መምህራን የማማከር 
ሥራ መጠቀም እንችላለን።

 ■ በአማካሪና በሠልጠኝ መምህራን መካከል ያለው ግንኙት በመተማመን መንፈስ ላይ የተመሰረተና 
ሚስጥራዊነቱም የተጠበቀ ነው።

 ■ በማማከር አገልግሎት ውስጥ የሚኖረው ግንኙነት ህጋዊና መደበኛ በሆኑ የመረጃ ልውውጦች  
ላይ የሚያተኩር እንጅ በጓደኝነትና በቤተሰባዊ ትስስር ላይ የተመሰረተ አይደለም።

 ■ የማማከሩ አገልግሎት  የራሱ የሆነ ሥርዐት ያለው፣ በተወሰነ ጊዜ ገደብ ውስጥ የሚከነወንና 
በራሱ ሙያዊ ስነምግባር፣ ደንቦችና ህጎች የሚመራ ነው።

 ■ አማካሪና ሠልጣኝ መምህራን በጋራ ሆነው የማማከር አገልግሎቱን ግልጽ ግቦችና እቅዶችን   
ያዘጋጃሉ።

 ■ ለሠልጣኝ መምህራን ትክክለኛ፣ ወቅታዊ፣ ተገቢና ተከታታይነት ያለው ግብረመልስ ይሰጣል።

 ■ የማማከር አገልግሎት ሙያዊ ምዘናው የሚከናወነው ባለው ነባራዊ ሁኔታ ላይ በመመስረት 
ነው።

 ■ የማማከር አገልግሎቱ የመጨረሻ ምዕራፍ  የሚሆነው ከሌሎች ያገኙትን ልምድና የቀሰሙትን 
እውቀት በዕለት ከዕለት  ነባራዊ ሁኔታ ውስጥ ራሳቸውን ችለው መተግበር ሲችሉ ነው፡፡ 

የአመቋ የማማከር አገልግሎት መሠረታዊ መርሆዎች በኢትዮጵያ የትምህርት ሥርዓት 
ውስጥ ያላቸው አንድምታ

 ■ ምንም እንኳን የአመቋ መምህራን የማማከር አገልግሎት በዕቅድና በተቋማዊ አደረጀጀት 
አውቅና ማግኘት እሳቤ ውስጥ የገባ ቢሆንም የማማከር አገልግሎቱ ምስጢራዊነቱን እንዲጠብቅ 
የአማካሪው ሚና የጎላ ነው፡፡

 ■ የአማቋ መምህራን የማማከሪያ ማዕቀፍ እንደሚያመለክተው በአማካሪነት የሚመረጡት 
መምህራን በትምርት በቱ ውስጥ ካሉት የአመቋ መምህራን መካከል እንዲሆነ ተገልጿል፡፡ 
ምናልባት ለአማካሪነት የተመረጡት መምህራን የሰልጣኝ መምህራኑ የቅርብ ጓደኞቻቸው ሊሆኑ 
ይችላሉ፡፡ ነገር ግን  ጓደኝነት በማማከር አገልግሎት ውስጥ ትልቅ ቦታ የሚሰጠው አለመሆኑን 
መርሆዎች ያመለክታሉ፡፡

 ■ የአመቋ መምህራን የማማከር ሥራ ግንኙነት በጋራ መግባባት ላይ የተመሠረተ ነው፡፡ 
ማዕቀፉ እንደሚያመለክተው አማካሪ መምህራን የመሪነት ሚና የሚኖራቸው ሲሆን ሠልጣኝ 
መምህራን ደግሞ ለማማከር አገልግሎቱ መነሻ በግብአትነት የሚያገለግል የመነሻ እቅድ ያቅዳሉ፡
፡ በተጨማሪም አማካሪና ሠልጣኝ መምህራን በጋራ የትግበራ እቅድ ያዘጋጃሉ፡፡

ውድ አማካሪ፡-የተቋሙ አመራር፣ አማካሪ መምህራን፣ ሠልጣኝ መምህራንና አጠቃላይ የትምህርት 
ቤቱ ማህበረሰብ በማማከር አገልግሎት ጠቀሜታና ዓላማ ላይ የጋራ መግባባት ሊፈጥሩይገባል፡
፡ ይሀን ማድረግም በማማከር እገልግሎት አተገባበር ወቅት ተገቢውን ድጋፍ ለማግኘት ያስችላል፡
፡ ስለሆነም በትምህርት ቤትዎ የማማከር አገልግሎትን እውን ማድረግ ለዕርስዎ የተሰጠ ኃላፊነት 
መሆኑን ባግባቡ ሊገነዘቡት ይገባል። 



ማማከሪያ ማንዋል

8

 ■ የአመቋ መምህራን የማማከር አገልግሎት ማለት የተማሪዎችን የማንበብና የመፃፍ ክህሎት 
ለማዳበር ተማሪዎች የሚችሉበትን ምቹ ሁኔታ መፍጠር ነው፡፡ ስለሆነም የማማከር አገልግሎቱ 
የትኩረት አቅጣጫ የሚሆነው በተከታታይነት በሚሰጠው የተማሪዎች የማንባብና የመፃፍ 
ግብረመልስ ላይ ነው፡፡ ከዚህም በተጨማሪ  ለሠልጣኝ መምህራን የሚደረግላቸውን እገዛና 
ትኩረት የተማሪዎችን ማንበብና የመፃፍ ክህሎት ለማዳበር በሚረዱ ተግባራት ላይ መሆን 
አለበት። የአመቋ አማካሪ መምህራን ሁልጊዜ ማተኮር ያለባቸው በማማከር ላይ ብቻ ሳይሆን 
በቀጣይነት ሠልጣኝ መምህራንን ወደ አማካሪነት ማሳደግ ላይ መሆን አለበት፡፡ ስለሆም  
በሀገሪችን የሚታየውን  የመምህራንን ከቦታ ወደ ቦታ መዘዋወርንና ፣ የሠለጠኑ መምህራን 
ፍልሰትን ተግዳሮት መቋቊም  የሚቻለው ሂደቱን ተከታታይና ቀጣይ በማድረግ ነው፡፡ በሌላ 
በኩል ሰልጣኝ መምህራን በማማከር አገልግሎቱ ላይ ከመሰማራታቸው በፊት ለዚህ ደረጃ ብቁ 
ስለመሆናቸው አማካሪ መምህር ማረጋገጥ አለባቸው።

2.4. የአመቋ መምህራንን የማማከር አገልግሎት ኡደት
የኢትዮጵያ መምህራን ተከታታይ ሙያ ማሻሻያ መርሀ ግብር በአራት ኡደታዊ ፍሎች ተከፍሎ 
የሚተገበርና መምህራን በሙያው ውሰጥ እስካሉ ድረስ የሚቀጥል ሂደት ነው፡፡ የኡደቱ ክፍሎችም 
ዕቅድ፣ ትንተና፣ ትግበራና ግምገማ ናቸው። በዚህ የሙያ ማሻሻያ ሂደት ውቅት መምህራን በሚከተሉት 
ጉዳዩች ላይ በንቃት ሊሳተፉ ይገባል፡፡

ሀ. በራስ የመማር ሂደት

ለ. ከሥራ ባልደረቦቻቸው ጋር ተባብረው የመስራት 

ሐ. የራሳቸውን የመማር ተግባራት የመለየት

መ የራሳቸውንና የሥራ ባልደረቦዎቸውን የሥራ ልምድ ለማሻሻል የሚረዱ ትምህርት ቤት ተኮር 
ተግባራትን የማከናወን፡፡ /ት/ሚር ጥቅምት 2001/

የአመቋ መምህራን የማማከሪያ ሞዴል የሚከተሉት ኡደታዊ ደረጃዎች አሉት፡፡

የቢጋር ሠንጠረዥ 1፡ የአመቋ የማማከር ኡደት

ይህ የአመቋ የማማከር አገልግሎት ሞዴል የሠልጣኝን ፍላጐት መሠረት ያደረገ ነው፡፡ ስለዚህ 
በእያንዳንዱ የማማከር አገልግሉት ኡደት ውስጥ ሠልጣኙ/ኟ የሂደቱ አካል ሲሆን/ስትሆን ዋናው 
መሠረቱ የማማከር አገልግሎት ፍላጎት ነው፡፡ ዝርዝር መረጃውን በተከታታይ ምዕራፍ ያገኙታል፡፡ 

ምዕራፍ 3

የአፍ መፍቻ ቋንቋ መምህራንን የማማከር ሂደት

የቢጋር ሠንጠረዥ 1፡ የአመቋ የማማከር ኡደት

ይህ የአመቋ የማማከር አገልግሎት ሞዴል የሠልጣኝን ፍላጐት መሠረት ያደረገ ነው፡፡ ስለዚህ 
በእያንዳንዱ የማማከር አገልግሉት ኡደት ውስጥ ሠልጣኙ/ኟ የሂደቱ አካል ሲሆን/ስትሆን ዋናው 
መሠረቱ የማማከር አገልግሎት ፍላጎት ነው፡፡ ዝርዝር መረጃውን በተከታታይ ምዕራፍ ያገኙታል፡፡ 

3.1. አዲሱን የአመቋ ሥርዓተ ትምህርት ዋና ዋና ባህሪያት መረዳት

በአመቋ የማማከር አገልግሎት ወሳኙ ጉዳይ ሠልጣኝ መምህራን የአመቋ ስርዓተ ትምህርት የተለወጠበትን 
ምክንያት በአግባቡ እንዲገነዘቡና የአመቋ ስርዓተ ትምህርት   መሳሪያዎች አደረጃጀትን በወጉ እንዲረዱ 
ማገዝ ነው፡፡ ከዚህም በተጨማሪ መምህራን ቀስ በቀስ የማብቃት  ዘዴን (ቀጥተኛ የማስተማር ዘዴን) 
በጥልቀት ተገንዝበው ክህሎታቸውን እንድያዳብሩና በክፍል ውስጥ እንዲጠቀሙበት ማስቻል፣ ለአመቋ 
ስርዓተ ትምህርት መለወጥ ምክንያት የሆኑ ጉዳዩችና ታሳቢዎችን መረዳት አመቋን ለማስተማር 
መሠረታዊ ጉዳይ ነው፡፡ በዚህም መሠረት ከሠልጣኝ መምህራን ጋር የሚኖረዎትን መልካም ግንኙነት 
ካመቻቹ በኋላ  በመጀመሪያ የክፍል ደረጃ ላይ የተገኘውን/የታየውን የጥናት ውጤትና የመፍትሄ 
ሃሳቦች ለሠልጣኝ መምህራን ባጭሩ ያስረዷቸው፡፡ ይህም ሠልጣኝ መምህራን ተማሪዎች በአመቋ 
የንባብ ብቃት ምዘና ላይ ያስመዘገቡትን ዝቅተኛ ውጤት በግልጽ እንዲረዱና በቀጣይ ስለሚወስዷቸው 
መፍትሔወች በግልጽ እንድገነዘቡ  ያግዛቸዋል፡፡ በመጀመሪያ የክፍል ደረጃ በሚማሩ ተማሪዎች ላይ 
የተከናወነው  የንባብ ችሎታ  ምዘና የጥናት ውጤት ላይ ፅብረቃ ካደረጉ እና የመጀመሪያ ደረጃ 
የአመቋን ስርዓተ ትምህርት መለወጥ ያስፈለገበትን ምክንያት ከተገነዘቡ በኋላ ደግሞ ሠልጣኞች 
የመጀመሪያ ደረጃ የአመቋ ስርዓተ ትምህርት (ከ1ኛ-4ኛ እና ከ5ኛ-8ኛ ክፍሎች) ዝግጅት ታሳቢዎችና 
የትምህርት ይዘት አደረጃጀት መማር አለባቸው፡፡ ከፅብረቃው በመነሳት መማር ያለባቸው ይዘቶችን 
በተመለከተ ልብ ሊሉት የሚገባ ነጥብ አለ፡፡  ይኸውም ይዘቶችን ለውይይት በማቅረብ እንዲወያዩባቸው 
ማድረግና ከውይይቱ በመነሳት ሠልጣኝ መምህራን በሚጠበቀው የግንዛቤ ደረጃ ላይ እንዲደርሱ ማገዝ 
ከእርስዎ የሚጠበቅ መሆኑን ነው፡፡ ነገር ግን ሠልጣኞች ለውይይትና ግንዛቤአቸውን ለመፈተሽ ጥናቱን 
እንደመነሻ መጠቀም ይችላሉ፡፡

በዝርዝር ሲታይ በአዲስ መልክ ተሻሽለው የተዘጋጁትን የአመቋ መማሪያ መጻህፍትን  በሚመለከት 
ሠልጣኝ መምህራን የሚከተሉትን ነጥቦች መገንዘብ አለባቸው

 ■ አዲሶቹ የአመቋ ስርዓተ ትምህርት መሣሪያዎች ሲዘጋጁ ታሳቢ የተደረጉ ጉዳዩች

 ■ አዲጀሶቹ የአመቋ ስርዓተ ትምህርት መሣሪያዎች የይዘትና ትምህርት አደረጃጀት

 ■ ክሂል ተኮር የቋንቋ ትምህርት አቀራረብ/ቀጥተኛ/ ዘዴ

 ■ የውጤታማ የንባብ ትምህርት አላባውያንና ዘዴዎች 

 ■ ስለ ሥርዓተ ፆታ ተኮር ትምህርት

 ■ የተማሪዎችን ልዩ ልዩ ፍላጎቶች መሠረት ያደረጉ የማስተማሪያ ዘዴዎች መጠቀም

ቀጥለን እያንዳንዱን የትኩረት ነጥብ ለማብራራት እንሞክራለን፡፡ 

ውድ አማካሪ፣                                                         

በምዕራፍ ሁለት መጨረሻ ላይ አንድ ማማከሪያ ሂደት ማቅረባችን ይታወሳል፡፡ ከቀረበው የማማከሪያ 
ሂደት በዋናነት ሠልጣኙ/ኟ መምህር  ከራሱ/ሷ የስልጠና ፍላጎት በመነሳት የራሳቸውን ዕቅድ 
እንደሚያቅዱ ያሳያል፡፡ የሰልጣኝ መምህራን ፍላጎትን የመለየት  መነሻ በአመቋ ስርዓተ ትምህርት 
ውስጥ የተቀመጠው የመምህራን ተግባርና ኃላፊነት ነው፡፡ ስለሆነም በመጀመሪያ ደረጃ የአመቋ 
ስርዓተ ትምህርት ውስጥ የተቀመጡትን ዋና ዋና ነጥቦች መረዳትና በስርዐተ ትምህርቱ ውስጥ 
የተቀመጡትን የማስተማር ስነዘዴዎች ማሳደግ ወሳኝ መሆኑን መረዳት የምክር አገልግሎት ለማግኘት 
የሚያስችለውን ተግባር ለማከናወን እጅግ አስፈላጊ ነው፡፡ እንደ አማካሪ በቅድሚያ ከሠልጣኝ መምህራን 
ጋር መልካም ንግንኙነት ይፍጠሩ፡፡ ቀጥለውም በሚከተሉት ክፍሎች የተቀመጡትን ቁም ነገሮች 
በአግባቡ መረዳታቸውን ማረጋገጥ ይጠበቅበዎታል፡፡ 

3.1.1. አዲሶቹ የመጀመሪያ ደረጃ የአመቋ ስርዓተ ትምህርት መሣሪያወዎች ሲዘጋጁ ታሳቢ የተደረጉ

ሁሉም የአመቋ መምህራን አዲሶቹን የአመቋ ስርዓተ ትምህርት መሣሪዎች የአወቃቀር መርሆዎችና 
ታሳቢዎችን በአግባቡ መረዳት አለባቸው፡፡ እነርሱም እንደአማካሪ መምህር ሠልጣኞች የመጀመሪያ 
ደረጃን የአመቋ ስርዓተ ትምህርት መለወጥ ያስፈለገበትን ምክንያትና ከለውጡ በስተጀርባ ያሉትን 
መርሆዎችና ታሳቢዎችን መረዳታቸውን ማረጋገጥ ይኖርበዎታል፡፡ ስለሆነም በቅድሚያ እርስዎ 
ተገንዝበው የሚያማክሯቸውን መምህራን አንዲያግዟቸው ታሳቢዎችን እናቀርባለን፡-

አድሶቹ የመጀመሪያ ደረጃ የአመቋ የተማሪ መማሪያ መጻሕፍትና የመምህር መምሪያ የተዘጋጁት 
የሚከተሉትን ነጥቦች ታሳቢ በማድረግ ነው።

ተማሪዎች የማዳመጥ፣ የማንበብ፣ የመናገርና የመጻፍ ክሂሎችን የሚለማመዱት አስቀድሞ በሲለበስ  
ዝግጅት በተለዩ በዋና ዋና ይዘቶች ዙሪያ በተዘጋጁ ርዕሶች ነው።

 ■ የአመቋ ትምህርት በየደረጃው የቀረቡትን ይዘቶች፣ ርዕሰ ጉዳዩች፣ የሚነበቡና የሚደመጡ 
ጽሁፎችን በማቀናጀት ነው፡፡

 ■ በአድሶቹ የመጀመሪያ ደረጃ የአመቋ ስርዓተ ትምህርት ውስጥ  የማንበብና የመጻፍ ክህሂሎች 
ከፍተኛ ትኩረት ተሰጥቷቸዋል፡፡ በዚህም የመማሪያና ማስተማሪያ መሳሪያዎችን ለማዘጋጀት 
በመሠረትነት አገልግለዋል።

 ■ ተማሪዎች በአመቋ አቀላጥፈው ማንበብና መጻፍ እንዲችሉ እንዲሁም ጥሩ የአንብቦ መረዳት 
ችሎታ እንዲኖራቸው የማንበብና የመፃፍ አላባውያንን ደጋግመው ማለማመድ ይጠበቅባቸዋል።

 ■ የአመቋ የማስተማሪያ ዘዴ የእያንዳንዱን ተማሪ ፍላጐት በጠበቀ ወይም በሚያስተናግድ 
መልኩ ሊነደፍ ይገባዋል፡፡ በዚህም በምንጠቀመው ዘዴ ውስጥ  የተለያዩ ተግባራትን ማዘጋጀት 
የማይታለልፍ ተግባር ይሆናል፡፡ ስለሆነም የተማሪዎችን ፍላጎት ተደራሽ ለማድረግ በቡድንና 
በጥንድ ጭምር በማስተማር ፍላጎታቸውን ለማሳካት የሚያስችሉ ልዩ ልዩ ዘዴዎችና ምቹ 
ሁኔታወች መፍጠር አስፈላጊ ይሆናል።

 ■ የአመቋ የመማር ማስተማር ሒደት ቀስ በቀስ እያበቁ የመሄድ ቀጥተኛ የማስተማሪያ ዘዴዎችን 
መሠረት ማድረግ አለበት፡፡ በስልቱ በቅድሚያ  መምህራን ለተማሪዎቻቸው ሞዴል ሆነው 
ሰርተው ያሳያሉ፡፡ ቀጥሎም ተማሪዎችና መምህራን በጋራ ይሠራሉ፡፡ በዚህ ጊዜ ሁሉም 
መምህራን የመሪነት ሚናቸውን ይወጣሉ፡፡ ከዚያም ቀስ በቀስ ተማሪዎች በቡድንና በግል 
ራሳቸውን ችለው እንዲሠሩ የሚደረግበት አዳጊ ሞዴል ነው።

 ■ አዳዲስ ቃላትን ለመማር በተለያዩ አውዶች ውስጥ ቃላትን በተደጋጋሚ መለማመድ ያስፈልጋል፡
፡ ስለሆነም መምህራን ልዩ ልዩ ዘዴዎችን በመጠቀም ተማሪዎች በተለያየ አውድ ውስጥ ቃላትን 
እንድለማመዱ ማድረግ ይጠበቅባቸዋል፡፡

ውድ አማካሪ፣  የምክር አገልግሎት  ለስራ ባልደረቦችዎ ወይም ለሠልጣኝ መምህራን ሲሰጡ   
የአመቋ መምህራን ቀጥተኛ የማስተማር ልምምድ መነሻ ሀሳቦችና አንድምታዎች መረዳታቸውን 
ማረጋገጥ ይኖርበቸዋል፡፡ በተለይ  የሠልጣኛ መምህራን ፍላጐት በሚለይበት ወቅት የሠልጣኝ 
መምህራን የአመቋ ቀጥተኛ የማስተማር ልምምድ መሠረታዊ ሀሳቦችና አንድምታቸውን 
መመርመር ያስፈልጋል፡፡ በዚህ መሠረት እርስዎ ሠልጣኝ መምህራኑ የሚሰጡትን ሀሳቦች 
መሠረት በማድረግ ክፍተቶችን በመለየት የእርምት እርምጃዎችን መውሰድ ይጠበቅብዎታል።

የአማካሪና የሠልጣኝ መምህራን ግለ-ፅብረቃ፡-

የመጀመሪያ ደረጃ የአመቋ ስርዓተ  ትምህርትን  ለምን መቀየር እንዳስፈለገና የመማሪያና 
ማስተማሪያ መጻህፍቱ ሲዘጋጁ መነሻ ያደረጓቸውን እሳቤዎች በትክክል ተረዳቻሁ? 

3.1.2. አዲሱ የመጀመሪያ ደረጃ የአመቋ ሰርዓተ ትምህርት መሣሪያዎች የይዘትና ትምህርት

አደረጃጀት

በአዲስ መልክ ተሻሽሎ  ስለተዘጋጀው የመጀመሪያ ደረጃ የአመቋ ስርዓተ ትምህርት አደረጃጀትን 
በተመለከተ ግልጽ የሆነ ስዕል እንዲኖረን ያስፈለገበት ምክንያት  ለምን ይመስላችኋል? ጥሩ ነው! 
ዋናው ምክንያት የአመቋን መምህራንና ተማሪዎች ስለ አመቋ መማር ማስተማር ሂደት ሠፋ ያለ 
ግንዛቤ የሚኖራቸው የስርዓተ ትምህርት ይዘቶች ተናጠላዊ ሳይሆን ተዛምዷዊ በሆነ መልኩ ግንዛቤ 
እንዲኖራቸው ስለሚያግዝ ነው ካላችሁ ትክክል ናችሁ፡፡ እስኪ የእያንዳንዱን እርከን ዋና ዋና ይዘቶች 
እንዘርዝራቸው፡፡ 

ከ1ኛ-4ኛ ክፍል  የተማሪ መጻህፍት አደረጃጀት፡፡
ሀ. የሚደመጥ ፅሁፍ 
ለ. አዳዲስ ፊደላት (1-2ኛ)
ሐ. መነጠልና ማጣመር
መ ተዘውታሪ ቃላት /ልሙድ ቃላት
ሠ. የግለ ንባብ ጽሁፍ
ረ. ቃላት
ሰ. መጻፍ

ከ5ኛ-8ኛ ክፍል ደግሞ የተማሪ መጻህፍት በሚከተሉት መንገዶች ተደራጅተዋል፡፡
ሀ. የቃላት ጥናት
ለ. አንብቦ መረዳት
ሐ. ቃላት 
መ. መፃፍ (ድርሰት መፃፍ፣ የአፃፃፍ ሰርዓት)
ሠ. አቀላጥፎ ማንበብ
ረ. መናገርና ማዳመጥ
ሰ. ሰዋስው

ከፍ ሲል የዘረዘርናቸው ክፍለ ትምህርቶች በመምህር መምሪያ ውስጥ መካተቱን መዘገንዘብ ያስፈልጋል፡
፡ እኛ የመምህርን መምሪያን  በዋናነት እንደመጠቀማችን  የአመቋ መምህራን ከፊት ገጾች ላይ በሰፈሩ 
ጉዳዩች ላይ በቂ ግንዛቤ  ሊኖረን ይገባል፡፡ እስኪ ከሠልጣኞችዎ ጋር በመሆን የሚከተለውን ሠንጠረዥ 
አሟሉ፡፡ 

ሠንጠረዥ 3፡ የመምህር መምሪያ የፊት ገጾች ማጠቃለያ

በመምህር መምሪያ የፊት ገጾች ውስጥ የሚገኙ 
ክፍሎች

አጭር ማብራሪያ ክፍሎችን ማወቅ 
የሚያስፈልግበት 

ምክንያት

መግቢያ

የንባብ አላባውያን

ክፍለ ትምህርቶች

የመማር ማስተማር መርሆዎች

ተከታታይ ምዘና ድጋፍና ማበልፀግ

የአቀላጥፎ ማንበብ ሠንጠረዥ

ስርዓተ ፆታና አካቶ ትምህርት

የተማሪዎች ግለ ግምገማና የጽህፈት መከታተያ ቅፅ

የመምህር መምሪያ አጠቃቀም

በመጀመሪያ ደረጃ ትምህርት ቤቶች አዲሱ የአመቋ ስርዓተ ትምህርት መሣሪያዎች የይዘት 
ቅደም ተከተል፡፡                                                                    

የአመቋ ስርዓተ ትምህርት መሣሪያዎች በሚዘጋጁበት ወቅት ይዘቶች የተመረጡትና የቀረቡት በዋናነት 
በሁለት እርከኖች (ከ1ኛ- 4ኛ) እና (ከ5ኛ -8ኛ) ነው።

የመጀመሪያ ደረጃ የመጀመሪያው እርከን የትምህርት ይዘቶች፡

ከ1ኛ-4ኛ ክፍሎች የመማሪያ ማስተማሪያ መሳሪያዎች የተደራጁት በትምህርት አመቱ ባሉ ሰላሣ /30/ 
ሳምንታት ውስጥ ነው፡፡ በአንድ ሳምንት ውስጥ አምስት ክፍለ ጊዜያት ይኖራሉ በሚል ታሳቢ የአመቱ 
ትምህርት በ150 ክፍለ ጊዜያት ተደራጅቶ ቀርቧል፡፡ 

በመሆኑም በተማሪ መጻህፍት ውስጥ በሳምንት ለአራት ቀን የሚቀርቡ የትምህርት ይዘቶች ሲካተቱ 
የአምስተኛው ቀን የትምህርት ይዘት ደግሞ በመምህሩ መምሪያ ውስጥ ተካቷል፡፡ በርግጥ አምስተኛው 
ቀን የትምህርት ይዘት በአዲስ ክህሎት ላይ የሚያተኩር ሳይሆን ባለፋት አራት ቀናት ውስጥ ተማሪዎች 
የተማሩትን  የሚከልሱበት ነው፡፡ በአጠቃላይ በመጀመሪያ ደረጃ በአንደኛ እርከን ትምህርት ውስጥ 
የቀረቡት ይዘቶች የሚከተሉት ናቸው፡፡

ሀ. ማዳመጥ

-አዳምጦ መረዳት

ለ. ማንበብ

-ፊደል/ሆሄያት

-ተዘውታሪ ቃላትን ማጣመርና መነጠል

-አንብቦ መረዳት

-ድህረ አንብቦ መረዳት

ሐ. ቃላት

-ተተኳሪ ቃላት (thematic words)

-ትምህርታዊ ቃላት  

መ. መጻፍ

ከ5ኛ-8ኛ ክፍል የተደራጁ የትምህርት ይዘቶች

ከ5ኛ-8ኛ ክፍል የአመቋ ሥርዓተ ትምህርት መሳሪያዎችም የተደራጁት 30 ሳምንታትን እንዲሸፍኑ 
ተደርጎ ነው፡፡ ሆኖም በአንድ ሳምንት ውስጥ የሚቀርበው ትምህርት 3 ክፍለ ጊዜያትን የሚሸፍን 
ነው፣፣ በይዘትም ሆነ በአደረጃጀት ከ1ኛ-4ኛ ክፍል ከቀረበው አደረጀጀት የተለየ በመሆኑ አደረጀጀቱን 
በወጉ መረዳት ይገባል፡፡ ስለሆነም በሚከተለው ሠንጠረዥ የቀረበውን የይዘቶች አደረጃጀት በውል 
ማጤን ይኖርብናል፡፡

የአማካሪና የሠልጣኝ መምህራን ግለ-ፅብረቃ

ከ1ኛ -4ኛ ክፍል በአዲስ መልክ የተዘጋጁትን መጻሕፍት ይዘት ከላይ በቀረበው መንገድ ማደራጀት 
ለምን አስፈለገ?  የአዳምጦ መረዳት ትምህርትስ ለምን ቀድሞ መጣ?

 ምዕራፍ ሀ፡ሳምንት 1 መግቢያ

ቀን 1 ቀን 2 ቀን 3

አላባ ጊዜ /ደቂቃ/ አላባ ጊዜ /ደቂቃ/ አላባ ጊዜ /
ደቂቃ

የቤት ስራ /ክለሳ 5 የቤትሥራ/ክለሳ 5 የቤት ሥራ /ክለሳ 5

1 የቃላት ጥናት 10 3.የቃላት 
እውቀት

10 5. አቀላጥፎ ማንበብ
ሀ. ቅድመ ንባብ
ለ ማንበብ

10
2
8

2. ማንበብ
ሀ.ቅድመ ንባብን አንብቦ 
መረዳት
ለ.ማንበብ
ሐ.ድህረ ንባብን መረዳት

25
5

10
10

4. መፃፍ
ሀ.ድርሰት 
መፃፍ.
ለ.የአፃፃፍ 
ስርዓት

25
15
10

6 ቃላዊ ክሂሎችን
   ማዳመጥ
ሀ. ቅድመ ማዳመጥን
   መረዳት
ለ. ማዳመጥ
ሐ. ድህረ ማዳመጥን 
     መረዳት

25

15

5
5

7 ሰዋሰው 10

ምዕራፍ ሀ፡ ሳምንት 2 ልምምድ

ቀን 4 ቀን 5 ቀን 6

አላባ ጊዜ /ደቂቃ/ አላባ ጊዜ /ደቂቃ/ አላባ ጊዜ /
ደቂቃ

የቤት ስራ /ክለሳ 5 የቤትሥራ/ክለሳ 5 የቤት ሥራ /ክለሳ 5

8. ማንበብ
ሀ.ቅድመ ንባብን አንብቦ   
መረዳት
ለ.ማንበብ
ሐ.ድህረ ንባብን አንብቦ
    መረዳት

35
15

10
10

9. የቃላት 
ዕውቀት

10 11. አቀላጥፎ ማንበብ
ሀ. ቅድመ ንባብ
ለ. ማንበብ

10
2
8

10. መፃፍ
ሀ.ድርሰት 
መፃፍ
ለ.የአፃፃፍ 
ስርዓት

25
15

10

12. ቃላዊ ክሂል 
መናገር

15

13. ሰዋሰው 10

ምዕራፍ ሀ፡ሳምንት 3

ቀን 8 ቀን 9 ቀን 10

አላባ ጊዜ አላባ ጊዜ አላባ ጊዜ 

የቤት ስራ /ክለሳ 5 የቤትሥራ/ክለሳ 5 የቤት ሥራ /ክለሳ 5

14. የቃላት ጥናት 5 16. የቃላት 
ዕውቀት

10 18. አቀላጥፎ ማንበብ
ሀ.ቅድመ ንባብ
ለ.ማንበብ

10
2
8

15 ማንበብ
 ሀ. ቅድመ ንባብ      
 ለ. አንብቦ መረዳት
 ሐ.ድህረ ንባብን መረዳት

30
5
10
15

17. መፃፍ
ሀ. ድርሰት መፃፍ
ለ. የአፃፃፍ ስርዓት

25
15
10

19 ቃላዊ ክሂሎች 15

20 ሰዋስው 10

ከላይ በቀረበው ሠንጠረዥ መረዳት እንደሚቻለው ከ5ኛ-8ኛ ክፍሎች የአዲሱ የአመቋ ስርዓተ ትምህርት 
መሳሪያዎች በሚከተለው ቅደም ተከተል የቀረቡ ናቸው፡-

 ■ ምዕራፎቹ በ3 ሣምንታት ውስጥ እንዲሸፈኑ የታቀዱ ሲሆን እያንዳንዱ ምዕራፍ  የራሱ ይዘትና 
በይዘቱ ላይ የተመሠረቱ፣ የሚነበቡና የሚደመጡ ፅሁፎች፣ የመፃፍ ተግባራት፣ የቃላት  እውቀት  
ወዘተ… ተካተዋል፡፡

 ■ ምንም እንኳ በየዕለቱ የሚቀርበው ትምህርት ቢለያይም ሁሉም የትምህርት ይዘቶች በሁሉም 
ምዕራፎች ውስጥ በወጥነት ተካተዋል፡፡

 ■ ይዘቶቹ ካላቸው የውስበስብነት ደረጃ እና ጠቀሜታ አንፃር አንዳንድ ክሂሎች ከሌሎች በተለየ 
ትኩረት /ጊዜ ተሰጥቷቸዋል፡፡

 ■ በእያንዳንዱ ምዕራፍ የመጀመሪያ ሣምንት ትምህርት  ትኩረት የሚደረገው አዳዲስ ክህሎትን 
ወይም ርዕሰ ጉዳዩችን  በማስተዋወቅ ላይ ነው፡፡ በሁለተኛው ሣምንት ደግሞ እነዚህን አዳዲስ 
ክሂሎች በማለማመድ ላይ ያተኩራል፡፡ በመጨረሻም በ3ኛው ሣምንት ቀደም ሲል የተለማመዷቸውን 
ክሂሎች መጠቀም መቻላቸውን ለማረጋገጥና ምዘና ለማድረግ  ትኩረት ተሰጥቷቸዋል፡፡

 ■ ምንባቦች በአመቋ የተማሪ መጻሕፍትና የመምህር መምሪያ ውስጥ እያንዳንዱን የትምህርት 
ክፍል ትምህርት አቅራረብ ለማቅረብ መነሻ ወይም አካላት ናቸው፡፡ 

 ■ የተግባራቱ አዘገጃጀት ተማሪዎች የጽሁፍ ልምምድን ከተናጠል ምልክቶች /ፊደላት ጀምረው እስከ 
ሰፋፊ ጽሁፎች/አንቀጽና ድርሰት/ ይፃፉ፡፡

 ■ የመፃፍ ተግባራት በመፃፍ ትምህርት ክፍሎች ብቻ የተካተቱ ሣይሆን በሌሎችም የትምህርት 
ክፍሎች ቀርበዋል፡፡ ለምሳሌ በቃላት ጥናት ፣ በቃላት፣ በአንብቦ መረዳትና በአዳምጦ መረዳት 
ውስጥ ይገኛሉ፡፡

 ■ የማንበብና የመፃፍ ተግባራት በሁሉም የትምህርት ክፍሎች ውስጥ ተደጋግመው ቀርበዋል፡፡

 ■ ከ1ኛ-4ኛ ክፍል የሥርዓተ ትምህርቱ  መሣሪያዎች የተቀረፁት ማንበብን ለመማር በሚያስችል 
መልክ ነው፡፡ በዚህም ቀላል ምንባብና የተለመዱ ተረቶች  ቀርበዋል፡፡ ከ5ኛ-8ኛ ክፍል ደግሞ 
በማንበብ መማር የሚያስችሉ ጽሁፎች ተመርጠው ቀርበዋል፡፡ ማለትም  በአንፃራዊነት ረጃጅምና 
ከአውድ ጋር ያልተገናዘቡ የሚነበቡና የሚደመጡ ጽሁፎች ለማቅረብ ተሞክሯል፡፡

3.1.3. ቀጥተኛ የማስተማር ስነዘዴ/ ቀስ በቀስ የማብቃት ሞዴል

ቀስ በቀስ የማብቃት ወይም ቀጥተኛ የማስተማር ዘዴ አዲሱን የአመቋ ስርዓተ ትምህርት ለማስተማር 
በዋናነት የቀረበ ሞዴል ነው፡፡ በዚህ አቀራረብ የአመቋ መምህራን ትምህርቱንና ተግባራቱን ሞዴል 

ሆነው እየሰሩ በማሳየት ቀስ በቀስ ተማሪዎቻቸው ራሳቸውን ችለው እንዲሰሩና እንዲያበቁ የሚያስችል 
ነው፡፡ ዘዴው የቋንቋ ክሂሎችን በቀጥታና ሥልታዊ በሆነ መንገድ ለመማር የሚያስችል ነው፡፡የዘዴው  
ቀደም ተከተል በቅዲሚያ መምህራን ሠርቶ በማሳየት /ልሥራ/ ከዚያ ከተማሪዎች ጋር አብሮ በመሥራት 
/እንስራ/ በመጨረሻ ተማሪዎች ራሳቸውን ችለው እንዲሰሩ በማድረግ /ሥሩ/ አቀራረብን የሚከተል 
ነው፡፡ ዘዴው በመማር ማስተማር ሂደት የመምህራንና የተማሪዎችን ተሳትፎ የሚያሳድግና ተማሪዎች 
ትምህርቱን መረዳታቸውን ማረጋገጥ የሚያስችል ነው፡፡

ሠልጣኝ መምህራን በዋናነት ሊገነዘቡ የሚገባቸው አብይ ጉዳይ ቢኖር በአዲስ መልክ ተሻሽሎ   
የተዘጋጀው የአመቋ ሥርዓተ ትምህርት የሚከተለው የማስተማሪያ መንገድ ቀስ በቀስ የማብቃት 
ቀጥተኛ ስነዘዴ መሆኑን ነው፡፡ በማማከር ሂደት ውስጥ በቀስ በቀስ የማብቃት ቀጥተኛ ዘዴ ትርጉም 
ምንነትና በአተገባበር ላይ መወያየት በጣም ጠቀሚ ነው፡፡ ስለሆነም ከዚህ በታች በቀረበው ብያኔ ላይ 
ከሠልጣኝ መምህራን ጋር በመወያየት ፅብረቃ አቅርቡ፡፡

ከላይ ከቀረበው ብያኔ በመነሳት ቀስ በቀስ የማብቃት ቀጥተኛ የማስተማር ዘዴን በተመለከተ ጠቃሚ 
ጽንሰ ሀሳቦችን እናገኛለን፡፡ ከሠልጣኝ መምህር ጋር በመሆን ከላይ በቀረበው ማብራሪያ ላይ በመወያየት 
የተወሰኑ የአመቋ ሥርዓተ ትምህርት አተገባበርና አዘገጃጀት ላይ በጥቅም ላይ የዋሉትን የማስተማሪያ 
መንገዶችና መርሆዎች መለየት ጠቃሚ ይሆናል፡፡ ስለሆነም ሠልጣኝ መምህርዎ በጣም ጠቀሚ ናቸው 
የሚሏቸውን ነጥቦች (ከላይ የቀረበውን ብያኔ መርምሮ)  በመለየት እየተገበሩ  ባሉት የማስተማር ስልት 
ላይ ያለውን ተፅዕኖ እንዲመረምሩ እድል ይስጧቸው፡፡

ከዚህ ቀጥሎ በሚቀርበው የቢጋር ሠንጠረዥ  ቀስ በቀስ የማብቃት ቀጥተኛ ማስተማሪያ ዘዴ መርሆዎችን 
(ማለትም ልሥራ፣ እንስራ፣ ስሩ የሚሉትን) መንገዶች እንመለከታለን፡፡

1. ልስራ፡- ተማሪዎች አዲስ የሚማሩትን ክህሎት እንዴት እንደሚሰሩ መምህር ሠርቶ/ታ የሚያሳይበት/
የምታሳይበት መንገድ ነው፣፣ መምህር በተደጋጋሚ ተማሪዎች የሚማሩትን ክህሎት  እራሱ/ራሷ 
እየሰራ/ራች የሚያሳይበት/የምታሳይበት ስልት ነው፡፡

2. እንሰራ፡- መምህር ተማሪዎችን በመደገፍ አዲስ ክህሎትን እንዲጨብጡ የሚያግዙበት  ስልት ነው፡
፡ ተማሪዎችና መምህር በጋራ ክህሎቱን የሚተገበሩበት መንገድ ነው፣፣ የእንሰራ ስልት አካላዊ ፣ 
ቃላዊ ወይም ምልከታን ለመጠቀም ድጋፍ የሚደረግበት ስልት ነው፡፡

3. ስሩ፡- በዚህ የማስተማሪያ ስልት ተማሪዎች ራሳቸውን ችለው ተግባሩን የሚያከናውኑበት ደረጃ 
ነው፡፡ በዚህ ወቅት የመምህር ተግባር የሚሆነው ተማሪዎች ክህሎቱን መረዳታቸውንና ራሳቸውን 
ችለው መስራታቸውን ክትትል በማድረግ የተማሪዎችን መማር መረዳት ነው፡፡ 

አርቸርና ሁግስ /2011፣ ገጽ 16/ የቀስ በቀስ እያበቁ የመሄድ ቀጥተኛ የማስተማር ስነዘዴ ዝርዝር 
አላባውያንን ለይተዋል፡፡ ከዚህ በታች በቀረበው የቢጋር ሠንጠረዥ በአዲሶቹ የመጀመሪያ ደረጃ 

የቀስ በቀስ የማብቃት /ቀጥተኛ ስነ ዘዴ ጠቃሚ ፅንሰ ሀሳቦች

ቀስ በቀስ የማብቃት አቀራረብ ተጠየቃዊ በሆነ መንገድ የተመረጡ ይዘቶችን በቅደም ተከተል በልዩ ልዩ 
ተገቢ የትምህርት ምዕራፎች ውስጥ በማደራጀት ተከታታይ ትምህርታዊ መተጋገዝና ድጋፍ የሚደረግበት 
አቀራረብ ነው፡፡ በአመቋ  የመማር ማስተማር ሂደት ውስጥ ግልጽ በሆነ መንገድ በሚቀርብ ማብራሪያ 
ተጀምሮ ክሂሎችን ሠርቶ በማሳየት (ለምሳሌ፡- በማጣመር፣ በመነጠል) ከሁኔታቸው ተነሰቶ የራስን 
ትርጉም በመስጠት (በማሳጠር ወዘተ) የሚተገበር ሲሆን በመጨረሻም በተጨማሪ ደጋፊ ተግባራትና 
ወቅታዊ ግብረ መልስ የሚጠናከር ነው፡፡ 

(አርቸር እና ሁግስ /2011፣ ገጽ 3)

ውድ አማካሪ፡- ከላይ የተገለፀውን ብያኔና አንድምታዎች መሠረት አድርገው ሠልጣኝ መም¬ህራን  
አዲስ በተሻሻለው የተማሪዎች መማሪያ መጻህፍት አጭርና በጣም ጠቃሚ የሆኑ ማስታወሻዎችን 
እንደጽፉ ያድርጉ።

መማሪያ መጻሕፍትና የመምህር መምሪያ ዝግጅት ውስጥ ተካተዋል ተብለው የታመነባቸው የቀስ 
በቀስ እያበቁ የመሄድ ቀጥተኛ የማስተማር ዘዴ አላባውያን ቀርበዋል፡፡

 

 የቢጋር ሠንጠረዥ 2፡የቀስ በቀስ እያበቁ የመሄድ (ቀጥተኛ የማስተማሪያ) ዘዴዎች /ስልቶች/

3.1.4. ውጤታማ  የማንበብ ትምህርት አላባውያንና ስልቶች

የማማከር አገልግሎት ለአቻ የሥራ ባልደረቦችና ለሠልጣኝ መምህራን ሙያዊ ድጋፍ የሚሰጥበት 
ሂደት ነው። ጥሩ አማካሪ መምህር የማስተማሪያ ስነዘዴዎችን ሠርቶ የማሳየትና የማንበብና የመፃፍ 
አላባውያንን መማር ለምን እንደሚያስፈልግ የመረዳት ብቃት ሊኖረው/ራት ይገባል፡፡ የአመቋ መምህራንም 
የማንበብና የመፃፍ ትምህርት አላባውያንን በቅጡ ማወቅ አለባቸው፡፡ ይህም በአዲስ መልክ ተሻሽለው 
የተዘጋጁትን የመጀመሪያ  ደረጃ መፃህፍት በብቃት ለማስተማር ያስችላቸዋል፡፡ በመሆኑም በዚህ 
ንዑስ ክፍል ውስጥ ትኩረት የሚደረግው ለማንበብ መማርና ለመማር ማንበብን ለህፃናት ለማስተማር 
የሚያስችሉ አስፈላጊ ክህሎትና እውቀት ላይ ይሆናል ማለት ነው፡፡

 

ክሂሎችን 
ተጠያቃዊ በሆነ 
መንገድ  በቅደም 
ተከተል ማደራጀት

ክፍለ ትምህርቶችን፣ 
ግልጽ ግቦችንና 

አላማዎችን በመስጠት 
መጀመር

ውስብስብ ክሂሎትንና 
ስልቶችን ወደ አነስተኛ 
ምዕራፎች መከፋፈል

ቀስ  በቀስ  እያበቁ 
የመሄድ   ቀጥተኛ 
የማስተማር  ዘዴ

የተቀናጁ ተተኳሪ 
ክፍለ ትምህርቶችን 

ማደራጀት

ቀደም ብለው 
የተማሯቸውን  ፅንሰ 
ሃሳቦችና  ክሂሎችን 
በመከለስ  የእለቱን 
ትምህርት  መጀመር 

ተግባራትን ደረጃ 
በደረጃ ሰርቶ 

ማሳየት

ተግባራትን  ሠርቶ 
ማሳየት፣  አብሮ 

መሥራትና ራሳቸውን 
ችለው እንዲሰሩ 

ማድረግ

የተማሪዎችን የእለት 
ከእለት ለውጥ 
መከታተል

ፈጣን አዎንታዊና 
የማስተካከያ ግብረ 
መልስ መስጠት

ውድ አማካሪ፡- እባከዎ ከላይ በቀረቡት የቀስ በቀስ እያበቁ መሄድ ቀጥተኛ የማስተማሪያ ዘዴ/ስልቶች 
ላይ ግልጽ ያልሆኑና ተጨማሪ ውይይት የሚሹ አላባውያን አሉ ወይ? ምላሹ አዎ ከሆነ ግልጽ 
ያልሆኑ አላባውያንን በመለየት ከሌሎች አማካሪዎችና ሰልጣኝ መምህራን ጋር (በምትገናኙባቸው 
ወቅት) በጉዳዩ ዙሪያ ተወያዩባቸው፡፡

የፅንሰ ሃሳብ ሥርፀትና ትግበራ፡- ለመጀመሪያ ደረጃ  ክፍሎች በተዘጋጀው የመምህር መምሪያ አንድ 
ምዕራፍ በመምረጥ ከላይ የተጠቀሱት የማስተማሪያ ስልቶች በመምህር መምሪያ ውስጥ እንዴት 
እንደተካተቱ ይተንትኑ፡፡ ከዚያም ለአንድ ክፍለ ጊዜ የሚሆን ትምህርት በማዘጋጀት ከላይ የተገለፁትን 
አብዛኛወቹን ስልቶች ባካተተ መልኩ ሠርተው ያሳዩ፡፡ (ተግባሩን እርስዎ ሰርተው ለሠልጣኞች ማሳየት 
ቀዳሚ ይሆንና በተጨማሪ አስፈላጊ ሆኖ ከተገኘ አንድ ሠልጣኝ መምህር ለሌሎች ሰርቶ/ታ ያሳይ/
ታሳይ)

ይህ ጉዳይ ወሳኝ የሚሆነው በመማር ማስተማር ሂደት ውስጥ የመምህራን የማስተማር ልምድ 
ለመቀየር እውቀትና ፅንሰ ሃሳባዊ ግንዛቤ አስፈላጊ በመሆኑ ነው፡፡ ስለሆነም እርስዎና ሠልጣኝ መምህር 
ከ1ኛ-4ኛ ክፍል የሚያስተምሩ መምህራን የመጀመሪያዎቹን አምስት አላባውያን እንዲሁም ከ5ኛ-8ኛ 
ክፍል የሚያስተምሩ መምህራን፣ ሰባቱን አላበውያን ወደፊት በሚቀርበው ማብራሪያ መሠረት በዝርዝር 
መረዳት ይጠበቅባቸዋል፡፡

3.1.4.1. የንግግር ድምጽ ግንዛቤን ማስተማር

የንግግር ድምጽ ግንዛቤ በንግግር ቃላት ውስጥ የሚገኙ ድምፆችን የማዳመጥ፣ የመለየትና የመጥራት 
ችሎታ ነው፡፡ የህፃናትን የንባብ  ድምጽ ግንዛቤ እውቀት ማዳበር የንባብ ትምህርት ቀዳሚ ተግባር ነው፡
፡ ይህን የሕፃናት የንግግር ቋንቋ ከድምፆች እንደሚመሠረት፣ ድምፆቹ ተቀናጅተው ሲጠሩ/ሲነበቡ ቃል 
እንደሚሆኑ ለመረዳት ያግዛቸዋል፡፡ በንግግር ድምፆች ግንዛቤ  በቃላት ውስጥ የሚገኙትን  ተናጥላዊ 
የንግግር ድምፆችን ማዳመጥ፣ መጥራት፣ መለየትና ድምፆችን በማጣመር ቃላትን መጥራት መሠረታዊ 
ጉዳይ ነው፡፡ ከዚህም በተጨማሪ  የንግግር ድምፆች ግንዛቤ ህፃናት በቃል ውስጥ ያሉ ድምፆችን/ 
ፊደሎችን ነጣጥለው መጥራት ፣ ምታቸውን መለየት (ጨራሽ ወይም መነሻ ሊሆኑ ይችላሉ) ከሕፃናቱ 
የሚጠበቅ መሠረታዊ ችሎታ ነው፡፡ ይህ ሂደት ህፃናቱ የንግግር ድምፆች ግንዛቤን በቃል አዳብረው 
ለማንበብ ችሎታ መሠረት የሚጣልበት ነው፡፡ ስለሆነም የአመቋ መምህራን ይህን የንባብ ደረጃ ህፃናቱን 
ማስተማር ይጠበቅባቸዋል፡፡ እነዚህ ላይ የተዘጋጁ ሞዴል ቪዲዮዎችን እንዲመለከቱና ዝግጅታቸውን 
በዚያ ደረጃ እንዲያከናውኑ ማሳሰብ እንወዳለን፡፡  በዚህ ሂደት ውስጥ የሚከተሉትን ነጥቦች ከግምት 
ውስጥ ማስገባት ያስፈልጋል፡፡

 ■ የንግግር ድምጽ ግንዛቤ ትምህርትን ስናቅድ ሂደቱ ከቀላል ወደ ውስብስብ መሆኑን ማረጋገጥ 
ያስፈልጋል፡፡ (ቤት መምታት በአረፍተ ነገር ውስጥ ያሉ ቃላትን መነጠል፣ ድምፆችን ወይም 
ፊደሎችን  ማጣመር፣ መነሻና ተመሳሳይ ድምፅ / ፊደል ያላቸውን ማጣመር ፣ የመነሻ 
የመካከልና የመጨረሻ ድምፆችን/ፊደሎችን መለየት፣ የንግግር ድምፆችን/ፊደሎችን  ማጣመርና 
መነጠል፣ የንግግር ድምፆችን በማተካካት /በመቀነስና በመተካት መስራት እንደ ቅደም ተከተል 
ሊሆን ይችላል፡፡  

 ■ በአንድ ክፍለ ጊዜ የምናቀርበው ትምህርት በሁለት ወይም በሶስት የንግግር ድምፆች ክህሎት 
ላይ ቢያተኩር ይመረጣል

 ■ በአማርኛ ቋንቋ ንግግር ድምፆች ግንዛቤ ትምህርት ውስጥ ፊደላት ተካተዋል፡፡ (ለጊዜው ድምጽና 
ፊደል አንድ ሆነዋል)፡፡ ስለሆነም ፊደላቱን ሳንጽፍ ( በቃል) በተለይም አዳምጦ ልዩ ልዩ ተግባራትን 
ከመስራት ጋር ማገናኘት ተገቢ መሆኑን ማስታወስ እንወዳለን፡፡ ምክንያቱም ትምዕርተ ድምጽ 
ግንዛቤን ስናስተምር ብቻ ከመፃፍ ጋር እናገናኛቸዋልና፡፡

 ■ የንግግር ድምፆች ግንዛቤን በምናስተምርበት ጊዜ ተለዋዋጭ በሆነ መንገድ ከሶስት እስከ አራት 
ተማሪዎችን የያዘ ቡድን በማደራጀት ብናስተምር ውጤታማ እንሆናለን፡፡

ውድ አማካሪ፡ በማማከር አገልግሎት ሂደት ውቅት ከሠልጣኝ መምህራን ጋር በሚከተሉት ንዑሳን 
ክፍሎች ውስጥ  በተካተቱት አላባውያን ላይ በጥልቀት መወያየት ያስፈልጋል፡፡ ለአመቋ መምህራን 
የመጀመሪያ ደረጃን ሥርዓተ ትምህርት ለመተግበር የማንበብና የመፃፍ አላባውያን መገንዘብ አስፈላጊ 
ቅድመ ሁኔታ ነው፡፡ በመሠረቱ እርስዎና ሠልጣኝ መምህር በዚህ ክፍል የቀረቡትን ሁሉንም 
ተግባራት መዳሰስ አይችሉ ይሆናል፡፡ ነገር ግን የማንበብ/የመፃፍ  አላባውያንን ሠልጣኝ መምህራን 
መረዳታቸውን ማረጋገጥ ያስፈልጋል፡፡ በመሆኑም በእያንዳንዱ የማንበብ/የመፃፍ አላባና ትምህርት 
ላይ ከሠልጣኝ መምህር ጋር ውይይት በማድረግ የፅንሰ ሃሳብ ግንዛቤአቸው የላቀ ደረጃ ላይ መድረሱን 
ማረጋገጥ ጠቃሚ ይሆናል፡፡

 ■ “ልብስ” በሚለው ቃል ውስጥ የመጀመሪያው ድምጽ/ፊደል ምንድን ነው?

 ■ “ሴት” በሚለው ቃል ውስጥ የመጨረሻው ድምጽ ምንድን ነው?

 ■ የመጨረሻ ድምፃቸው ቤት የሚመታ/ተመሳሳይ የሆኑትን ድንዶች ለይታችሁ ጥሩ፡፡ ደመረ፣ 
ሳር፣     ለማ፣ ሠከረ፣ ክር፣ ደማ

 ■ “ገለበጠ” በሚለው ቃል “ገ” ፊደል ስትወጣ አዲስ ቃሉ ምን ይሆናል?

 ■ “መራ” በሚለው ቃል ላይ “ደ” የሚለው ፊደል በቃሉ መጀመሪያ ቢጨመርበት ምን አዲስ ቃል 
ይሠጣል?

 ■ “ሰበረ” በሚለው ቃል ውስጥ “ሰ” በ“አ” ፊደል ብትተካ የሚሰጠው አዲስ ቃል ምን ይሆናል?

 ■ “አስቴር አዲስ ደብተር ገዛች” በሚለው ዐረፍተ ነገር ውስጥ ስንት ቃላት አሉ? በማጨብጨብ 
ቃላቱን መልሱ (ወይም ሌላ ምልክት ይጠቀሙ) 

 ■ “ድመት” በሚለው ቃል ውስጥ ያሉትን ድምፆች /ፊደሎች ነጣጥላችሁ ጥሩ  

 ■ ወ-ፍ-ራ-ም/ የሚሉት ድምፆች ሲጣመሩ እንዴት ይሆናሉ?

የንግግር ድምፅ ግንዛቤ ትምህርት አላባዎች ምሳሌዎች ወይም ሠርቶ ማሳያዎች

ቤት መምታት /በመድረሻ ብቻ/

ዓረፍተ ነገር መነጠል

ድምፆችን/ፊደላትን  ማጣመር

ድምፆችን/ፊደላትን መነጠል

መነሻ ፊደሎችን  መለየት

መድረሻ ፊደሎችን/ድምፆችን ማዛመድ

መድረሻ የንግግር ድምፆችን መለየት

የመካከል ድምፆችን /ፊደሎችን መለየት

የመካከል ድምፆችን/ ፊደሎችን  ማዛመድ የትኞቹ ቃላት በተመሳሳይ ድምጽ 
ይጀምራሉ? ደመረ፣ መረቀ፣ ደመቀ፣

ድምፆችን/ፊደሎችን በመቀነስ ፊደሎችና ድምፆችን 
መተካት

የንግግር ድምፆችን መተካት

ውድ አማካሪ፣ ከላይ የቀረቡት ሃሳቦች ለሠልጣኝ መምህሩ/ሯ ግልጽ ናቸው ብለው ያምናሉ?  

የንግግር ድምጽ ግንዛቤን ስናስተምር በተመሳሳይ ድምጽ በሚጀምሩና በተመሳሳይ ድምጽ በሚጨርሱ 
ቃላት የምንጀምረው ለምንድን ነው? ለህፃናቱስ ቀላሉ የትኛው ነው? ዐረፍተ ነገርን ወደ ቃላት 
መነጠል ነው? ወይስ ቃልን ወደ ፊደል/ድምጽ/ መነጠል ነው? ከላይ በቀረበው የመጀመሪያው ነጥብ 
መሠረት የተለያዩ የንግግር ድምጽ ግንዛቤ ደረጃዎች ተማሪዎችና መምህሩ /ሯ እንዴት በጋራ 
ሊለማመዱና ሊረዱ እንደሚችሉ ተወያዩ፡፡ እንደምታስታውሱት የንግግር ድምጽ ግንዛቤ ትምህርት 
በቃል የሚከናወን(የሚካሄድ) የማስተማር ተግባር ነው፡፡ የሚከተሉት የንግግር ድምፅ ግንዛቤ ተግባራት 
የአመቋ መምህራንና ተማሪዎች የሚያከናውኗቸው ተግባራት ናቸወ፡፡ እርስዎና ሠልጣኝ መምህርወ 
ተራ በተራ በመቀያየር በጋራ ጥያቄዎችን ሥሩ፡፡(አንዱ ጠያቂ ሌላው ደግሞ መላሽ ይሁኑ) 

ውድ አማካሪ፡- ቀጥሎ ያለውን ሠንጠረዥ ከሠልጣኛ መምህሩ/ሯ ጋር በጋራ በመሙላት በሠልጣኝ 
መምህሩ/ሯ ማህደረ ተግባር ውስጥ ያደራጁ። ሠልጣኝ መምህሩም/ሯም እራሱ/ሷ የፈጠራቸው/ረችው 
ወይም ከመጀመሪያ ደረጃ የአመቋ መማሪያ መጻህፍት የተወሰደ የንግግር ድምጽ ግንዛቤ ምሳሌ ማቅረብ 
ይኖርበታል/ባታል፡፡



ማማከሪያ ማንዋል

19

3.1.4.2. የትዕምርተ ድምፅ ግንዛቤን ማስተማር 
የትዕምርተ ድምፅ ግንዛቤ ፊደላትን ከሚወክሏቸው የንግግር ድምፆች ጋር የማዛመድ ክሂል ነው፡
፡ በትዕምርተ ድምፅ ግንዛቤ ተማሪዎችም የንግግር ቋንቋ በጽሑፍ የሚወከልበት መንገድና በድምፅና 
በወካዩ ፊደል መካከል ያለውን ዝምድና ይማራሉ፡፡(እዚህ ላይ ልብ ማለት ያለብን በአማርኛ ድምጽ 
ፊደልና ቀለም በሥርዓተ ትምህርቱ አንድ ሆነው ስለቀረቡ በአማርኛ ዝምድናን እንደማንመለከት ነው)፡
፡ ትምህርቱ የሚጀምረው ፊደላትን በመለየት ሆኖ በፊደላትና በሚወክሉት የንግግር ድምፆች መካከል 
ያለውን ዝምድና መገንዘብ በቃላት ውስጥ የሚገኙ ፊደላትን በማጣመር ማንበብን ያካትታል፡፡ በዚህ 
ደረጃ ተማሪዎች  ከቀላል ቃላት ጀምረው እስከ ውስብስብ ቃላት (በርካታ ምዕላዶች ያላቸው ቃላት) 
መነጠልና ማጣመር ይማራሉ፡፡ 

የትዕምርተ ድምፆች ግንዛቤ ለተማሪዎች ያለው ጠቀሜታ

 ■ የተማሩትን ፈደላት በቅጽበት ለመለየት

 ■ ቃላትን በትክክል ለመጥራት /የማንበብ ችሎታ በዚህም ፊደላትንና ምዕላዶችን በማጣመር ብቁ 
አንባቢ መሆን

 ■ ቃላትን በትክክለኛው አሰዳደር ለመጻፍ.፡-በዚህም ራሳቸውን ችለው በቃላት ውስጥ ያሉትን 
ፊደሎች በትክክል መፃፍ

 ■ በአዳዲስ ቃላት ውስጥ የሚገኙ ፊደሎችን አጣምሮ በትክክል ለማንበብ/ለመጥራት

 ■ ቃላት ውስጥ የሚገኙ ፊደሎችንና ምዕላዶችን በትክክል በመነጠል አስተካከለው ለመፃፍ   

ተማሪዎች ከፍ ሲል የተጠቀሱት ችሎታዎች በሚጠበቀው ደረጃ እንድኖራቸው ደግሞ የትዕምርተ ድምፅ 
ትምህርት አቀራረብ ስልታዊ፣ ቀጥተኛና ተከታታይ ልምምድ የሚሰጥ መሆን አለበት። የትዕምርተ 
ድምጽ ግንዛቤ ህጻናት ማንበብና መጻፍ እንዲማሩ ወሳኝ ክሂል ነው።  ውጤታማ የትዕምርተ ድምፅ 
ግንዛቤ ትምህርት የሚከተሉትን ነጥቦች ማካተት እንዳለበት ጥናቶች ያሳያሉ፡፡

በትዕምርተ ድምፅ ግንዛቤ ትምህርት ውስጥ ትኩረት ሊሰጣቸው የሚገቡ ጠቃሚ ነጥቦች (ሆንግ 
ዳይመንድና ጋት ሎህን 2000)

 ■ ስልታዊ የሆነ የትዕምርተ ድምጽ ግንዛቤ የመማር ማስተማር ሂደት መጠቀም በተጨማሪም 
በምናስተምርበት ጊዜ በሥርዓተ ትምህርት ተጠንቶ የቀረበውን የፊደል ቅደም ተከተል ብቻ 
መጠቀም፡፡ 

 ■ ተዘውታሪ ፊደላትን በቅድሚያ ማስተማር

 ■ ተመሳሳይ ፊደላትን አንድ ላይ በማቅረብ ሳይሆን እንደገና በማደራጀት ማስተማር

 ■ ህፃናት በሚያነቡበትና በሚጽፉበት ወቅት በንግግር ድምፆችና በፊደላት መካከል ያለውን ትስስር 
በቀላሉ ለመረዳት የሚያስችሏቸውን ማቴሪያሎች ማቅረብና ተደጋጋሚ ልምምድ እንዲያደርጉ 
ማመቻቸት፡፡

 ■ የተማሯቸውን በርካታ ቃላት የያዙ ታሪኮችንና ተረቶችን በማቅረብ  ህፃናት እንዲያነቡ ማድረግ

ውድ አማካሪ፡- በክፍል  የመማር ማስተማር ሂደት ውስጥ ከንግግር ድምፆች ግንዛቤ ትምህርቶች 
ተከትሎ የሚመጣው የትምህርተ ድምጽ ግንዛቤ ትምህርት ነው። በብዙ መንገድ የንግግር ድምጽ 
ግንዛቤና የትዕምርተ ድምጽ ግንዛቤ እንደሚመሳሰሉ ማስታወስ ጠቃሚ ነው፡፡ የሚከተለው ክፍል 
የትዕምርተ ድምፅ ግንዛቤን እንዴት እንደምናስተምር ያብራራል፡፡

ጀማሪ የአንደኛ ክፍል ተማሪዎች በመጀመሪያ ድምጾችን/ፊደሎችን መጥራት ይማራሉ፡፡ በቃላት ውስጥ 
የሚገኙ ፊደሎችን ማጣመርን እንዲማሩ ይደረጋል፡፡ እያደር ደግሞ በቃላት ውስጥ ያሉትን ፊደላትን 
በመነጠልና በማጣመር ማንበብና መፃፍ ይማራሉ፡፡ ወደ ሁለተኛው ወሰነ ትመህርት ሲሻገሩና 2ኛ ከፍል 
ሲሆኑ ጥምር ምዕላዶችንና ባለብዙ ቀለም ቃላትን ለይተው በትክክል ማንበብና መፃፍ ይጀምራሉ፡፡

 

3.1.4.3. አቀላጥፎ ማንበብን ማስተማር

አቀላጥፎ ማንበብ የንግግር ቃላትን ሳያወጡ፣ ሳያወርዱ፣ ሳይጨነቁና ሳያቆራርጡ በተገቢው ፍጥነት፣ 
ትክክለኛነትና ግልጽ የማንበብ ችሎታ ነው፡፡ አቀላጥፎ ማንበብ የማይችሉ ሰዎች ያነበቡትን ሃሳብ 
ለመረዳት ይቸገራሉ፡፡ ስለዚህም አቀላጠፎ ማንበብ የአንብቦ መረዳት ቅድመ ሁኔታ መሆኑን መረዳት 
ተገቢ ይሆናል፡፡

የለሆሳስ ንባብ በራሱ የማንበብ ችሎታን አያሳድግም። (ካርቨርና ሌበርት እ.አ.አ1995) በአንፃሩ ድምፅን 
ከፍ አድርጎ ማንበብን ማለማመድ በተማሪዎች ላይ የሚታየውን ለውጥ ለመከታተልና ለመመዘን 
ጠቀሜታው የጎላ ነው፡፡ ይህንንም በአግባቡ ለመፈፀም የሚከተሉትን የመማሪያ መስተማሪያ ስልቶች 
በመጠቀም የተማሪዎችን የአቀላጥፎ ማንበብ ችሎታ ማሳደግ ይቻላል፡፡ 

 

ውድ አማካሪ፡- ከዚህ በታች ያሉትን ጥያቄዎች እርስዎና ሠልጣኝ መምህራን በጋራ ሰርተው 
እንዲያንፀባርቁ ያድርጉ።

 ■ ከአንደኛ ክፍል ተማሪዎች መካከል ምን ያህሉ  ሁሉንም ፊደላት አጣርተው ለይተዋል?ምን 
ያህሉስ በትክክል ፊደላቱን  መጻፍ ይችላሉ? የሁለተኛ ክፍል ተማሪዎችስ?

 ■ ፊደላትን አጣርተው ለመለየት የሚቸገሩ/ የሚንገዳገዱ ተማሪዎች ካሉ ከላይ ከተገለፁት ነጥቦች 
መካከል የአመቋ መምህራን የትኞቹን ስልቶች ተጠቅመው ችግሮችን መፍታት ይችላሉ?

 ■ ፊደላትን አጣርተው ለመለየት የሚቸገሩ ከሆነ እንደ አማካሪ መምህር ለሠልጣኝ መምህራን 
ከላይ ከተጠቀሱት ሥልቶች ውስጥ የትኛውን ሰርተው ያሳያሉ ? ፊደላትን አጣርቶ በመለየት 
አውቶማቲክ በሆነ መንገድ ለመጥራት/ለለማንበብ የተቸገሩ ተማሪዎች አጋጥዎታል 
እንበል፣ እነዚህን ተማሪዎች ለመርዳት የሚጠቀሙበትን ስልት ይምረጡና ስልቱን እንዴት 
እንደሚጠቀሙበት ሰርተው ያሳዩ፡፡  

ውድ አማካሪ፣ እርስዎና የእርስዎ ሠልጣኝ የሚከተሉትን ቃላት በምዕላድ ደረጃ በመጀመሪያ 
ነጣጥላችሁ ፃፉ ከዚህየም አጣምሩ፡፡  በመቀጠልም  ምዕላድን በመነጠልና በማጣመር ማስተማር 
ህፃናት በቀላሉ እንዲያነቡና እንዲጽፉ እንዴት እንደሚያግዟቸው ተወያዩ።

    ሰዎች       እግር ኳስ        እርግጠኛ

 ቤቱ        ልጅነት          አፍንጮ

 ልብሴ      እየሄደ           አስመከረው

 እግሮች     ስለልጅነቱ        ልጅነታችን

ውድ አማካሪ፡-የእርስዎ ሰልጣኝ መምህር በሚከተሉት ላይ አጭር ማስታወሻ በመያዝ ማህደረ 
ተግባር/ፖርትፎሊዮ/ እንዲያዘጋጁ ያድርጉ።

በዚህ ክፍል ውስጥ በቀረቡት ተግባራትና በተደረገው ውይይት መሠረት 1ኛ  የትዕምርተ ድምፅ 
ግንዛቤ እውቀትን አስፈላጊነትን በተመለከተ፣ 2ኛ መምህራን የትዕምርተ ድምጽ ግንዛቤ ለማስተማር 
ስለሚጠቀሙባቸው ዘዴዎች 3ኛ ዕርስዎ በምልከታ ስለ ለዩአቸው ዋና ዋና ችግሮችና መወሰድ 
ስለሚገባቸው እርምጃዎች ሦስት አንቀፆች ይፃፍ፡፡  

የቢጋር ሰንጠረዥ 4፡ አቀላጥፎ ማንበብን የማስተማሪያ ስልቶች

የማስተማሪያ ሰልቶች የመማር ማስተማር ልምምድ

ደጋግሞ ማንበብ ተማሪዎች ምንባቡን፣ ታሪኩን ወይም የተሰጠውን አጭር ፅሁፍ 
በሚፈለገውን የንባብ ፍጥነት ደረጃ ላይ እስኪደርሱ  ድረስ ደግመው 
ደጋግመው እንዲያነቡ መጠየቅ

እየደገፉ በድግግሞሽ ማስነበብ መምህራን በቅድሚያ  ለተማሪዎቻቸው ጥሩ የአቀላጥፎ ማንበብ ሞዴል 
በመሆንና ያልተለመዱ እንግዳ ቃላትን ለይተው በመንገር ያንብቡላቸው፡
፡ ምንባቦችንና ታሪኮችን ደግመው ደጋግመው እንዲያነቡ ይጠይቁ፡፡ 
በመጨረሻም ተማሪዎች ራሳቸውን ችለው ሲያነቡ  አቀላጥፈው እንዲያነቡ 
ያግዟቸው፡፡ እገዛውም ከመምህራን፣ ከአቻዎቻቸው ወይም ከወላጆች 
ሊሰጥ ይችላል፡፡ በቅድሚያ ስለምንባቡ ገለፃ ማድረግ ቀጥሎ መምህሩ 
ሞዴል ሆነው ማንበብ ከዚያም ተማሪዎች እራሳቸው ድምፃቸውን ከፍ 
አድርገው አንደኛው ለሌላኛው እንዲያነቡ ማድረግ ተግባሩንም ደጋግሞ 
መፈፀም በዚህ ደረጃ የሚጠበቅ ዋና ዋና ተግባር ነው፡፡

የጥንድ ንባብ የተመረጠውን ምንባብ ለተማሪዎቹ ማስተዋወቅ
  - ተማሪዎችን በጥንድ ማደራጀት
  - እንዴት እንደሚነበብ ለተማሪዎች ሰርቶ ማሳየት

ድምፅን ከፍ አድርጎ በጋራ 
ማንበብ

ተማሪዎች በጋራ አንድን ፅሁፍ ድምፃቸውን ከፍ አድርገው ያነባሉ በዚህ 
ጊዜ የመምህራን ድጋፍና ክትትል ወሳኝ ነው፡፡

ማሚቶ ንባብ መምህራን፣ ጓደኛ ወይም ወላጅ ከአንድ ምንባብ የተወሰነ ክፍልን ማለትም 
ሀረግ ዐረፍተ ነገር ሲያነቡ ተማሪዎች አንባቢውን በመከተል ድምፃቸውን 
ከፍ አድርገው ያነባሉ። ይህን ሂደት በየተራ ማድረግ ይቻላል፡፡ አንባቢ 
የነበረው ተከታይ ተከታይ የነበረው አንባቢ በመሆን ሚና እየተለዋወጡ 
ደጋግመው ማንበብ፡፡

እርስዎም ሆኑ ሠልጣኝ መምህራን ከላይ  የተጠቀሱትን ስልቶች መጠቀም ይችላሉ፡፡ እዚህ ላይ 
ማስተዋል የሚያስፈልገው እነዚህ ስልቶች የሚጠቅሙት አቀላጥፎ የማንበብን ክሂል ለማዳበር መሆኑ  
ነው፡፡ በተጨማሪም በማስተማር ስልቶች ላይ  የተማሪዎችን ስሜት መከታተልና መመዝገብ ጠቃሚ 
ነው፡፡ ይህንን ክፍል ከማጠናቀቃችን በፊት ሰልጣኝ መምህራን ቢያንስ በሦሰት የአቀላጥፎ የማንበብ 
ስልቶች ላይ የተማሪዎችን ስሜት በመመልከት በማህደረ ተግባራት ውስጥ እንዲመዘግቡ የማድረግን 
ተግባር እንዳይዘነጉ ለማሳሰብ እንወዳለን፡፡፡

አቀላጥፎ የማንበብ ምዘና

አቀላጥፎ የማንበብ ምዘና በመጀመሪያ ደረጃ ትምህርት ቤት አመቋ መምህራን በትኩረት ሊተገብሩት 
የሚገባ አስፈላጊ የመማር ማስተማር ክሂል ነው፡፡ የሚከተለው የቢጋር ሰንጠረዥ አቀላጥፎ ማንበብን 
ለመመዘን የሚያስችሉ ተጨማሪ ነጥቦችን አካቷል፡፡ እርስዎና ሠልጣኝ መምህራን በመሆን የአንድ 
ወይም ሁለት ተማሪዎችን አቀላጥፎ የማንበብ ችሎታ ለመመዘን ከዚህ በታች የቀረቡትን መለኪያዎች 
በመጠቀም በሠልጣኝ መምህራን ማህደረ ተግባር ውስጥ ሪፖርት ያስፍሩ፡፡

1. ምን ያህል ቃላት በትክክል ተነበዋል? አንባቢው/ዋ በትክክል አላነበበም/ችም ሲባል፣ ድምፆችን 
በትክክል አለመጥራት፣ አንድን ድምፅ በሌላ ድምጽ ተክቶ ማንበብ፣ የድምፆችን ቅደም ተከተል 
በማቀያየር ማንበብ፣ የሌለን ድምጽ ጨምሮ ማንበብ ወይም አንድን ድምፅ በመደጋገም ማንበብ 
ማለት ነው፡፡

2. በደቂቃ ምን ያህል ቃላትን በትክክል አንብቧል/ለች? የትክክለኛነት ደረጃውስ ምን ያክል ነው? 
(ፍጥነት = በትክክል የተነበቡ ቃላት X በስልሳ (60) ሰኮንድ ÷ ለማንበብ የወሰደው  ጊዜ፣ 
ትክክለኛ አነባበብን ለመመዘን = በትክክል የተነበበ ቃላት X 100 ÷ ለጠቅላላ ቃላት) 
ወይም አንባብዉ/አንባቢዋ አንድ ደቂቃ ይሰጠዋል/ይሰጣታል፡፡ ደቂቃው ሲያልቅ ንባቡ ይቆማል፡

፡ ከተጀመረበት ጀምሮ እስከአለቀበት ጊዜ ድረስ ያሉትን ቃላት መቁጠርና በደቂቃ ይህን ያህል 
ቃላት ተነቧል ብሎ መመዝገብ፡፡ ሞባይልዎን በመጠቀም ተግባሩን በቀላሉ ማከናወን ይቻላል፡፡

3. የአንባቢዎቹ በገለፃ የማንበብ ችሎታ በየትኛው የንባብ ደረጃ ላይ ይመደባል?

4. ከላይ ከተጠቀሱት የአቀላጥፎ የማንበብ ስልቶች ውስጥ ተማሪዎችዎን ለማስተማር የትኛውን 
ይመርጣሉ? ለምን? 

እባክዎ ከዚህ በታች የቀረበውን የተግባር ስራዎች መለኪያ(ሩብሪክስ) በመጠቀም የተማሪዎች በገለፃ 
የማንበብ ችሎታ የሚገኙበትን ደረጃ ያመልክቱ።

 ■ እጅግ በጣም ጥሩ (ደረጃ 4)

 - ያለምንም የሰርዓተ ነጥብ ግድፈት አቀላጥፎ ማንበብ

 - በምንባቡ ውስጥ ያሉትን አብዛኞቹን የገፀባህርያት ሙሉ ሰሜት ተላብሶ ጽሑፉን ማንበብ

 - ቃላትን  አቀላጥፎ ማንበብ

 ■ በጣም ጥሩ (ደረጃ 3)

 - መጠነኛ የስርዓተ ነጥቦች ግድፈት በማድረግ አቀላጥፎ ማንበብ

 - በምንባቡ ውስጥ ያሉትን አብዛኞችን  ገፀባህርያት አስመስሎ አቀላጥፎ ማንበብ

 - አብዛኞቹን ቃላት አቀላጥፎ ማንበብ

 ■ ጥሩ (ደረጃ  2)

 - በከፊል የስርዓተ ነጥብ ግድፈት በማድረግ አቀላጥፎ ማንበብ 

 - በከፊል ያሉትን ገፀባህርያት ተላብሰው አቀላጥፎ ማንበብ

 - ቃላትን በከፊል አቀላጥፎ ማንበብ 

 ■ ዝቅተኛ (ደረጃ 1)

 - በርካታ ስርዓተ ነጥቦችን በመግደፍ ማንበብ

 - በምንባቡ ውስጥ ያሉ የገፀባህራያትን ስሜት ሳይላበሱ ለማንበብ መቸገር

 - ቃላትን በመንገዳገድ ማንበብ

3.1.4.4. ቃላትን ማስተማር
ቃላትን በቀጥታም ይሁን በተዘዋዋሪ መማር ይቻላል፡፡ የምንማረውም የቃላትን ፍቺና ዕውቀት  
ነው፡፡ የተማሪዎችን የቃላት ዕውቀትና መድበለ ቃላት ለማሳደግ የተለያዩ ሁኔታዎች/አጋጣሚዎች  
ሊመቻቹላቸው  እና የተለያዩ ተግባራትን ልናስፋፋቸው ይገባል፡፡ የተለያዩ የጥናትና ምርምር ውጤቶች 
እንደሚያመላክቱት የተማሪዎችን የቃላት እውቀት ለማሳደግ የተለያዩ የማስተማሪያ ሥልቶችን 
መጠቀም ያስፈልጋል፡፡ (National Reading Palel 2000) ከዚህ በታች የተዘረዘሩት የማስተማሪያ 
ስልቶች የተማሪዎችን የቃላት ዕውቀት እንዴት ማሳደግ እንደሚቻል ያመላክታሉ፡፡

 ■ ተማሪዎች አዳዲስ ቃላትን ሊማሩባቸው በሚያስችሉ የተለያዩ ተግባራት መጠመድ አለባቸው፡፡ 
ይኸውም ዐረፍተ ነገሮችን በመመስረት ምሳሌ የሆነና ምሳሌ መሆን የማይችሉትን በመግለጽ፣ 
ብያኔዎችን  በማዛመድ ተመሳሳይና ተቃራኒ ፍችዎችን  የመሳሰሉትን ተግባራት በማከናወን 
ሊሆን ይችላል፡፡ ተማሪዎች ከፍ ሲል የተጠቀሱት መንገዶች  በንቃት በማሳተፍ አዳዲስ ቃላትን  
እንዲማሩ ለማድረግ ያስችላሉ፡፡

 ■ አዳዲስ ቃላትን ከተለመዱ ቃላት ጋር ማዛመድ
 ■ አዳዲስ ቃላትን በተለያዩ  አውዶች ውስጥ መጠቀም
 ■ ተማሪዎች አዳዲስ ቃላትን እንዲማሩ የተለያዩ እና በርካታ  እድሎችን መፍጠር
 ■ ተማሪዎች የተለያዩ ስልቶችን በመጠቀም የቃላት ፍችዎችን እንዲለዩ ማድረግ 

ከላይ የተዘረዘሩት ስልቶች አተገባበር

አዲስ በተሻሻለው የአመቋ የመጀመሪያ ደረጃ ሥርዓተ ትምህርት መሣሪዎች ውስጥ የቃላት ትምህርት 
የቀረበው በሁለት ተከፍሎ ነው፡፡ ይኸውም ተዘውታሪ የንግግር ቃላትና ትምህርታዊ ቃላት በሚል 
ነው፡፡ የንግግር ቃላት ማለት አንድ ሰው ከሌላ ሰው ጋር የሚያደርገውን የቃል ተግባቦት አዘውትሮ 
የሚጠቀምባቸው ናቸው፡፡ የትምህርት ቃላት የምንላቸው ደግሞ አዘውትረን በትምህርት ውስጥና 
በየትምህርት ዓይነቶች የምንገለገልባቸው ቃላት ናቸው፡፡  እርስዎና ሠልጣኝ መምህር በትምህርታዊ 
ቃላትንና ለንግግር የምንጠቀምባቸው ቃላትን ልዩነት በተመለከተ ተወያዩ፡፡በውይይታችሁ ትምህርታዊ 
ቃላት ሌሎች የትምህርት ዓይነቶችን  ለመማር ወሳኝ መሆናቸውን በማመልከት የአመቋ መምህራን 
ትምህርታዊ ቃላትን ተማሪዎች እንዲያውቋቸው በማድረግ ረገድ እንዴት መስራት እንዳለባቸው 
አመላክቱ፡፡

3.1.4.5. መፃፍን ማስተማር
ጽህፈት ማለት የንግግር ቋንቋን በምልክቶች /ፊደሎች/ በመግለጽ በምልክት ከአንድ ወገን ወደ ሌላ ወገን 
የምናስተላልፍበት መሳሪያ ነው፡፡ በሌላ አገላለጽ ስልጣኔ የወለደው ጽሕፈት በመጠቀም  ሃሳባችንን 
የምናስተላልፍበት ጥበብ ነው፡፡ እንደንባብ ሁሉ ጽሕፈት የምንለምደው ሳይሆን (ንግግርና ማዳመጥ 
የሚለመዱ ናቸው) በትምህርት የሚገኝ ነው፡፡

መፃፍን ለማስተማር የሚያገለግሉ የተለያዩ ዘዴዎች አሉ፡፡ እነሱም ሞዴል ፅሁፎችን ተከትሎ መፃፍ 
፣ በጋራ መፃፍ፣ እየተደገፉ /እየተመሩ/ መፃፍ እና እራስን ችሎ መፃፍ ናቸው፡፡ ሞዴል ፅሁፍን 
እየተከተሉ መፃፍ በዚህ ዘዴ ውስጥ መምህራን ለተማሪዎቻቸው አዳዲስ ስልቶችንና የአፃፃፍ ባህርያትን 
ሠርቶ በማሳየት ተማሪዎች በሚጽፉበት ወቅት እንዲጠቀሙባቸው ይደረጋል፡፡ በጋራ መፃፍ ዘዴ ውስጥ 
ደግሞ መምህራንና ተማሪዎች በጋራ ጽሁፎችን ይጽፋሉ፡፡ በመጀመሪያ ተማሪዎች መነሻ ሃሳቦችን 
ያፈልቃሉ፡፡ መምህራን ደግሞ የመነሻ ሃሳቦችን አጎልብተው በጋራ ይጽፋሉ፡፡ መምህራንም ተማሪዎች 
ሃሳብ ማፍለቅ እንዲችሉ ጥያቄዎችን በመጠየቅ ያነቃቃሉ፡፡ እየተመሩ መፃፍ  በአብዛኛው ተማሪ 
ተኮር ሲሆን ተማሪዎች ራሳቸውን ችለው ይጽፋሉ፣ በሚጽፉበት ጊዜ መምህራን ደረጃ በደረጃ እየደገፉ 
የፅሁፍ ሥራቸውን እንዲያሳኩ ያግዛሉ፡፡ በዚህ የአፃፃፍ ዘዴ ውስጥ ተማሪዎች በራስ መተማመናቸው 
እየዳበረ ፣ ጥሩ ጽሁፎችን የመፃፍ አቅማቸው እየጎለበተ ሲሄድ የመምህራን ድጋፍ ቀስ በቀስ እየቀነሰ 
ይሄዳል፡፡ ራስን ችሎ በመፃፍ ዘዴ ደግሞ ተማሪዎች በሚያገኙት ልዩ ልዩ ድጋፍ አማካኝነት ራሳቸውን 
ችለው እንዲጽፉ ይደረጋል፡፡

ከላይ የተጠቀሱት የመፃፍ ስልቶች በአዲሱ የመጀመሪያ ደረጃ ትምህርት የአመቋ መማሪያ መፃህፍት 
ውስጥ ተካተዋል ተብሎ ይታሰባል፡፡ ምንአልባት ግን ስልቶቹ በመማሪያ መፃህፍቱ ውስጥ ያልተካተቱ 
ከሆነ የአመቋ መምህራን ጠቀሜታቸውን ተረድተው በመፃፍ ማስተማር ተግባራት ውስጥ ሊጠቀሙባቸው 
ይገባል፡፡ ስለዚህ እርስዎም ሆኑ ሠልጣኝ መምህራን ከላይ የተጠቀሱትን መጻፍን የማስተማሪየ ስልቶች 
የተማሪዎችን የክፍል ደረጃ የመፃፍ አቅም ከግምት ውስጥ በማስገባት ተጠቀሙባቸው፣ በተጨማሪም 
ስልቶቹ የተማሪዎች የመፃፍ ክሂል ለማዳበር ሰለሚያበረክቱት አስተዋፅዖ  ፅብረቃ አካሂዱ!! 

ውድ አማካሪ፣ ከሠልጣኝ መምህራን ጋር በመሆን ከላይ የቀረቡትን ስልቶች መነሻ በማድረግ 
እያንዳንዱን ሥልት ለመጠቀም የሚያስችል አውድ ያዘጋጁላቸው፡፡

በትብብር  መማር

ውድ አማካሪ፣ በአማርኛ ቋንቋ ውስጥ ልዩ ልዩ  የጽሑፍ መዋቅሮች አሉ፡፡ ለምሳሌ  ገላጭ፣ አስረጅ፣ 
ተራኪና አመዛዛኝ መጥቀስ ይቻላል፡፡  ከዚህ በፊት አማርኛ ቋንቋ  መፃፍን ሲያስተምሩ የነበረዎትን 
የቀደመ ዕውቀት ወይም  ክህሎት በመጠቀም እንዲሁም ሌሎች መምህራንን  በመጠየቅ ከገላጭ 
ወይም ከአስረጅ ወይም አመዛዛኝ ጽሁፎች አንዱን መርጠው የመረጡትን የጽሁፍ መዋቅር ለመፃፍ 
የሚረዳዎትን ልዩ ልዩ ስልት ይንደፉ፡፡፡ ለዚህም ከአንደኛ ደረጃ የአመቋ የተማሪ መፃሐፍት ውስጥ 
ለመረጡት የጽሁፍ አይነት ምሳሌዎችን ለይቶ ማቅረብና የጽሁፎቹን ዋና ዋና ባህሪያት በዝርዝር 
ማስቀመጥ እንደሚገባ እናሳስብዎታለን፡፡

የመጀመሪያ ደረጃ ተማሪዎች ፅህፈትን በሚለማመዱበት ወቅት ሊከተሏቸው የሚገቡ  ደረጃዎች አሉ፡
፡ እነዚህ ደረጃዎች በሚከተለው ዲያግራም ውስጥ ተጠቃለው ቀርበዋል፡፡ 

 

 

ሀ. የቅድመ መጻፍ ተግባራት
• ርዕስ መምረጥ
- በራስ መምረጥ
- በሌላ ሰው /መምህር በተሰጠ ርዕስ መፃፍ 

• የምንጽፍበትን ዓላማ ማስቀመጥ
- የቢጋር ሰንጠረዥ መጠቀም
- ሀሳብ ማመንጨት

• የጽሁፉን ዓይነት/መዋቅር መወሰን
- የሚፃፉትን ዋና ዋና ጉዳዮች መወሰን/ ርዕሰ    
  ጉዳዩን ማጥበብ
- ተደራሲን መለየት

• መረጃ ማደራጀትና ማሰባሰብ
- መረጃዎችን ማደራጀት
- መረጃዎችን በየፈርጁ መመደብ
- ቅደም ተከተል መስጠትና እንደገና ማደራጀት

ለ. ረቂቅ መፃፍ
- የመጀመሪያ ረቂቅ መፃፍ
- ከቅርፅ ይበልጥ ለይዘት ትኩረት መስጠት

ሐ. መከለስ
- የመጀመሪያውን ረቂቅ እንደገና ማንበብ
- ፅሁፍን ለቡድን አባላት በመስጠት 
እንዲከልሱ ማድረግ
- ማሻሻያ ማድረግ
- የተከለሰውን ረቂቅ እንደገና ማንበብ

መ. አርትኦት
 - ሁሉም ዓረፍተ ነገሮች የተሟሉ 
መሆናቸውን ማረጋገጥ
 - ፊደላትን፣ የአፃፃፍ ስርዓትንና ስርዓተ 
ነጥቦችን ማስተካከል
 - በትክክልና በተገቢው ቦታ ያልገቡትን 
ቃላት መቀየር 

ሠ. ማተም /የወጣለት ጽሁፍ መጻፍ
- የመጨረሻውን ቅጂ ማዘጋጀት
- የተፃፈውን ለአንባቢያን ማድረስ 

3.1.4.6. አንብቦ መረዳትን ማስተማር

አንብቦ መረዳት፡- አንድን ፅሁፍ አንብቦ ሃሳቡን መገንዘብ፣ ጽሁፉን በራስ ተርጉሞ መረዳት፣ ጽሁፉን 
መተንተንና ወይም መገምገም የመሳሰሉትን ችሎታዎች የሚመለከት የንባብ ትምህርት አላባ ነው፡፡ 
አንብቦ መረዳት የንባብ ትምህርት ዋነኛው ግብ ነው፡፡ የአንብቦ መረዳት ትምህርት  በተማሪዎች የቀደመ 
ዕውቀት ላይ በመመስረት ስለ አንድ ፅሁፍ ርዕስ፣ መረጃ፣ ዝርዝር ሀሳብ፣ አብይ ሀሳብና ስለ ንባቡ 
ማጠቃለያ መስጠትን ያጠቃልላል፡፡ ይህም ማለት አንብቦ መረዳት  ተማሪዎችን ስለ አነበቡት ነገር 
የተወሰኑ ጥያቄዎችን መጠየቅ ብቻ ሳይሆን ስለሚነበቡት ጽሁፍ መረዳታቸውን ለማወቅ የሚደረገውን 
ልየ ልዩ የማስተማሪያና የድጋፍ ስልትንም ያካትታል፡፡፡ 

የንባብ ትምህርት ዋና ግብ አንድን ጽሁፍ አንብቦ ዋናውን ሃባብ መረዳት ስለሆነ የአመቋ መምህራን 
በሚያስተምሩበት ጊዜ ለአንብቦ መረዳት ትልቅ ትኩረት ሊሰጡ ይገባል፡፡ ስለሆነም መምህራን አንብቦ 
መረዳትን ለማስተማር በሦስት ሂደት የተከፋፈሉ የተለያዩ የማስማሪያ ስልቶችን መጠቀም ይኖርባቸዋል፡
፡ ሦስቱ የንባብ ትምህርት ሂደቶችም  የቅድመ ንባብ ተግባራት፣ የማንበብ ጊዜ ተግባራትና ድህረ 
ንባብ ተግባራት በመባል ይታወቃሉ፡፡ እርስዎ ከተለያዩ ስልጠናዎችና ከአመቋ የመምህር መምሪያ 
ላይ  ያገኟቸውን የተለያዩ ስልቶች መነሻ በማድረግ እነዚህን ሦስት የአንብቦ መረዳት ሂደቶች ወይም 
ደረጃዎች ለማስተማር የሚያግዙ ዘዴዎችን መጠቀም ይችላሉ፡፡ 

የጽሁፉን አወቃቀር መለየት

ማመገምገም

መረዳታችንን መከታተል

ቆም ብሎ ማሰብ

ደግሞ ማንበብ

የቀደመ እውቀትን መቀስቀስ

የግምትን ትክክለኝነት መፈተሽ/

ማረጋገጥ

የታሪክ ምናባዊ ስዕል 

ማስታወሻ መያዝ

የማውቀው፣ ማወቅ 

የምፈልገውና የተማርኩት

የቢጋር ሠንጠረዥ

 - አሁን ያነበብነውን ጽሁፍ ቀደም ሲል ካነበብነውና ከሌሎች 

ፅሁፎች ጋር ማዛመድ

 - መደምደሚያ ላይ መድረስ

 - መገመት

 - ማንበብን መቀጠል

 - ዋናውን ሃሳብ መለየትና መልስ መስጠት

 - ማሰላስል

 - ማጠቃለል

 - ቁልፍ ቃላትን ቀድሞ ማስተማር

 - ቃላትን ከፅንሰ ሃሳቡ ጋር ማገናኘት

 - አላማን ማስቀመጥ

 - ጥያቄና መልስ 

ውድ አማካሪ፡-  በሚከተለው የቢጋር ሰንጠረዥ ውስጥ የተዘረዘሩት ስልቶች አንድ ወይም ከአንድ 
በላይ በሆኑ የአንብቦ መረዳት ማስተማር ደረጃዎች ሊመደቡ ይችላሉ፡፡ ዕርስዎና ሠልጣኛ መምህሩ/ሯ 
በእነዚህ ስልቶች ላይ ውይይት በማድረግ በቀረቡት ሰንጠረዦች ውስጥ የተዘረዘሩትን ስልቶች በሦሰቱ 
የንባብ ደረጃዎች ከፋፍላችሁ አሳዩ፡፡

ከፍ ሲል የተዘረዘሩት የአንብቦ መረዳት ስልቶች በሦሰቱ የንባብ ደረጃዎች ተለይተው ሲቀመጡ

የቅድመ ንባብ ስልቶች

የቅድመ ንባብ ስልቶች     •………………………………………
    •………………………………………
    •………………………………………
    •……………………………………… 

የንባብ ጊዜ ስልቶች     •………………………………………
    •………………………………………
    •………………………………………
    •……………………………………… 

የድህረ ንባብ ስልቶች     •………………………………………
    •………………………………………
    •………………………………………
    •………………………………………

ከስልቶቹ መካከል ከአንድ ምድብ በላይ የሚመደቡት የትኞቹ ናቸው? እነዚህን ስልቶች በየደረጃው 
መመደበና መገንዘብ አስፈላጊ ቢሆንም ወሳኙ ጉዳይ ግን በክፍል ውስጥ እንዴት አንብቦ መረዳትን 
ለማስተማር እንምንጠቀምበት ማወቅ ነው፡፡ ስለሆነም ዕርስዎ እንደ አማካሪ መምህር እነዚህን ስልቶች 
እየሰሩ ለሠልጣኝ መምህራን ማሳየት እንደሚኖርብዎት እናሳስብዎታለን፡፡

 

3.1.4.7. ቃላዊ  ክሂሎችን ማስተማር (መናገርና ማዳመጥ) 
ቃላዊ ክሂል ህፃናት በቤታቸው እና በትምህርት ቤት የሚያዳምጡትንና የሚናገሩትን የአፍ መፍቻ 
ቋንቋ ክህሎት የሚመለከት ነው፡፡ ማዳመጥ ሌሎች የሚናገሩትን በደንብ ሰምቶ የሚባለውን መልዕክት 
የመገንዘብ ችሎታ ነው፡፡ ይህም የተናጋሪዎችን የድምጽ አወጣጥ፣ የአነጋገር የዘዬና ፍች መረዳት 
ይጠይቃል፡፡ የአዳምጦ መረዳትትምህርት ተማሪዎች  የሚከተሉትን ንሁሳን ክህሎት እንዲያዳብሩ 
የሚያግዝ መሆን አለበት፡፡

 - ሰዎች ሊናገሩት ስለሚፈለጉት ጉዳይ አስቀድሞ መተንበይ 

 - የአዳዲስ (የማይታወቁ) ቃላትንና ሐረጋትን ፍቺ መገመት

 - አብይና ንዑሳት ሀሳቦችን መለየት

 - አንድን ሃሳብ ለመረዳት አስቀድሞ የነበረንን ዕውቀት መጠቀም

 - ጠቃሚ ሃሳቦችን በአዕምሮ ውስጥ መያዝ (አጫጭር ማስታዎሻዎችን መያዝና ሃሳብን አሳጥሮ 
ማደራጀት)

 - የዲስኩር አመላካች ቃላት ነጥቦችን  መገንዘብ እዚህ ላይ በቅንፍ ሆኖ  (ምሳሌ ደሀና፣ እህ፣ ኦ 
ባለው ነገር አሁንና መጨረሻ ወ.ዘ.ተ)

 - ንግግር አጎልባቾችን መለየት ለምሳሌ አያያዥ ቃላትን፣ ተውላጠ ስሞችንና ድምጾችን መለየት

ውድ አማካሪ መምህር

ይህን ክፍል ከማጠናቀቃችን በፊት እርስዎ  ሁለት የአንበቦ  መረዳት ትምህርቶችን መርጠው 
ለሰልጣኝ መምህራን በሞዴልነት ሰርተው ማሳየት አለብዎት፡፡ ከዚያም  የክፍል ውስጥ ምልክታን 
መሠረት በማድረግ ሠልጣኝ መምህራን ፅብረቃቸውን ማጠናቀርና በማህደረ ተግባራት ውስጥ ማካተት 
ይጠበቅባቸዋል፡፡

 - የተናጋሪውን የንግግር ጫና፣ ዜማ፣ ቃና፣ ማህበራዊ አውድ፣ ወዘተ መየት 

 - አንድምታዊ ሃሳቦችንና መልዕክቶችን መረዳት (ምሳሌ የተናጋሪውን አመለካከትና ፍላጎት 
መረዳት)

ከዚህ በላይ የቀረቡት የማዳመጥ ትምህርት ንዑሳን ክሂሎች በአዳምጦ መረዳት ትምህርት ውስጥ 
የሚቀርቡበት በሦስት ደረጃዎች ነው፡፡ እነሱም ቅድመ ማዳመጥ፣ የማዳመጥ ጊዜና ድህረ ማዳመጥ 
ናቸው፡፡ 
 

የቅድመ ማዳመጥ ደረጃ የሚከተሉት ዓላማዎች አሉት 

 - የተማሪዎችን ፍላጐት ማነሳሳት

 - የተማሪዎችን የቀደመ ዕውቀት መቀስቀስ

 - አዳምጦ ለመረዳት የሚያስችሉ ቁልፍ ቃላትን ቀድሞ ለማስተማርና የተማሪዎችን የቃላት 
ዕውቀት ለመገንባት

 - ተማሪዎች ስለሚያዳምጡት የንግግር አይነት፣ በሂደት ውስጥ ስለሚጫወቱት ሚናና 
ስለሚያዳምጡበት ዓላማ ግንዛቤ እንዲኖራቸው ማድረግ፡፡

በማዳመጥ ጊዜ የሚከናወኑ ተግባራት ዓላማ በንግግር ውስጥ የሚተላለፈውን መልዕከት ለመረዳት 
የሚያስችል ክሂሎችን  ማዳበር ነው፡፡ ተማሪዎች የንግግሩን ዋና ሃሳብ ከመረዳት በተጨማሪ በንግግር 
ውስጥ ያሉትን ዝርዝር ጉዳይ ያገናዝባሉ፡፡ 

የድህረ ማዳመጥ ደረጃ ዓላማ ተማሪዎች ያዳመጡትን ንግግር እንዴት እንደተረዱት መገምገም ነው፡
፡ ይህም በቅድመ ማዳመጥ፣ በማዳመጥ ጊዜና በድህረ ማዳመጥ ጊዜ የቀረቡ ተግባራትን ለማቀናጀት 
ይረዳዋቸል

 

 ■ አስፈላጊ ሆኖ ሲገኝ ማስታወሻ ማመያዝ

 ■ ከቀደመ ዕውቀት ጋር ማስተሳሰር 

 ■ መልስ መንገር

 ■ መተንበይ

 ■ በማዳመጥ ጊዜ ለሚነሱ ጥያቄዎች መልስ መስጠት

 ■ ማጠቃለል/ማሳጠር

 ■ ቁልፍ ቃላትን ቀድሞ ማስተማር

 ■ ጭብጡን ለማወቅ ማዳመጥ

ቃላዊ ክህሎት የንግግር ክህሎትን ማስተማርንም ያጠቃልላል፡፡ በመጀመሪያ ደረጃ ትምህርት ቤቶች 
ውስጥ የመናገር ክህሎትን ለማስተማር የሚረዱ ልዩ ልዩ ዘዴዎች በመርሀ ትምህርቱ ውስጥ እናገኛለን፡፡  
በሲለበሱ ዉስጥ ከተዘረዘሩት ንግግርን የማስተማሪያ ስልቶች ዋና ዋናዎቹ የሚከተሉትን ይመስላሉ ፡፡፡

 

ውድ አማካሪ፦በመምህር መመሪያው በተሰጠው ትንተና ላይ በመመስረት እርስዎና ሠልጣኝ 
መምህር ተማሪዎች ከዚህ በታች የተዘረዘሩትን የማዳመጥ ተግባራት በየትኛው የማዳመጥ ደረጃ 
እንደሚያከናውኑት መለየት ትችላላችሁ?

• የቡድን ውይይቶች

• ማጠቃለያ/ማሳጠር

• ያዳመጡትን መልስ መንገር

• ልምድን መናገር 

• የግል የሥራ ልምድን መናገር፣ 

ማወዳደርና ማመሳሰል

• ተረቶችን፣ የግል ታሪኮችንና 

እህብረተሰብ ውስጥ ያሉ 

አፈታሪኮችን መናገር

• ተደጋጋሚ ቃላዊ ንባብ 

• ትንበያ

• ክርክር

• መለዕክቱን መረዳት

• ማሠብና ማሰላሰል

• መጠየቅና መመለስ

• መግቢያ

• ገለፃ

• የሚና ጨዋታ

• ሞዴል

• መግለፅ

• ሀሰብን በምክንያት አስደግፎ መግለጽ

• ቃለ ምልልስ

በመጀመሪያ ደረጃ ትምህርት ቤት የአመቋ ሥርዓተ ትምህርት ውስጥ የቋንቋ ክሂሎትን ለማስተማር 
ስንነሳ ሁለት ወይም ከሁለት በላይ የቋንቋ ይዘቶችን በ40 ደቂቃ ክፍለ ጊዜ ውስጥ አቀናጅቶ ማስተማር 
እንደሚያስፈልግ ልብ ልንል ይገባል፡፡  በተመሳሳይ የማዳመጥና የመናገር ክሂሎችን በተቀናጀ ስልት 
ማስተማር ያስፈልጋል፡፡ ተማሪዎች መምህራኖቻቸውም ሆኑ አቻዎቻቸው ትረካውን ሲያነቡ ወይም 
አንዳንድ ተማሪዎች የተነበበውን ትረካ ማጠቃለያ ሲሰጡ ወይም የታሪኩን ዋና ዋና ክፍሎች እንደገና 
ሲያቀርቡ ሊያዳምጡ ይችላሉ፡፡ ከዚህ በተጨማሪም ተማሪዎች የሌሎች ተማሪዎችን ምልልስ፣ የሚና 
ጫዋታ፣ ክርክር እና በተለያየ መንገድ ሃሳባቸውን ሲገልፁ ማዳመጥ ሊማሩ ይችላሉ፡፡

እርስዎና ሠልጣኝ መምህርዎ ከላይ በተገለጹት የቃል ትምህርት ስልቶች ላይ መወያየቱ ጠቃሚ ይሆናል፡
፡ በውይይታችሁም ወቅት ከ1ኛ-8ኛ ክፍል የአማርኛ ቀንቋን ለማሰተማር የተዘጋጁትን ሲለበሶችና 
የመምህር መምሪያዎች  በማጣቀሻነት ወይም በደጋፊነት  ልትጠቀሙ ትችላላችሁ፡፡

3.1.4.8. ሰዋስውን ማስተማር
በአመቋ  ሥርዓተ ትምህርት ውስጥ ሠዋስውን ለስተማር የሚረዱ ሁለት ዓይነት አቀራረቦች አሉ፡
፡ እነሱም ቀጥተኛና ቀጥተኛ ያልሆኑ አቀራረቦች በመባል ይታወቃሉ፡፡ ስኰት(1999) እንዳስቀመጠው 
ቀጥተኛ የሠዋስው ትምህርት አቀራረብ ታስቦበት በሠዋሰዋዊ ህጐችና መርሆዎች ላይ የሚያተኩርና 
ዓላማውም በአረፍተ ነገሮች ውስጥ የቃላትን አወቃቀር አደረጃጀቱ በመተንተን መረዳት ነው፡፡ በሌላ 
በኩል ቀጥተኛ ያልሆነ የሠዋሰው ትምህርት አቀራረብ ሰዋሰዋዊ ህጐችና መርሆዎች በተለያዩ ትርጉም 
አዘል ዓረፍተ ነገሮችና አውዶች ውስጥ በማቅረብ የቋንቋውን ህጐችና የቃላት አወቃቀር ተፈጥሯዊ 
በሆነ መልኩ የሚማሩበት የአቀራረብ መንገድ ነው፡፡

በተጨማሪም የሠዋሰው ትምህርት አቀራረቦች ከአጠቃላይ ውደ ዝርዝርና ከዝርዝር ወደ አጠቃላይ 
በመባል በ2 ምድቦች ውስጥ ሊቀመጡ ይችላሉ፡፡ ከዝርዝር ወደ አጠቃላይ አቀራረብ ውስጥ ሠዋሰዋዊ 
ህጐችና መርሆዎች በማንባብና በማዳምጥ ጽሁፎች ውስጥ ከቀረቡ በኋላ መምህራንና ተማሪዎች 
ህጐችንና መርሆዎችን ከምንባቡ ባዳመጡት ፅሁፍ ውስጥ በማውጣት የሚማሩበት መንገድ ነው፡፡ 
በዚህ አቀራረብ ውስጥ በቅድሚያ የሚከናወነው በማንበብና በማዳመጥ ፅሁፍ ውስጥ ያሉትን የሰዋስው 
ክፍሎች መመልከትና በአረፍተ ነገሮች ውስጥ የገቡትን አውዶች በመረዳት አጠቃላይ ሰዋስዋዊ ህጎችንና 
መርሆዎችን በተዘዋዋሪ መንገድ መለየት ነው፡፡

በሌላ በኩል ከአጠቃላይ ወደ ዝርዝር አቀራረብ ውስጥ ሠዋስዋዊ ህጐችና መርሆዎች በቀጥታ ከላይ 
ወደ ታች የሚቀርቡበት መንገድ ነው፡፡ በዚህ አቀራረብ ሠዋስዋዊ ህጐችና መርሆዎች በመምህር 

ወይም በተማሪ መፅሐፍ አማካይነት ከቀረቡ በኋላ ተማሪዎች በተለያዩ መልመጃዎች ውስጥ ህጐችንና 
መርሆዎችን እንዲለማመዱና እንዲማሩ የሚደረግበት የሠዋስው ትምህርት አቀራረብ ነው፡፡ ከ1ኛ-
4ኛ የክፍል ደረጃዎች ውስጥ የሠዋስው ትምህርት ትረካዎች፣ ተረቶችና ምንባቦች ውስጥ በተቀናጀና 
ቀጥተኛ ባልሆነ መንገድ ይቀርባል፡፡

በሌላ በኩል ከ5ኛ-8ኛ ባሉ የክፍል ደረጃዎች ውስጥ የሰዋስው ትምህርት ቀጥተኛ በሆነ መንገድ 
የሚቀርብ ቢሆንም ሰዋስዋዊ ህጐችንና መርሆዎችን በተረቶችና ምንባቦች ውስጥ የሚቀርቡበትን 
ሁኔታ ማስወገድ እንደማይቻል በመገንዘብ ሁለቱን የሰዋሰው ትምህርት አቀራረቦች በጥልቀት መረዳት 
ያስፈልጋል፡፡ 

 

በቀጥተኛና ቀጥተኛ ባልሆነ አቀራረብ የሰዋስውን ትምህርት ማዘጋጀት

ውድ አማካሪ 

ከ1ኛ-4ኛ ወይም ከ5ኛ-8ኛ ባሉ ክፍሎች ላይ የማያስተምሩ የአመቋ መምህራን የሰዋስው ትምህርትን 
እንዴት ባለ መልኩ እያስተማሩ እንደሆነ ምልከታ ያድርጉ፡፡ በመምህር መምሪያና በዚህ ማንዋል ላይ 
በተብራራው መሠረት ሠልጣኝ መምህራን የሰዋስው ትምህርት ቀጥተኛና ቀጥተኛ ባልሆነ አቀራረብ 
በተለያዩ የክፍል ደረጃዎች ውስጥ ለሚማሩ ተማሪዎች የሰዋስው ትምህርት ይዘቶች የትምህርት ዕቅድ 
ያዘጋጁ ፡፡ ስለሆነም ዕርሰዎና ሠልጣኝ መምህርም ተማሪዎች የተማሩትን የሰዋስው ህጉች በአግባቡ 
መረዳታቸውን ይመልከቱ፡፡ በመጨረሻም በቀጥተኛና ቀጥተኛ ባልሆ የአቀርረብ መንገድ በቀረቡት 
የሰዋሰው ትምህርቶች ላይ ዘገባ /ሪፖርት አዘጋጁ፡፡ 

በሰዋሰው ትምህርት አቀራረብ ላይ ድርጊታዊ ጥናትና ምርምር ማካሄድ

ውድ አማካሪ

በተማሪ መጻህፍት ትንተና መሠረት እርስዎና ሠልጣኝዎ አጠር ያለ ወይም በቀረቡት የሰዋስው 
ትምህርት ማስተማሪያ መንገዶች ላይ በንፁዕር ውጤታማው የትኛው እንደሆነ ለመለየት ድርጊታዊ 
ጥናትና ምር አካሂዱ፡፡ በቋንቋ ትምህርት አቀራረብ ላይ የተለያዩ ማስረጃዎች እንደሚያሳዩት ሰዋሰውን 
ለማስተማር ከተገለፁት አቀራረቦች መካከል መጠቀም ያለበን ከሁለት አንዱን ሳይሆን ሁለቱንም 
አቀራረቦች መሆኑን ያሰምሩበታል፡፡ መምህራን እንደ ተማሪዎች የክፍል ደረጃ የሚቀርበት ሰዋስዋዊ 
ህግጋት ከሁለቱ አንዱ የአቀራረብ መንገዶች መጠቀም ይችላሉ፡፡ ምንም እንኳ የሰዋስው የማስተማሪያ 
አቀራረብ በ1ኛ ደረጃ የተማሪ መጻህፍት ላይ ቢዘረዘሩም እርስዎና ሠልጣኝዎ የትኛው አቀራረብ የበለጠ 
ተማሪዎችን ለማስተማር የተሻለ እንደሆነና ተማሪዎቹም የትኛውን መንገድ እንደሚመርጡ አጠር ያለ 
ድርጊታዊ ጥናትና ምርምር ያድርጉ፡፡ ሪፖርቱን በማህደረ ተግባሮች ውስጥ ያስቀምጡ፡፡ በዚህ ክፍል 
ሰልጣኝ መምህር በመጀመሪያ  ደረጃ ት/ቤቶች ስርዓተ ትምህርት ላይ በተገለፀው መሠረት ሰዋስዋዊ 

ውድ አማካሪ፣

የሰዋስው በትምህርት የማማከር አገልግሎት ውስጥ አንዱ የትኩረት ነጥብ በመሆኑ ከ1ኛ-4ኛ እና 
ከ5ኛ-8ኛ የክፍል ደረጃዎች ውስጥ ያሉትን ይዘቶች በማነፃፀርና በመተንተን የሰዋሰው ትምህርት 
አቀራረብ ምን እንደሚመስል መረዳት አስፈላጊና ጠቃሚ ነው፡፡ በመሆኑም በአዲሱ የአመቋ 
ስርዓተ ትምህርት መሠረት ከ1ኛ-4ኛ እና ከ5ኛ-8ኛ ክፍል ላሉ ተማሪዋት በተዘጋጁት 
መጻህፍት ውስጥ የተካተቱትን የትምህርት ይዘቶች ከልጣኝ መምህር ጋር በመሆን በመለየት፣ 
በመተንተንና በመመርመር ትምህርቱ እንዴት እንደቀረበ ውይይት ማድረግ አስፈለጊ ነው፡፡ 
ከዚህም በተጨማሪ በዝቅተኛ ክፍሎች ማለትም ከ1ኛ-4ኛ ክፍሎች ቀጥተኛ ያልሆነ የሰዋስው 
ትምህርት አቀራረብና ከ5ኛ-8ኛ የክፍል ደረጃዎች ደግሞ ቀጥተኛ የሰዋው ትምህርት አቀራረብ 
መምረጥ ያስፈለገበትን ምክንያት በግልፅ መረዳት ይገባል፡፡ በትንተናው መሠረትም ሠልጣኝ 
መምህሩ/ሯ በሁለቱ አቀራረቦች ጠቃሚና ጎጂ ጎኖች ላይ ዘገባዎችን ማጠናቀር ይጠበቅባቸዋል፡፡ 
እንዲሁም  ከመጀመሪያ ደረጃ ትምህርት ውስጥ (ምንባቦችን መሠረት ያደረገ) አንድ ትምህርት 
በመፃፍ ማቅረብ ይጠበቃል፡፡ ይህንንም በዘገባው ውስጥ ማካተት ያስፈልጋል፡፡ 

ግድፈቶችን የማረሚያ ስልቶችን በሚገባ ማወቅና የተቀመጡት ስልቶችም እንዴት ለተማሪዎች የንባብና 
የፅሁፍ መሻሻል ሊያግዙ እንደሚችሉ መገንዘብ አለባቸው፡፡
 

3.1.5. ለሥርዓተ ፆታ ምላሽ የሚሰጥ የክፍል ውስጥ የመማር ማስተማር ዘዴ

ለሥርዓተ ፆታ ጉዳዮች ምላሽ የሚሰጥ/ትሰጥ መምህር ለሚጠቀምባቸው/ለምትጠቀምባቸው መማሪያ 
መስተማሪያ ቁሳቁሶች፣ በክፍል ውስጥ ለሚጠቀምበት/ለምትጠቀምብት ቋንቋ፣ ለክፍል አደረጃጀት፣ 
ለክፍል ውስጥ መስተጋብር፣ አካላዊና ስነ አዕምሮአዊ ለውጦች፣ ለወሲባዊ ትንኮሳ እና መሰል ጉዳዩች 
ትኩረት/ትሰጣለች ይሰጣል፡፡

 ለሥርዓተ ፆታ ጉዳዮች ምላሽ የሚሰጡ መምህራን

 ■ በሚጠቀሙባቸው የማስተማሪያ መሣሪያዎች ውስጥ የሚገኙ ምንባቦችና ስዕሎች የወንድና 
የሴት ባህሪያት ማካተታቸውን ያረጋግጣሉ፡፡

 ■ በክፍል ውስጥ የሚጠቀሙባቸው ቃላዊና ቃላዊ ያልሆኑ መግባቢያዎች አሉታዊና ልማዳዊ 
የሥርዐተ ፆታ አጠቃቀሞች እንዳይንፀባረቁ ጥንቃቄ ያደርጋሉ፡፡

 ■ አንድን ፆታ የሚያንኳስስ፣ ፈለጣዊ አነጋገር፣ ምሳሌያዊ አነጋገር እና ቀልዶች ከመጠቀም 
ይቆጠባሉ፡፡

 ■ በንግግራቸውና በጽሁፋቸው ውስጥ ለወል የሚያገለግሉ ተውላጠ ስሞችን ይጠቀማሉ፣ ወይም 
ደግሞ ሁለቱንም ፆታዎች አመጣጥነው ይገለገላሉ፡፡

 ■ ተማሪዎች በሚናገሩበት ጊዜ በቃል አልባ ተግባቦትና አካላዊ እንቅስቃሴ ላይ ያተኩራሉ

 ■ ለሁሉም ተማሪዎች በእኩል ደረጃ ትኩረት ይሰጣሉ እንድሁም ያበረታታሉ

 ■ የተማሪዎቹ አቀማመጥ በመማር ማስተማር ሂደት ውስጥ በንቃት ለመሳተፍ የሚያስችላቸው 
መሆኑን ያረጋግጣሉ፡፡

 ■ ለሴትና ወንድ ተማሪዎች እኩል የመሳተፍ ዕድልና ጊዜ መስጠት፣ በእኩል ደረጃ ማነቃቃት፣ 
ትልቅና ገንቢ ግብረ መልስ በእኩል ደረጃ ይሰጣሉ 

 ■ በቡድን ተግባራት ውስጥ ለተማሪዎች ልዩ ልዩ ሚናዊ ኃላፊነት እንዲይዙ ያደረጋሉ

 ■ በሴትና በወንድ ተማሪዎች ላይ በሚከሰቱ አካላዊና ስነ-ልቦናዊ ምክንያት ለሚታዩ ለውጦች 
ተገቢውን ምክርና ድጋፍ ይሰጣሉ

 ■ ከወሲባዊ አስተያየቶች፣ ከአካላዊ እንቅስቃሴዎችና ወሲባዊ ትንኮሳዎች እራስን ማራቅና በሴትና 
ወንድ ተማሪዎች ሲፈሙ ተገቢውን የማስተካከያ እርምጃ መውሰድ፡፡

 ■ በትምህርታቸው ወደኋላ የቀሩ ሴትና ወንድ ተማሪዎት ለመደገፍ ከወላጆች፣ ከአማካሪዎችና 
ከወላጅ መምህር ተማሪዎች ህብረት ጋር ተቀራርበው በጋራ ይሰራሉ፡፡

 

ውድ አማካሪ፣ የስርዓ ፆታ ጉዳዩች በአመቋ ትምህርት ውስጥ ትኩረት የሚሰጥበት አንዳኛው 
መንገድ ክፍል ውስጥ መስተጋብርና የንግግር ትንተና ነው፡፡ ይህንን ክፍል ለማጠናከር ከሰልጣኝ 
መምህራን ጋር የክፍል ውስጥ ምልከታ ማዕቀፍ በማዘጋጀት ዕርስ በዕርስ ምልከታ ማድረግ አንዱ 
መሟላት ያለበት ዋና ጉዳይ ነው፡፡ በሁለታችሁ መካከል የክፍል ውስጥ ምልከታዎችን መሠረት 
በማድረግ የስርዓተ ፆታ ጉዳዩች እንዴት እንደተስተናገዱ ተንትኑ፡፡ ትንተናው በሰልጣኞች ማህደረ 
ተግባራት ውስጥ መካከተት አለበት፡፡

3.1.6. የአካቶ ትምህርት በክፍል ውስጥ የማስተማሪናያ ስልቶች

በንባብ ላይ ውጤታማ የሚያደርጉ የተለያዩ ምክንያቶች አሉ፡፡ በጣም የተለመዱት ህግጋትም፡- 

ሀ. የንባብ ሞዴሎች የህይወት ልምድ

ለ. የመማር ክሂል ለመዳ

ሐ. ምስል የመፍጠር ሂደት

መ. የመማር ችግሮች 

አብዛኞቹ የማንበብ ችግሮች በቅድመ መደበኛ ትምህርትና በዝቅተና ክፍሎች ውስጥ በሚሰጡ 
ውጤታማ ትምህርትና የማስተካከያ እርምጃወች ሊስተካከሉ ይችላሉ፡፡ ውጤታማ የንባብ መምህራን 
የሚያስተምሩበትን ትምህርት ከነባራዊ ሁኔታው ጋር አጣጥመው ማቅረብና የተማሪዎችን ልዩ ልየ 
ፍላጐት ከግምት ውስጥ በማስገባት ትምህርቱን ያዘጋጃሉ፡፡የማንበብ ችግር ያለባቸውን ተማሪዎች 
ለመደገፍ የሚያስችሉ ልዩ ልዩ ተለምዷዊ ስልቶች አሉ፡፡

ሀ. በልዩነት ማስተማር አንድ አይነት ልኬት ለሁሉም አይሰራም

መምህራን እንደየተማሪዎቻቸው ጥንካሬና ፍላጐት ትምህርቱን በተለያየ መንገድ በማቅረብ የተማሪዎችን 
ፍላጐት ማርካት ይችላሉ፡፡፡ ይህም ማለት ተመሳሳይ ፍላጐት ያላቸውን ተማሪዎች በትንንሽ ቡድን 
በማደራጀት የነሱን ፍላጎት ከግምት ውስጥ ያስገባ ትምህርት በማቀድና በመተግበር ነው፡፡ በሌላ 
አገላለጽ መምህራን የንባብ ትምህርትን ለተደራጁት ትንንሽ ቡድኖችና ለአጠቃላይ የክፍሉ ተማሪዎች 
እንዲስማማ አድርገው ያቀርበሉ፡፡

በጥራት የተዘጋጀ የንባብ ሥርዓተ ትምህርት ለውጤታማ ትምህርት መሠረት ቢሆንም መምህራን 
ትምህርቱን ለመማር ለሚንገዳገዱ ተማሪዎችና ለጐበዞቹ እንደችሎታቸው በሚስማማ መልኩ አጣጥመው 
ማቅረብ አለባቸው፡፡ ለምሳሌ ተማሪዎች በግል በሚሰሩበት ጊዜ በቃላት ጥናት ላይ ችግር ያለባቸው 
የተወሰኑ ተማሪዎች በቃላት ጥናቱ ላይ በጥንድ ወይም በቡድን ልምምድ ሲያደርጉ ሌሎች ተማሪዎች 
ደግሞ በቡድን ተደራጅተው በሳምንት ውስጥ ባነበቡት ታሪክ ወይም ተረት ውስጥ ያሉትን ባለታሪኮች 
መለያ ባህሪያት በመለየት ባህርያቱ ስለተቀሰቀሱበት ምክንያት እየተወያዩ ሃሳብ እንዲያመነጩ ማድረግ 
ይቻላል፡፡ ጥራት ያለው የክፍል ውስጥ የንባብ ትምህርት ማንበብን ለመማር ለሚቸገሩ ተማሪዎች 
በሚስማማ መንገድ ተዘጋጅቶ ይቀርባል፡፡ ይህም ሲባል፡-

ሀ. በምዘና በተገኘው መሠረት ተማሪዎች መማር የሚገባቸውን የተወሰኑ ክሂሎችንና ስልቶችን

   ማስተማር 

   ለ. ትምህርቱን የበለጠ ግልጽና ስርዓታዊ ማድረግ

   ሐ. ለልምምድ ሰፊ ዕድሎችን መፍጠር 

   መ. ከተማሪዎች የንባብ ደረጃ ጋር የሚመጥን ንባቦችን መስጠት

 ሠ. የተማሪዎቹን የክሂሎትና ስልቶች ግንዛቤ መከታተልና አስፈላጊ በሚሆንበት ጊዜ እንደገና  
    ማስተማር

ለ. ሥልታዊ የማስተማራያ መንገድን መጠቀም

ሥልታዊ የማስተማሪያ መንገድ ቅደም ተከተላዊ የማስተማር ስልት ሲሆን ከቀላል ወደ ከባድ የማስተማሪያ 
ዘዴ የተከተለ በመሆኑ ለማስተማር ቀላል የሆኑ ክህሎትን በቅድሚያ በማስተማር አስቸጋሪ የሆኑትን 
በኋላ የማስተማር ስነ ዘዴ ነው፡፡ የፊደል ድምፅ ጥምርታንና ጥምረተ ድምፅ ሆሄያት ክሂሎችን ቅደም 
ተከተሉን በመጠበቀ ሥርዓት ግልጽ በሆነና ተከታታይነት ባለው የማስተማሪያ ሥልት መጠቀም 
መቻሉ በተማሪዎች መማር ላይ ምንም አይነት ክፍተት እንዳይኖር ይረዳል፡፡

አንድ አዲስ የትምህርት ይዘት በሚቀርብበት ጊዜ ለማንበብ የሚንገዳገዱ ተማሪዎች ይዘቱን ለመረዳትና 
ለመተግበር የሚወስድባቸው ጊዜ ከግምት ውስጥ ያስገባ መሆን አለበት፡፡ በተጨማሪም በአዲሱ የአመቋ 

ትምህርት ውስጥ ተማሪዎች ከዚህ በፊት የተማሯቸውንና የተለማመዷቸውን ክሂሎች፣ ስልቶችንና 
ፅንሰ ሀሳቦችን አካተው ያቀርባሉ፡፡

ሐ. ለተግባር ልምምድ የሚያግዙ ዕድሎችን መፍጠር

ለንባብ የሚዘጋጁ አምዶች የንባብ ችግር ያለባቸው ተማሪዎች የሚጠቀሙባቸውን ስልቶችና ክሂሎች 
ይኖራቸዋል፡፡ የዚህ ችግር ያለባቸው ተማሪዎች በተለየ የሚፈልጉት ተከታታይነት ያለው ድጋፍ፣ 
ራስን ችሎ መማርና ደጋግሞ መለማመድ ነው፡፡

እየመሩ ማለማመድ ማለት መምህሩ በሚሰጠው ግብረ መልስ መሠረት ተማሪ የሚለማመድበት 
ሲሆን ተማሪ አዎንታዊና የማስተካከያ ግብረ መልስ ሊሰጠው/ሊሰጣት ይገባል፡፡ ተናጠላዊ የሆነ 
አዎንታዊ የማስተካከያ ግበረ መልስ የተማሪዎችን ሥነ ልቦና በመግዛት ባህሪያቸውንና የትግበራ 
ሂደቱን ለማስተካከል ትምህርቱ የተሳለጠ እንድሆን ያደርጋሉ፡፡ በዚህም ወቅት ተማሪዎች ከተሳሳቱ 
ስህተታቸውን እንዲያውቁት ማድረግ ያሰፈልጋል፡፡ ግልፅ የሆነ ግብረ መልስ የማይሰጣቸው ከሆነ 
ትክክል ነን ብለው ስለሚለማመዱት ተመሳሳይ ስህተትን ይደግማሉ፡፡ በጨረሻም የማንበብ ችግር 
ያለባቸው ተማሪዎች ሰፋ ያለ የልምምድ ጊዜ እንዲኖራቸው በማድረግ የተማሩትን ክህሎትና ሥልት 
በአጠቃላይ በሚያነቡበት ሰዓት እንዲለዩ ማስቻል ያስፈልጋል፡፡ተማሪዎች በክፍል ውስጥ ማንበብ 
የሚለማመዱበትን ዕድል ከሚፈጥሩ ውጤታማ መንገዶች  አንዱ የአቻ ለአቻ ድጋፍ ስልትን በመጠቀም 
ነው፡፡ ስለሆነም ተማሪዎች በጥንድ እንዲማሩና የተማሩትን ክህሎት በጋራ እንዲለማመዱ ያደረጋል፡፡

መ. ምንባብን ለመረዳት የምንጠቀማቸው ስልቶችና ክሂሎች

የምንባብ ዋናው ዓላማ በተፃፈው ፅሁፍ ውስጥ የቀረቡትን መሠረታዊ ሃሳቦች መረዳት ሲሆን የመጻፍ 
ዓላማ ደግሞ በጽሁፍ አማካኝነት መልዕክትን ማስተላለፍ ነው፡፡ ተማሪዎች በሚጽፉበትና በሚያነቡበት 
ጊዜ ቃላትንና ፊደላትን የመለየት ክህሎትን የሚያዳብሩበትን አጋጣሚ ያገኛሉ። ይህን ሂደት ለማዳበር 
መምህራን ለተማሪዎቻቸው ሞዴል በመሆን  እንዴት መተግበር እንደሚችሉ በማሳየትና ለሚያነቡትና 
ለሚጽፉት ነገር ተገቢ ግብረ መልስ በመስጠት ሊደግፏቸው ይገባል፡፡

ሠ. የተማሪዎችን መሻሻል መከታተል

ተማሪዎች ውጤታማ አንባቢ እንዲሆኑ በየጊዜው ተከታታይ የሆነ የምንባብ ምዘናና ድጋፍ ሊደረግላቸው 
ይገባል። ስለሆነም በትምህርት ቤት ውስጥ ተማሪዎች የሚጠቀሙባቸው መደበኛና ግልጽ የሆኑ 
የምንባብ ምዘናዎችን እንዲወስዱ በማድረግ በንባብ ላይ ያሳዩትን ለውጥ መከታተል የስፈልጋል፡፡ 
ምዘናዎቹም ተማሪዎች ከ1-2 ደቂቃ ምንባቦችን እንዲያነቡና ምን ያህል ቃላትን በተሰጠው ጊዜ ውስጥ 
እንዳነበቡ ለማወቅ የሚያስችል ይዘት ያላቸው ሊሆኑ ይችላሉ፡፡ ተማሪዎች ያመጡትን ውጤት ግልጽ 
ቦታ ላይ በግራፍ በማስቀመጥ መምህራን፣ ወላጆች እና ተማሪዎች እንዲያዩት ማድረግ ያስፈልጋል። 
መምህራን ንባብን ሲያስተምሩ የተማሪዎችን የንባብ ለውጥ የሚያፋጥኑ የማስተማር ስልቶችን መጠቀም 
ያስፈልጋቸዋል። በተጨማሪም ትንንሽ ቡድኖችን የሚያሳትፍ ሁኔታን በመፍጠር በመጀመሪያዎቹ 
የክፍል ድረጃዎች ሁሉም ልጆች ማንበብ መቻላቸውን ሊያረጋግጡ ይገባል፡፡

3.2. የአመቋ የማማከር አገልግሎት ድጋፍ አሰጣጥ

3.2.1. የማማከር አገልግሎት የሥልጠና ፍላጐት መለየት

የሥልጠና ፍላጎት ማለት አንድ ሠልጣኝ ምን ዓይነት ብቃት እንዳለውና/እንዳላት ምን ተጨማሪ ድጋፍ 
እንደሚፈልግ ለማወቅ በሚጠየቅበት/በምትጠየቅበት ጊዜ የሚገኘው መልስ ነው፡፡  የሥልጠና ፍላጎት 
የመምህራንን እውቀት፣ ክህሎትና አመለካከት ክፍተት ለመሙላት በአማካሪ መምህራን የሚሰጥ 
ድጋፍ ነው፡፡ የሥልጠና ፍላጎት ዳሰሳ ያለውን ክፍተት በትክክል ለመለየት ይረዳል፡፡ በሌላ አባባል 
የማማከር አገልግሎት የፍላጎት ዳሰሳ የሰልጣኝ መምህራን የዕውቀት፡ ክህሎትና ችሎታ ደረጃ መድረስ 
ከሚጠበቅባቸው አንፃር ያለውን ሁኔታ ለመለየት ይረዳል፡፡

የሠልጣኝ መምህራንን ዝንባሌና ፍላጎት ማወቅ የማማከር አገልግሎት ፕሮግራም ዓላማዎችና ጥቅሞችን 
በሚገባ ለማወቅ ይጠቅማል፡፡ የማማከር አገልግሎት ግቦች ትኩረት ሊያደርጉ የሚገባው በተለዩ የሰልጣኝ 
ክፍተቶች ላይ መሆን አለበት። በመሆኑም የሠልጣኞችን ፍላጐት  ለማወቅ ልዩ ትኩረት ሰጥቶ ሊሰራ 
ይገባል (ከሠልጣኝ መምህራን ጋር ጥሩ ግንኙነት መመሰረት የሚያስችሉ ስልቶች አንቀጽ  አንድን 
ይመልከቱ) ፡፡ እንደ አማካሪ መምህር የሚከተሉትን ነጥቦች ከግምት ውስጥ ሊያስገቡ ይገባል፡

 ■ አስልጣኝ መምህራን የሠልጣኝ መምህራንን ሙያዊና ግላዊ ባህሪያት ለማወቅ የፍላጎት ዳሰሳዊ 
ጥናት ማድረግ ይኖርባቸዋል። ስለሆነም በፍላጎት ዳሰሳ ጥናቱ ሠልጣኙ/ኟ ንቁ ተሳታፊ መሆን 
ይጠበቅበታል/ይጠበቅባታል፡፡

 ■ በፍላጎት ዳሰሳ ጥናት የተገኘውን መረጃ በድርጊት መርሀግብር ውስጥ በማካተት ለማማከር 
አገልግሎቱ መጠቀም ያስፈልጋል።  

ከላይ የተጠቀሱትን ነጥቦች በተመለከተ ሁለት መሰረታዊ ጥያቄዎችን ማንሳት ይቻላል፣ 

1. አማካሪዎች የፍላጐት ዳሰሳውን ሂደት እንዴት ሊያመቻቹ ይችላሉ?

2. በፍላጐት ዳሰሳ የተገኘውን ውጤት/ክፍተት አማካሪዎች እንዴት ወደ ማማከር ድርጊት 
መርሃ ግብር ይቀይሩታል? 

የመጀመሪያው ጥያቄ የዚህ አመቋ የአማካሪዎች ማኑዋል ክፍል ሲሆን ሁለተኛው ጥያቄ ደግሞ 
በሚቀጥለው ንዑስ ክፍል ውስጥ የሚብራራ ነው፡፡ የማማከር ፍላጐት ዳሰሳ ስለ ሰልጣኞች ግላዊ 
ባህሪያት መረጃ ለመሰብሰብና ለማወቅ እንዲሁም ስለሰልጣኞች ዕውቀት፣ አመለካከት፣ ልምድና 
አጠቃላይ የብቃት ከፍተቶችን ለመለየት የተለያዩ ስልቶችን ይጠቀማሉ፡፡ 

አንደኛ ቀን፡ ተግባሮችን ለማከናዎን የሚገባዎት ደረጃዎች ከዚህ በታች ቀርበዋል፡

1. ከሰልጣኝዎ ጋር ከመገናኘትዎ በፊት የእርስዎን ተግባርና ኃላፊነት መገንዘብ ያስፈልጋል። 
ለዚህም የአመቋ የማማከር አገልግሎት ማዕቀፍንና የአማካሪ ማንዋልን በጥልቀት ማንበብ 
ይጠበቅብዎታል፡፡ 

2. ስለ ሰልጣኞቹ በቂ መረጃ የሌለዎት ከሆነ መረጃ ማሰባሰብ ያስፈልጋል፡ ለዚህም   ሰልጣኞች 
በማስተማር ሥራ ላይ ያላቸውን ግለ ታሪክ፣ ቁርጠኝነት፣ ጥረትና ለሙያቸው ያላቸውን 
ተቆርቋሪነት ያካተተ መረጃ የስፈልጋል፡፡ በተጨማሪም የትምህርት ቤቱን ም/ር/መምህር 
ቃለመጠይቅ በማድረግ መረጃ ማግኘት ይቻላል። ለዚህም ተከታታይ የሙያ ማሻሻያ ማህደረ 
ተግባር፣ የሥራ አፈፃፀም ውጤት፣ ወዘተ መጠቀም ይቻላል፡፡  ነገር ግን እነዚህን ተግባራት 
በጥንቃቄ መስራት ያስፈልጋ፡፡ አላስፈላጊ ውዝገብ ውስጥ የሚያስገባ ከሆነ ይህን ተግባር ሊዘሉት 
ይችላሉ፡፡

3. በጀመሪያው ቀን ሰልጣኞችን እዴት መቅረብ እንዳለብዎት ይወስኑ፡ ይህ በጣም ጥንቃቄ 
የሚያደርጉበት ጠቃሚ ጉዳይ ነው፡፡ እስከ አሁን ስለ ሰልጣኙ/ኟ ያገኙትን መረጃ በአግባቡ 
ለመጠቀም ጥረት ያድርጉ ፣ ፕሮግራሙን እንደ እርስ በዕርስ መማማሪያ ስልት እንጂ እራስዎን 
አንደ አስተማሪ አድርገው አይመልከቱ፡፡ 

4. ትንሽ በመናገር ብዙ ያዳምጡ፣ ሰልጣኙ ስለፕሮግራሙ ያለውን/ላትን ግንዛቤ በተዘዋዋሪ መንገድ 
ለማወቅ የሚረዱ ጥያቄዎችን ይጠይቁ፤ ጉዳዩን የበለጠ ለመረዳት የጥያቄና መልስ ስልትን 
ይጠቀሙ፡፡

5. በአመቋ መጻህፍት ውሰጥ የንባብ አለባውያንን ለማስተማር ቀስ በቀስ የማብቃት ቀጥተኛ ስነ 
ዘዴ ላይ ውይይት ማድረግ ያስፈልጋል፡፡ 

ውድ አማካሪ ፡- እርስዎ በትምህርት ክፍል ውስጥ የአመቋ መምህራን ለማማከር እንደተመደቡ 
አድርገው አሰቡ፡ የማማከር አገልግሎቱን ከየት ይጀምራሉ?

 የሚከተሉትን ጥያቄዎች ሊጠይቁ ይችላሉ፡- 

ሀ. በአዲሱ የአመቋ የማስተማሪያ መጽሐፍ ውስጥ አዲሱ ነገር ምንድን ነው?

ለ. አዲሱ የአመቋ ሥርዓተ ትምህርት ምቹ ነውን?

ሐ. የማንበብ ክሂሎችን ወደ ተለያዩ ዝርዝር ክፍሎች ከፋፍሎ ማስተማር ጠቃሚ ነውን?

መ. “ልስራ”፣ ”እንስራ”፣ “ስሩ” የሚሉት የመማር ማስተማር ሞዴሎች ንባብና ጽሁፍን 
ለማስተማር ውጤታማ ናቸው ብላችሁ ታስባላችሁ?

ሠ. በእናንተ ግንዛቤ አዲሱ የአመቋ ሥርዓተ ትምህርት በትምህርት ቤታችሁ በሚፈለገው 
መልኩ በሥራ ላይ ውሏል ብላችሁ ታስባላችሁ? ምን ምን ተግዳሮቶች ነበሩ? እነዚህ ተግዳሮች 
እንዴት ሊፈቱ ይችላሉ? ወ.ዘ.ተ

6. ሠልጣኙ /ሠልጣኟ እራሳቸውን ከማብቃት አንፃር ከማማከር አገልግሎቱ የሚያፈልጉትን 
የሥልጠና ፍላጎት ለማወቅ አስቀድሞ የተዘጋጁትን መጠይቆች እደንዲሞሉ ያድርጓቸው። በተራ 
ቁጥር 5 የተጠቀሱትን መጠይቆች በማሻሻልና በማስፋፋት  ቢጠቀሙበት ሊያግዝዎት ይችላል፡

በአማራጭነት የሚከተለውን ቅጽ ይጠቀሙ፡፡

የፍላጎት ቅፅ  (የግል ሪፖርት) ቅጽ ቁጥር 001

የሠልጣኝ ስም………………….. ችግር 
ያለበት

ችግር 
የሌለበት

ሊተገበር 
የማይችል

በተናጠል 
ተግባራት 
ላይ የተሰጡ 
አስተያየቶች፡

በአዲስ መልክ ተሻሽሎ በተዘጋጀው የአመቋ 

ክፍለ ትምህርትቶች ውስጥ ያሉ ፍሬ ሃሳቦች፡

1. በተለያዩ የማንበብ ይዘቶች ውስጥ ያሉ 

አላባውያንን መረዳት

ሀ. የንግግር ድምፅ ግንዛቤ

ለ. የትዕምርተ ድምፅ ግንዛቤ

ሐ. አቀላጥፎ ማንበብ

መ. የቃላት ዕውቀት

ሠ. አንብቦ መረዳት

ረ. አዳምጦ መረዳት

ሰ. መፃፍ

ሸ. ሰዋስው 

2. ቀስ በቀስ የማብቃት ቀጥተኛ 

የማስተማር ዘዴ አተገባበር

ሀ. ልሰራ

ለ. እንስራ

ሐ. ስሩ

3. በልዩነት የማስተማር ዘዴ አተገባበር

4. አመቋን ለማስተማርና ለማበልፀግ 
የሚያግዙ ተጨማሪ ግብዓቶችን መመደብ

 ■ በምታስተምርበት/ በምታስተምሪበት ወቅት ያልረካህባቸው/ ያልረካሽባቸው ሌሎች ተጨማሪ ፍሬ 
ሃሳቦች ካሉ ጥቀስ/ሺ፡፡

ምንም እንኳን ይህ የፍላጎት ዳሰሳ ፎርማት ወዲያውኑ መሞላት ያለበት ቢሆንም ሠልጣኙ/ኟ 
እንደአሥፈላጊነቱ እቤቱ ወስዶ በመሙላት በሚቀጥለው የግንኙነት ጊዜ  እንዲመጡ ማድረግ 
ይችላል/ትችላለች፡፡ (ነባራዊ ሁኔታውን ግንዛቤ ውስጥ በማስገባት) ::

7. በሚቀጥለው የስብሰባ /የግንኙት ጊዜ/ መቼና የት እንደሚሆን ይወስኑ። ከግንኙነት በኃላ ማመስገንዎን 
አይርሱ።

ተጨማሪ ተግባራት፡-የሚቀጥለውን ስብሰባ ከመጀመራችሁ በፊት የሚከተለውን ተግባራት አከናውኑ፡፡ 

በመጀመሪያው ቀን የተሰበሰቡ መረጃዎችን በጥልቀት በመተንተን ክፍተቶችን ለዩ። 

በዚህ ዙሪያ እራስዎ ሊያነሷቸው የሚችሉት ጥያቄዎች የሚከተሉት ሊሆኑ ይችላሉ፡፡

 ■ በማማከር አገለግሎት ውስጥ ትኩረት ሊደረግባቸው የሚገቡ ክፍተቶች ላይ ምን ተገነዘብኩ?

 ■ ከነዚህ ክፍተቶች ውስጥ በሚቀጥለው የግንኙነት መድረክ ትኩረት ሊሰጥባቸው የሚገባ የትኛቹ 
ናቸው?

 ■ ድምዳሜውን ሊያጠናክሩ የሚችሉ ተጨማሪ መረጃ ያስፈልገኛል ወይ?

 ■ እነዚህንስ መረጃዎች ከየት ማግኘት እችላለሁ? 

ሁለተኛ ቀን፡- በአዲሱ የአመቋ ሥርዓተ ትምርት ላይ የሠልጣኝ መምህራንን የብቃት ደረጃ በሚመለከት 
ከመጀመሪያው ቀን ውይይት/ግንኙነት  የተገኘው መረጃ በሚገባ ካላሳየ የሁለተኛው ቀን ትኩረት በክፍል 
ውስጥ ምልከታ ሊሆን ይችላል። በሁለተኛ ቀን  የሚከናወኑ ተግባራት በቅደም ተከተል እንደሚከተለው 
ቀርበዋል፡፡ (የክፍል ውስጥ ምልከታ ይኖራል በሚል ታሳቢ )

1. ዝግጅት

ሀ. የቅድመ ምልከታ ግንኙነት/ውይይት/ ማዘጋጀት፡- ስለ ክፍል ውስጥ ምልከታው ዓላማ  
ሰለሰልጣኞች ማሳወቅ። የቅድመ ምልከታ ግንኙነቱ የክፍል ውስጥ ምልከታ በሚካሄድበት ቀን 
ወይም ከዚያ በፊት ሊተገበር ይችላል።

ለ. በዕለታዊ ትምህርት ውስጥ የተካተቱን ዋና ዋና ክፍሎች ማወቅ ተገቢ ነው፡፡ የመምህር 
መምሪያና የተማሪውን መጽሐፍ በመከለስ በዕለቱ ትምህርት ላይ እራስዎን ያዘጋጁ ይህን ማድረግዎ 
ከምልከታ መሰፈርቶቹ አንፃር ከሠልጣኝ የሚጠበቅውን ተግባር ለማወቅ ይረዳዎታል፡፡

ሐ. የክፍል ውስጥ ምልከታ ቅጽ በማዘጋጀት በቅጹ ውስጥ የተካተቱትን ዋና ዋና ክፍሎች 
ከመምህሩ መምሪያ ጋር በማገናዘብ ሊረዱ ይገባል (አባሪ 11 እና 111 ያሉትን የናሙና ምልከታ 
ቅፅ ይመልከቱ)

2. በክፍል ውስጥ ምልከታው ቅፅ መሠረት የክፍል ውስጥ ምልከታ ያካሂዱ፡፡ በአመቋ የመምህር 
መምሪያና የተማሪ መጽሐፍ ላይ ከተጠቀሱት አንፃር ሠልጣኞች በክፍል ውስጥ ያከናወኑትን 
ተግባር መለየት ይቻል ዘንድ ሁሉንም ጠቃሚ ተግባራት ይመዝግቡ፡፡

3. በክፍል ውስጥ ምልከታ ወቅት በጥሩ ሁኔታ የተከናወኑ ተግራትንና ሊሻሻሉ የሚገባቸውን ተግባራት 
መለየት የራስዎን ፅብረቃ ለማድረግ ከድህረ ምልከታ በፊት የተወሰኑ ደቂቃዎችን በመውሰድ ዝግጅት 
ያድርጉ፡፡ የያዙዋቸውን ነጥቦች በማደራጀት የድህረ ምልከታ ሰብስበውን ወድያውኑ ለማካሂድ 
ራስዎን ያዘጋጁ፡፡

4. ከሠልጣኝዎ ጋር የድህረ ምልከታ ሰብሰባ ማድረግ ያስፈልጋል። የዚህ ሰብሰባ ዋና ዓላማ አማካሪ 
መምህር ከሠልጣኝ መምህራን የተመለከቷቸውን ክንውኖች ከዕቅዱ ጋር በማገናዘብ ውይይት 
ሊያደርጉበት ይገባል። በዚህን ጊዜ ግልጽ የሆነ ቋንቋ በጠቀም ሠልጣኞችን በመምህሩ መምሪያና 
መምህራን አተገባር መካከል ከፍተት ካለ እንዲያብራሩ መጠየቅ ያስፈልጋል፡፡ ይህ ደረጃ የተዛባ 
ድምዳሜ ላይ ላለመድረስ ከማገዙም በላይ ምክንያታዊ በሆነ መልኩ ችግሮችን ለመፍታት ይረዳል፡፡

ማስታወሻ፡- በአንድ የክፍል ውስጥ ምልከታ ስለሠልጣኞች የማስተማር ብቃት በቂ መረጃ ላያገኙ 
ይችላሉ፡ ምክንያቱም በአንድ ክፍለ ትምህርት ውስጥ ሁሉንም የማንበብ አላባውያን መሸፈን አይቻልም፡
፡ ሆኖም ከጀመሪያው ቀን ስብሰባና ከልጣኞች የግል ሪፖርት የተወሰኑ አመልካቾችን /ጠቋሚዎችን/ 
ሊያገኙ ይችላሉ። በተጨማሪም ከዚህ በኋላ የሚዘጋጅው የማማከር አገልግሎት የድርጊት መርሀ ግብር 
ትዕዛዛዊና የማይለወጥ ሳይሆን እንደ ሁኔታው ሊስተካከል የሚችል መሆኑን መረዳት ጠቃሚ ነው፡፡ 

በአመቋ የማማከር ተግባራት የሚፈቱ የመማር ማስተማር ክፈተቶች የትኞቹ ናቸው? በአገር አቀፍ 
የመምህራን ተከታተይ ሙያ ማሻሻያ ማዕቀፍ (ት/ሚኒስቴር 2001) እንደተረጋገጠው የሚታየው 
ክፍተት ከአስተዳደራዊ ጉዳዮች ጋር ሊያያዝ ይችላል። ለምሳሌ፡- መምህራን ተማሪዎችን በመምህር 
መምሪያ በተገልፀው መሠረት ለማስተማርና ተማሪዎቹን ለማብቃት በቂ የተማሪ መጽሐፍ አለመኖር 
አስተደዳራዊ ችግር ነው። ስለሆነም  ችግሩን ለመፍታት ሠልጣኝ መምህሩ/ሯ ከትምህርት ቤት 
አመራር ጋር መስራት ይጠበቅባቸዋል፡፡ ሆኖም ሠልጣኝ መምህሩ/ሯ  የምንባብ አላባዊያንን ለመረዳትና 
ለተማሪዎች ለማስረተማር የሚቸገሩ ከሆነ አሰልጣኙ/ኟ ማስታወሻ በመያዝ ለሠልጣኝ መምህራን 
ድጋፍ ማድረግ ይጠበቅበታል/ባታል፡፡

የሠልጣኞች የሥልጠና ፍላጎት ከተለየ በኋላ ከሠልጣኙ/ኟ ጋር በተለዩ ፍላጐቶችና የማማከር አገልግሎቶች 
ዙሪያ መወያየት ያስፈልጋል፡፡ በመቀጠልም የተሰበሰቡትን መረጃዎች መሠረት በማድረግ ክፍተቶችን 
ማሳየት ጠቃሚ ነው፡፡ እባክዎን ከፍተቶችን ለሠልጣኙ በሚነግሩበት ሰዓት ትህትና በተሞላበት ሁኔታ 
መሆኑን አይዘንጉ፡፡ ከዚህ ቀጥሎ የቀረቡት ሃሳቦች እርስዎ ለሠልጣኝዎ የማማከር አገልግሎቱን 
ውጤት ሲገልፁ የሚጠቀሙባቸው ስልቶች ቀርበዋል፡፡

 ■ የሚያከናውኗቸውን ተግባራት ዓላማ ማሳወቅ፣ አዲሱ የአመቋ ትምህርት የማስተማሪያ መንገድ 
ለማሻሻል ሠልጣኙ/ኟ የራሱን/ሷን አቅም በእርስ በዕርስ መማማር ማዕቀፍ ውስጥ ሆኖ መስራት 
እንደሚገባው መረዳት አለባቸው፡፡

 ■ የታዩት ክፍተቶች የሠልጣኙ/ኟ ችግር ብቻ እንዳልሆኑ ይግለፁላቸው፡፡ እነዚህን መሰል ችግሮች 
በሌሎች መምህራንና በዕርስዎም ላይ ቢሆን ሊከሰቱ የሚችሉ ችግሮች መሆናቸውን ይግለፁላቸው፡
፡

 ■ ድጋፍዎን ሲያካሄዱ ተግባቦትን የሚያጠናክር አገላለጽን ይጠቀሙ፡ ለምሳሌ፡- በምልከታ ወቅት 
እንደተረዳሁት ……ሰልጣኙ/ኟ ያከናወኑት ተግባር…..በተመሳሳይ መልኩ የታዩ ችግሮችን 
በሪፖርት ሲገልጹ የመረጃ ምንጮችን ጭምር ቢሆን ይመከራል። ማለትም  ከማህደረ ተግባር 
እንደታዘብኩት፣ ካለፈው ወሰነ ትምህርት የተማሪዎች ሮስተር እንደተመለከትኩት፣ ወ.ዘ.ተ የሚል 
አገላለጽን መጠቀም የስፈልጋል።(ችሮቹም የክህሎት፣ የዕውቀትና የአመለካከት ሊሆኑ ይችላሉ)፡፡ 
በመጨረሻም ሰልጣኙን/ኟ እነዚህ ነጥቦች ያስማሙናል? ብሎ መጠየቅ ያስፈልጋል፡፡

ሁሉም ችግሮች በአንድ ጊዜ መፍታት ስለማይቻል የተለዩ ዋና ዋና ችግሮችን በቅደም ተከተል 
በማስቀመጥ መፍታት ይገባል፡፡ችግሮችን በቅደም ተከተል ለማስቀመጥ በሚደረገው ጥረት ውስጥ 
የሠልጣኝ መምህር ሚና ከፍተኛ ሊሆን ይገባል፡፡ ችግሮቹም በቅደም ተከተል ሲቀመጡ በተማሪዎች 
መማር ላይ ከሚያሳድሩት ተፅዕኖ እና ለመተግበር ከሚኖራቸው ምቹነት አንፃር እየታየ መሆን አለበት፡፡

ተጨማሪ ተግባራት፡(ከቀጣዩ የውይይት ቀን በፊት) በማማከር አገልግሎት ሊሻሻሉ የሚገባቸውን 
ክፍተቶች ለማሻሻል ይረዳ ዘንድ ከሁሉም የመረጃ ምንጮች በተገኙ መረጃዎች መጠቀም ያስፈልጋል። 
መረጃዎቹንም ከሠልጣኝ ጋር በሚደረግ ውይይት፣ ከክፍል ምልከታ ፣ ከሠልጣኝ ግለ ሪፖርትና 
ሌሎች መረጃዎች ላይ በመመስረት ጥልቅ ትንተና ማድረግ ይገባል፡፡ በዕውቀት፣ በአለመካከትን 
በክህሎት ላይ በታዩ ክፍተቶች  ላይ ብቻ ትኩረት ያድርጉ፡፡ እነዚህም በማማከር አገልግሎት ሊሻሻሉ 
የሚገባቸው መሆናቸውን ማረጋገጥ ያስፈልጋ፡፡

ግንኙነትን በተፃፉ ስምምነቶች ላይ መመስረት

ችግሮች ከተለዩና በቅደም ተከተል ከሠፈሩ በኋላ ለማማከር አገልግሎቱ ዝግጁ መሆናቸውን ማረጋገጥ 
ያስፈልጋል። በመቀጠልም በአማካሪና ሠልጣኝ መምህር መካከል ስለሚኖራቸው ግንኙነት የሚያሳይ 
ስምምነት ቅፅ ሊኖራቸው ይገባል፡፡ 

ከዚህ ቀጥሎ የማማከር ተግባር ቅፅ ቀርቧል፡፡

የማማከር አገልግሎት የስምምነት ቅፅ  002

የማማከር አገልግሎት በሠልጣኝ መመህርና በአማካሪው መካከለ የሚካሃድ “የሠጥቶ መቀበል” 
ተግባር ሲሆን ግቡም በሁለቱም በኩል ሙያዊ መተጋገዝንና ማበልፅግን መፍጠር ነው፡፡ ሁለቱም 
ወገን በማማከር አገልግሎትቱ ወቅት እርስ በ\ዕርስ በመከባበርና የግንኙት ሰዓታቸውን ባግባቡ 
ሊጠቀሙ ይገባል፡፡ ግንኙነታቸውን የተሳለጠ ለማድረግ ይህንን የግንኙነት ቅፅ አንድ ቅጅ ለሠልጣኝ  
ሌላውን ቅጂ ለአማካሪ መምህር የሚሠጥ ሲሆን ቀሪው ቅጅ ለሚመለከተው ም/ር/ መምህር ወይም 
ር/መምህር የሚሰጥ ይሆናል፡፡

1. የሠልጣኝ መምህር ስም ……………………………………

2. የመገናኛ ሰዓት ………………………………….

3. ለምክር አገልግሎቱ የተመረጠ ምቹ ቀን ……………………….

4. የንግኙነት ድግግሞሽ (በሳምንት አንድ ቀን፣ በሳምንት 2 ቀን)……………………

5. በአጠቀላይ ግንኙነቱ የሚካሄደው ለ……………ሰዓት……..ደቂቃ ነው

6. አማካሪ መምህርን ለማግኘት አመቺው መንገድ በ……………ወይም------------ነው

7. ሠልጣኝ መምህርን ለማግኘት አመቺው መንገድ በ……………ወይም----------ነው

8. ያልታሰቡ ክስተቶች በሚያጋጠሙበት ወቅት የግንኙነት ጊዜውን ለማስቀየር ለአማካሪ መምህሩ 
ከ ………………. ጊዜ በፊት መገለጽ አለበት፡፡

የአማካሪ መምህር ፊርማ……………………… ቀን ………………………

የሠልጣኝ መምህር ፊርማ ……………………………. ቀን …………………………

3.2.2. የአመቋ የማማከር አገልለግሎት ዕቅድ
እንደሚታወቀው ዕቅድ ማለት ወደፊት ለመስራት የታሰቡ ተግባራትን አስቀድመን በመተንበይ ውሳኔ 
የምናሳልፍበት ተግባር ነው፡፡ እንደዚህ ዓይነት ውሳኔዎች ቢያንስ የሚከተሉትን ሰባት ጥያቄዎች 
ይመልሳሉ፡፡ ምን ይሰራል? ለምን ይሠራል?እንዴት ይሰራል? መቼ ይሰራል? በምን ይሠራል? ምን 
ያህል ይሠራል? የታሰበውን እንዴት እውን ማድረግ ይቻላል? ቀጥሎም በአመቋ የማማከር አገልግሎት 
በቅደም ተከተል ተለይተው የተቀመጡትን ችግሮች መሠረት አድርጎ የተነሱ ጥያቄዎችን በጋራ 
ለመመለስ ዝግጅ ትሆናላችሁ፡፡

የማማከር አገልግሎት መርሀ ግብርን ማቀድ የሥራ ባልደረባዎን (ሠልጣኞችን) በታሰበው መንገድ 
እያገዙ መሆኑን ለማረጋገጥ ይረዳዋል/ታል፡፡ ይህም ሠልጣኞች ተማሪዎቻቸውን ውጤታማ በሆነ 
መንገድ በማስተማር የሚበቁበትን ምቹ ሁኔታ ይፈጥራል፡፡ ዕቅድ የማማከር አገልግሎትን ለመምራት፣ 
ለመከታተል ለማሰራትና ለመገምገም የሚያገለግል ፍኖተ ካርታ ነው፡፡  በተጨማሪም ሁኔታዎች 
ሲያስገድዱ ዕቅድን መከለስና ማሻሻል እንሚያስፈልግ መገንዘብ ተገቢ ነው፡፡

ከሠልጣኝ ጋር ማቀድ
የማማከር አገልግሎትት ዕቅድ ከሠልጣኝ መምህር ጋር በቅንጅት መስራትን የሚጠይቅ ተግባር ነው፡፡ 
ሊሻሻሉ  በሚገቡ ጉዳዮች ላይ (በሰልጣኞች የብቃት ክፍተቶች) ላይ ከሰልጣኝ መምህር ጋር ስምምነት 
ከተደረሰ ይህ ተግባር አስቸጋሪ እንደማይሆን ይታመናል፡፡ ሠልጣኝ መምህራን የማቀድ ሂደቱ አካል 
እንዲሆኑ ለማገዝ ተጨማሪ ተግባር ሊያከናውኑ ይችላሉ፡፡ ለዚህም የሚከተለውን የቢጋር ሰንጠረዥ 
ሊጠቀሙ ይችላሉ፡፡

መሻሻል የሚገባቸው 1. ---------------------------------

2. ---------------------------------

3. ---------------------------------

ለመሻሻል መስራት ያለብኝ ምንድ ነው? 1. ---------------------------------

2. ---------------------------------

3. --------------------------------- 

ውጤታማ መሆኔን እንዴት አውቃለሁ? 1. --------------------------------

2. --------------------------------

3. --------------------------------

በፍላጎት ዳሰሳ የተያዩ የተኩረት ነጥቦችን በቅድሚያ ለማሻሻል ያለባቸው ናቸው የተለዩትን ከፍተቶች 
በመሙላትና ሙያዊብቃት ለማሳደግ ሠልጣኝ መምህራን ጊዜ ወስደው ማሰብና መስራት ይጠበቅባቸዋል፡
፡ ይህም የዕቅድ ተግባራት ለማረጋገጥ እንደ ግብዓት ሆኖ ሊይገለግል ይችላል::

የዕቅድ ደረጃዎች 

እንደሚታወቀው ዕቅድ የተወሰኑ ደረጃዎች ሊከተል እንደሚገባው ይታወቃል፡፡ ለማሰታወስ ያህል በጣም 
ጠቃሚ የሆኑ ደረጃዎች ከዚህ በታች ቀርበዋል፡፡ በሆኑም በተለያዩ ክፍሎች የቀረበትን ዝመድናዎች 
ለመረዳት የሚከተለውን ቅፅ መመልከት ተገቢ ነው፡፡

ደረጃ አንድ፡- ትክክለኛና የሚተገበሩ ዓላማዎችን መንደፍ

ግልፅና የሚተገበሩ ዓላማዎችን አስቀድሞ/አስቦ ማቀድ ማሳካት የሚፈልጉትን ግብ ለመተግበር  ያግዛል፡
፡ በመሆኑም በፍላጐት ዳሰሳው በተለየው መሰረት ለእያንዳንዱ የቅድሚያ የትኩረት ነጥብ በሚዘጋጅበት 
ወቅት የሚለካ፣ ሊደረስበት የሚችል፣ ትክክለኛ፣ በጊዜ የተወሰነና በትክክል ሊደረስበት  የታሰበውን 
ማመልከት አለበት።

ጥሩ ዓላማ (SMART) የሚያሟላ መሆኑን ያስታውሱ

ዝርዝር፡- ዓላማውን ለመተግበር ከጥቅል ዓላማ የተሻለ ዕድል አለው

የሚለካ፡- ዓላማው መሳካቱን ለማረጋገጥ የሚያስችል ተጨባጭ መስፈርት ይኖረዋል፡፡

ሊደረስበት የሚችል፡- ዝርዝር ዓላማው የሚደረስበትና እውን ሊደረግ የሚችል ነው።

ትክክለኛ፡- ዓላማውን በተጨባጭ  ለመተግበር ፍላጎትና እምነት ያለ መሆኑን ያመላከታል። 

በጊዜ የተወሰነ፡- ዓላማው በተወሰነ የጊዜ ገደብ ሊከናወን የሚችል መሆኑ የሚገልፅ ነው፡፡

ደረጃ ሁለት፡-ተግባራትን መለየት

ከሠልጣኝ መምህራን ጋር በመሆን በርካታ ዝርዝር ተግባራትን በመለየት ሠልጣኝ መምህራን 
እንዲያከናውኗቸው በማድረግ የተቀመጠውን ዓላማ ማሳካት ያስፈለጋል፡፡ እነዚህን ተግባራት አማካሪና 
ሠልጣኝ መምህራን በጋራ የሚያከናውኗቸው መሆን አለበት። ምሳሌዎችን ቀጥለን እናያለን

 ► በንባብ አላባውያን ላይ በጋራ በመወያየት ሠልጣኞች ለብቻቸው የሚሰሩትን ተግባራት መስጠት፤ 

 ► በመማር ማስተማር አቀራረብ ምንባብን ማስተማር እንዲሁም ሠልጣኝ መምህራን ሙያዊ 
ዕድገታቸውን እንዲያዳብሩ መደገፍ፤ 

 ► በልዩኑት ማስተማርን እንደሞዴል ሆኖ ማሳየት ይህ ዓይነት የተግባር ዕቅድ በማማከር ግንኙት 
ላይ የሚኖረው የቦታና ጊዜ ሁኔታ ይወስነዋል፡፡

ደረጃ ሦስት፡- አስፈላጊ ግብዓቶችን መለየት

አማካሪና ሠልጣኝ መምህራን የታቀዱ ተግባራትን ለመተግበር የሚያስፈልጉ ግብዓቶችን መለየት 
አለባቸው፡፡ ይህንን ማድረግ የሌሎች የሥራ ባልደረቦችን ፣ ጊዜንና ገንዘብ ሊያካትት ይችላል፡፡

ደረጃ አራት፡-የግብ ስኬት አመልካቾችን ማስቀመጥ

አማካሪና ሠልጣኝ መምህራን ስኬትን ለመለካት የሚያስችሉ መሳሪያዎችን መለየት አለባቸው፡፡ ለምሳሌ 
(ከ1ኛ-4ኛ) ክፍል በአምስቱ የንባብ አላባውያን ላይ ሠልጣኞች ያላቸውን የዕውቀት ለውጥና መሻሻል 
ለመለካት ኢመደበኛ ባልሆነ የቃል ግብረ መልስ ወይም የክፍል ውስጥ ምልከታ መጠቀም ይቻላል፡፡

ደረጃ አምስት፡- ዋና ዋና ተግባራትንና ጊዜን መወሠን

እያንዳንዱ የታቀዱ ተግባራት መቼ እንደሚጠናቀቁ አማካሪና ሠልጣኝ መምህር በጋራ ሊወስኑ ይገባል፡
፡ ከዚህ በተጨማሪም አጠቃላይ የማማከር አገልግሎት የታሰበውን ለውጥ በማምጣት መቼ ሊጠናቀቁ 
እንደሚችሉ መወሰን አለባቸው፡፡ ለአብነትም አምስቱን የማንበብ አላባውያን ሠልጣኞች እንዲጨብጡ 
ለማድረግ አማካሪና ሠልጣኝ መምህራን አምስት ወራትን ሊያቅዱ ይችላሉ፡፡ ከዚህም በተጨማሪ 
በ2ኛው ፣ በ3ኛው እና በ4ኛው ወር ላይ ሊከናወኑ የሚችሉ ዋና ዋና ተግባራትን ማቀድና ከአጠቃላዩ 
ዕቅድ ጋር ተቀናጅተው የሚፈፀሙበትን ሁኔታ ማመቻቸት ያስፈልጋል፡፡

ውድ አማካሪ ፡- የማማከር አገልግሎቱን ለመስጠትና የግንኙት ዕቅድን ለማቀድ የሚከተለውን ቅፅ 
ይጠቀሙ፡፡ ይህ ቅፅ በማራጭነት የቀረበ መሆኑን አይዘንጉ፡፡

ለአንደኛ ደረጃ የአመቋ መምህራን የተዘጋጀ የማማከር አገልግሎት            ቅፅ 003

የአማካሪ ስም……………………………… የሠልጣኝ መ/ር ስም …………………….
የትምህርነት ዘመን ……….የትምህርት ቤቱ ስም……………….የክፍል ደረጃ…………….

በመማማከር አገልግሎቱ 
መፈታት ያለባቸው/መሻሻል 
ያለባቸው የዕውቀት፣ 
የክህሎት ፣ የአመለካከት 
ከፍተቶች

ሊከናወኑ 
የሚገባቸው 
ተግባራት

የሚያስፈልጉ 
ግብአቶች

ተግባሩ መፈፀሙንና 
የሚገኘውን ውጤት 
የሚያሳዩ ጠቋሚ 
መገለጫወች

የማማከር 
አገልግሎቱ 
የሚጠናቀቅበት 
ጊዜ

ዓላማ 1 ተግባር 1

ተግባር 2

ዓላማ 2 ተግባር 1

ተግባር 2

ተግባር 3

 የአማካሪ ፊርማ ………………………………… ቀን ………………………………..

የሠልጣኝ መምህር ፊርማ …………………………… ቀን ……………….

ማስታወሻ፡- በማማከር ሂደት ውስጥ የሚያከናወኑ  ተግባራት የሚታቀዱ ዓላማዎች ብዛት   
      የሚወሰኑት በአማካሪውና በሠልጣኝ መምሀሩ የጋራ ስምምነት ነው፡፡

3.2.3. የአመቋ የማማከር አገልግሎት ተግባራት

3.2.3.1. የክፍለ ትምህርት ምልከታ

በአመቋ የማማከር ሂደት ውስጥ የሚካሄደው የትምህርት ምልከታ በርካታ ዓላማዎች ይኖሩታል፡፡ 
እነዚህም 

 ■ የሠልጣኝ መምህር ፍላጐት መለየት፡፡ከላይ በማማከር አገልግሎት ዕቅድ ዝግጅት ውስጥ 
እንደተገለው የሠልጣኝ መምህር የሙያ ዕድገት ፍላጐትን ለመወሰን አንዱ ስልት የሚሆነው 
የከፍል ውስጥ ምልከታ ማካሄድ ነው። ሌላው መሻሻል የሚገባቸው ጉዳዩች ሰልጣኙን በመጠየቅ 
ነው።

 ■ ከሠልጣኝ መምህር ጋር በሚያደርጉት ተከታታይ ውይይትና ክትትል ጠቃሚ መረጃ መሰብሰብ

 ■ አማካሪው መምህር ለሠልጣኝ መምህራን የተመረጡ የማስተማሪያ ስልቶችን በመተግበር ሞዴል 
ሆነው ሊያሳዩ ይገባል።

 ■ በምልከታ ማዕቀፍ ውስጥ የተመለከቱትን የብቃት ደረጃዎች ሠልጣኝ መምህር ማሳየቱን 
ማረጋገጥ፡፡

ውድ አማካሪ

እርስዎና ሠልጣኝ መምህሩ/ሯ ሰንት የክፍል ውስጥ ምልከታ እንደሚያደርጉ መወሰን አንዱ የማማከር 
አገልግሎት ሂደት ነው፡፡ ሆኖም በአማካሪዎች የሚደረግ የክፍል ውስጥ ምልከታ አነስተኛ መሆኑን 
መገንዘብ ያስፈልጋል፡፡ ዝቅተኛው የክፍል ውስጥ ምልከታ መጠን የሚወሰነው ከ1-4ኛ ና ከ5-8ኛ ክፍሎች 
ውስጥ ባሉት ክፍለ ትምህርቶች መሠረት ነው፡፡ ከላይ እንደተጠቀሰው (ከ1-4)ና (ከ5-8 ) ክፍሎች 
ሰባት ክፍለ ትምህርቶች አሉ፡፡ በማማከር አገልሎት ሂደት ውስጥ በእያንዳንድ ክፍለ ትምህርትቶች 
ይዘት እያንዳንድ ሰልጣኝ መምህር ሲያስተምር አንድ ጊዜ በከፍል ውስጥ ምልከታ መታየት አለበት፡
፡ በምልከታው ማዕቀፍ መሠረት አንድ መምህር “በትክክል በመተግበር” ደረጃ ላይ ደረሰ የሚባለው 
የአማካሪውን ሙያዊ አስተያየትና በመምህር መምሪያው ላይ የተጠቀሱትን መስፈርቶች በአግባቡ 
እየተገበረ ያለ ማለት ነው። ይህም  ሠልጣኞች በሚፈለገው የብቃት ደረጃ ላይ መድረሳቸው አመላካች 
ነው፡፡ ከክፍለ በትምህርቶች በተጨማሪ የአመቋ መምህራን በነባሪው የክፍል ውስጥ የመማር ማስተማር 
ሂደት ሊተገብሯቸው የሚገቡ አጠቃላይ የመማር ማስተማር ተግባራት አሉ፡፡ እነዚህም አጠቃላይ 
ተግባራት በሌሎች ከፍል ትምህርቶች ላይ ልኬታ በሚደረግበት ጊዜ አብሮ ማየት ወይም በእርስዎና 
በሰልጣኞች የጋራ ውሳኔ አማካኝነት አንድ ወይም ሁለት ምልከታዎች በእነዚህ ላይ እንዲያተኩሩ 
ማድረግ ይቻላል፡፡ እያንዳንዱ የክፍል ውስጥ ምልከታ ለሰልጣኞች ጠቃሜታ ሲባል ባግባቡ መወሰድ 
አለበት፡፡

በትክክል እየተፈፀሙ ያሉ፡- መምህራን በመምህራን መመሪያው ላይ የተጠቀሱትን የሚጠበቁ 
ተግባራት ኃላፊነትና ባህሪያት በተሻለ ሁኔታ የራስ ፈጠራን በመጠቀም ያከናውኗቸዋል፡፡

በመሻሻለ ላይ ያሉ፡- መምህራን እነዚህን ባህሪያትና ተግባራት ምክንየታዊ በሆነ መንገድ መተግበር 
መቻላቸው በዚህ ደረጃ ምንም እንኳን መሻሻል የሚገባቸው ነጥቦች ቢኖሩም ተግባራቱን ለመረዳትና 
በክፍሎች በቅቶ ለመገኘት ያስላቸዋል፡፡

በጅማሮ ላይ ያሉ፡- መምህራን እነዚህን ባህሪያት ክህሎትና ተግባሪት ባልተሟላና ባልተደራጀ ሁኔታ 
የሚተገብራቸውን ሲሆን በተግባራቱ ላይም በቂ ግንዛቤና ክህሎት ሳይኖራቸው መሻሻያ እያስፈለጋቸው 
ተግባሩ የሚከናወንበት ነው፡፡

ያልተከናወኑ፡- ለትምህርቱ አስፈላጊ የሆኑ ክሄሎችና ተግባራት ቢኖሩም መምህራን ግን በክፍል 
ውስጥ ሳይጠቀሙበት ሲቀር

ለዚህ ክሂል የሚያስፈልጉ፡- ለትምህርት አስፈላጊ ያልሆነ ተግባራት ባህሪያት ክሂሎች ናቸው፡፡ የክፍል 
ውስጥ ምልከተ ደረጃዎች2 የክፍል ማውስጥ ምልከታ በሦስት ዋና ዋና ሁደተዊ ደረጃዎች ይከፈላል፡

፡ እነሱም ቅድመ ምልከታ የክፍል ውስጥ ምልከታና ድህረ ምልከታ ናቸው፡፡ ምልከታ ሁደታዊ ሂደት 
ነው ሲባል በቋህር ምልከታ የሚታዩ በቀጣይ ሁደታዊ ምልከታ ላይ ነው፡፡ ይህን ሁደት በሚቀጥለው 
ስዕላዊ መግለጫ መመልከት ይቻላል፡፡   

የክፍለ ትምህርት ምልከታ ደረጃዎች፦ የክፍለ ትምህርት ምልከታ በሦስት ዋና ዋና ዑደታዊ ደረጃዎች 
ይከፈላል፡፡ እነሱም ቅድመ ምልከታ፣ የክፍለ ትምህርት ምልከታና ድህረ ምልከታ ናቸው፡፡ ምልከታ 
ዑደታዊ ሂደት ነው ሲባል በድህረ ምልከታ ወቅት የታዩት ጉዳዮች ስለ ቀጣዩ የምልከታ ዑደት ፍንጭ 
ስለሚሰጡ ነው። ይህን ዑደት በሚቀጥለው ስዕላዊ መግለጫ መመልከት ይቻላል፡፡        

 ስዕል 4፡ የክፍለ ትምህርት ምልከታ ዑደት

ሀ. ቅድመ ምልከታ ፡- ሠልጣኝ መምህር በክፍል ውስጥ ሲያስተምሩ ምልከታ ከማድረግዎ በፊት 
የምልከታውን ትኩረትና በምልከታ ወቅት የሚያዙ መረጃዎችን አመዘጋገብ በተመለከተ ውይይት 
ማድረግ ይገባል፡፡ በቅድመ ምልከታ ግንኙነት ወቅት የትኛው ይዘት ወይም ክፍለ ትምህርት እንደሚታይ 
መወያየትና መወሰን ያስፈልጋለል፡፡ 

ቅድመ ምልከታ ግንኙት አማካሪ መምህር ከሠልጣኝ መምህር ስልሚያስተምሯቸው ተማሪዎች፣ 
የማስተማሪያ ዘዴዎችና ስለ ትምህርቱ ዓላማ አስቀድሞ መረጃ የሚያገኙበት ነው፡፡ አማካሪ መምህር 
ለምልከታ ወደ ሠልጣኝ መምህር ከመሄዳቸው በፊት የሚከተሉትን ነጥቦች ማስተዋል አለባቸው።

1. ከሠልጣኝ መምህር ጋር ቅድመ ምልከታ ውይይት ማድረግ 

2. በምልከታ ወቅት ትኩረት ሊሰጣቸው ስለሚገቡ ጉዳዮችና ስለምልከታው ዓላማ መስማማት፦ 
የክፍለ ትምህርት ምልከታ ዋና ትኩረት ባግባቡ ሊገለጽና የጋራ ስምምነት ላይ ሊደረስበት 
ይገባል

3. መምህር ወደ ክፍል ሲገቡ ዕለታዊ የትምህርት ዕቅድ፣ የመምህር መምሪያ፣ የተማሪ 
መማሪያ መጽሐፍ እና ከትምህርቱ ጋር ተያያዥነት ያላቸውን መርጃ መሣሪያዎች እንድይዙ 
ያስታውሷቸው፡፡

4. የክፍለ ትምህርት ምልከታ የሚደረግበትን ሰዓትና ቀን በስምምነት መወሰን ያሰፈልጋል፡፡(የክፍል 
ደረጃና መማሪያ ክፍል)

የአማካሪ ማስታወሻ ፡-  በክፍል ውስጥ የሚጠቀሙባቸውን የምልከታ መስፈርቶች ክፍለ ምልከታውን 
ከማካሄድዎ በፊት በጥንቃቄ ማየት ይጠበቅብዎታል፡፡

ለ.በምልከታ ወቅት፡- በዚህ የምልከታ ኡደት ደረጃ አማካሪ መምህር ክፍል ውስጥ በመግባት ሠልጣኝ 
መምህር በቀጥታ የሚያከናውኑትን ተግባር በቀጥታ የሚመለከቱበት ደረጃ ነው፡፡ ምልከታው የሚካሄድበት 
ቦታ በክፍል ውስጥ፣ በቤተ ሙከራ፣ በመስክ  ሊሆን ይችላል፡፡ የክፍለ ትምህርት ምልከታ አካሄድ 
የሚከተላቸው ሦስት ክፍሎች አሉት፡፡

ቅድመ ምልከታ

የክፍለ ትምህርት 
ምልከታ

ድህረ ምልከታ

1. የአመቋ ሥርዓተ ትምህርት መሣሪያዎች አጠቃቀም፦ በምልከታ ወቅት ስለአመቋ ስርዓተ 
ምህርት መሣሪዎች አጠቃቀም ምዘና ማድረግ አንዱ ተግባር ነው፡፡ የሚከተለው ቅጽ ለዚህ 
ዓይነቱ የምልከታ ተግባር ያገለግላል፡፡

  

ተቁ ይዘቶች/ተግባራት አዎ አይደለም ምርመራ

1 መምህር የተማሪን መማሪያ መፅሐፍ ክፍል ውስጥ 
አምጥተው ተጠቅመዋል

2 ተማሪዎች መማሪያ መፅሐፋቸውን ክፍል ውስጥ 
ይዘው ይገኛሉ

3 መምህር የመምህርን መምሪያ በክፍል ውስጥ 
ይጠቀማሉ

4 መምህር እለታዊ የትምህርት እቅድ ያዘጋጃሉ 

5 የትምህርት እዕዱ በመምህር መምሪያ ላይ 
ከቀረቡት ተግባራት ጋር ይዛመዳል

6 ሌሎች ተግባራት ካሉ በመርመር “አዎ“ ወይም 
“አይደለም“ በማለት ይመልሱ

2. ለውጤታማ አመቋ መማር ማስተማር አጠቃላይ የማስተማሪያ ዘዴዎች፦

ሌላው ጠቃሚ የምልከታ ተግባር ገፅታ ደግሞ መምህራን በክፍል ውስጥ ይሰሩበታል ተብሎ የሚጠበቀው 
የአመቋ መምህራን የክፍል ውስጥ የማስተማር ዘዴ አጠቃላይ የማስተማር ልምድና ባህሪያት ምዘና 
ነው፡፡ ይህ ማለት ግን የአመቋ መምህራን ይህንን ተግባር በየዕለቱ ማከናወን ይጠበቅባቸዋል ማለት 
አይደለም። እነዚሀ የመማር ማስተማር ተገባራት የአመቋ መምህር የተማሪዎችን የአስተሳሰብ፣ የችግር 
አፈታት፣ የግንዛቤና የማስተማር ስልት እንዲተገበሩ ያበረታታሉ፡፡

ውድ አማካሪ

ሰልጣኝዎ እነዚህን የተለያዩ ክሂሎች ተረድተው በተለያዩ የአመቋ  ክፍለ ትምህርቶች መተግበር 
የማይታለፍ ጉዳይ ነው፡፡ በተጨማሪም ሠልጣኝዎ እነዚህን ተግባራት ትርጉም በሚሰጥና ውጤታማ 
በሆነ መንገድ እንዲተገበሩ ማበረታታት ይችላሉ፡፡

እነዚህ ተሞክሮዎች በተለምዶ የትምህርቱ መግቢያ፣ አቀራረብና ማጠቃለያ አካል ተደርገው ይታሰባሉ። 
የሚከተለው የአመቋ መምህራን የተለያዩ ትምህርቶችን (ቃላት፣ ማንበብ ወይም የቃል ክሂሎች) 
ለማስተማር የሚጠቀሙባቸውን ዋና ዋና ተሞክሮዎች ያሳያል፡፡

ተ.ቁ የመምህር ተግባር

የአፈፃፀም ደረጃ

አስተያየት

1 መምህር ያለፈውን ትምህርት ይከልሳሉ 

2 መምህር የትምህርቱን ጠቀሜታ ለተማሪዎች ያስተዋውቃሉ

3 መምህር ጥያቄዎችን በመጠየቅ፣ ዋና ዋና ሀሳቦችን 
በማንሳትና ማጠቃለያዎችን በመስጠት የትምህርቱን ይዘት 
ያጠቃልላሉ

4 መምህር የትምህርቱን ዓላማዎች ለተማሪዎቹ 
ያስተዋውቃሉ

5 መምህር አስፈላጊ የሆኑ ስልቶችን  ለተማሪዎቻቸው 
ሰርተው ያሳያሉ

6 መምህር የትምህርቱን ይዘቶች በተጠየቃዊ ቅደም ተከተል 
ላይ ያቀርባሉ

7 መምህር የግልና የቡድን መማርን ያበረታታሉ

 ■ መምህር  ተግባራትን ከሁሉም  የተማሪ ቡድኖች  ጋር 
ይሰራሉ

 ■ መምህር ከሶስት እስክ ስድስት አባላት ያሏቸውን 
አነስተኛ ቡድኖችን በማደራጀት ተማሪዎች በጋራ 
ተግባራትን እንዲሰሩ ያደርጋሉ

 ■ መምህር ተማሪዎቹን በጥንድ በማደራጀት ተግባራትን 
እንዲሰሩ ያደርጋሉ

 ■ መምህር ተማሪዎች በተሰጡ ተግባራት ላይ በግል  
መሳተፋቸውን ይከታተላሉ

8 መምህር ልዩ ልዩ የመማር ፍላጎት  ያላቸውን ተማሪዎች 
በመለየት በልዩነት  ያስተምራሉ

 ■ መምህር ተማሪዎችን ልዩ ልዩ ተግባራት ያሰራሉ
 ■ መምህር የተወሰነ ደቂቃዎችን  ተጠቅመው ችግር 

ያለባቸውን ተማሪዎች በመለየት በግል ለመርዳት ጥረት 
ያደርጋሉ

 ■ መምህር ለእያንዳንዱ ተማሪ በግል የሚሰሩ ተግባራትን 
ይሰጣሉ

 ■ መምህር ጥያቄዎችን ለወንድና ሴት ተማሪዎች በእኩል 
ይጠይቃሉ

 ■ የመምህር ጥያቄዎች የተለያየ ፍላጐት ያላቸውን 
መምህር ጥያቄዎችን ለወንድና ሴት ተማሪዎች በእኩል 
ይጠይቃሉ

 ■ የመምህር ጥያቄዎች የተለያየ ፍላጐት ያላቸውን 
ተማሪዎች መሠረት ያደረጉ መሆኑን ያረጋግጣሉ

ተ.ቁ የመምህር ተግባር

የአፈፃፀም ደረጃ

አስተያየት

ተማሪዎች መሠረት ያደረጉ መሆኑን ያረጋግጣሉ

9 መምህር የተቀመጡትን የትምህርት ዓላማና ይዘት በበቂ 
ሁኔታ መቅረባቸውን ያረጋግጣሉ

10 መምህር ተማሪዎችን በግልና በቡድን በማደራጀት  
የተማሯቸውን አዳዲስ ይዘቶች እንዲለማመዱዋቸው 
ሁኔታዎችን ይፈጥራሉ

11 መምህር ተማሪዎቹ  በተማሩት ትምህርት ላይ አጭር 
ማጠቃለያ  እንዲያቀርቡና እንዲያንፀባረቁ ጥረት ያደርጋሉ፡፡

12 መምህር ተማሪዎቹን በቃል በመጠየቅና የክፍል 
ውስጥ መልመጃዎችን በመስጠት ትምህርቱን በትክክል 
መረዳታቸውን ያረጋግጣሉ

13 መምህር ተማሪዎች እንዲመራመሩና መረጃ ማደራጀት 
እንዲችሉ የሚረዱ ጥያቄዎችን ይጠይቃሉ

14 መምህር ተማሪዎችን በቀረቡ ጥያቄዎች ላይ የእርስ በርስ 
ግብረ መልስ እንዲሰጣጡ

15 መምህር በተማሪዎች የቀደመ ዕውቀት ላይ 
በመመስረት ገንቢ ግብረ መልስ ይሰጣሉ

16 መምህር ለተማሪዎች የቤት ሥራ በመስጠት መስራት 
አለመስራታቸውን ይከታተላሉ  /ከሁለቱ አንዱ ተግባር 
ከተከናወነ እንደአስፈላጊነቱ በአስተያየት መግለጫ 
አምድ ላይ ማስቀመጥ ይቻላል/

ውድ አማካሪ፡- ከላይ የቀረቡትን የማስተማሪያ መንገዶች አንድ በአንድ መገንዘብ  ስልቶቹን በአግባቡ 
ለመተግበር ወሳኝነቱ የጎላ ነው፡፡ ስለሆነም ምልከታውን ከማካሄድዎ በፊት ከሠልጣኝ መምህርዎ ጋር 
አንድ ጊዜ በመዎያየት ስለእያንዳንዱ ተግባር ተናጥሏዊ ጉዳይን ወይም የሚና ጨዋታን በመጠቀም 
ግልፅ የሆነ ማብራሪያ መስጠት ያስፈልጋል፡፡ በውይይቱም ላይ የተገኘው የፅብረቃ ዉጤት በሰልጣኝ 
መምህር  ማህደረተግባር ውስጥ መቀመጥ አለበት።

3. የመጀመሪያ ደረጃ የአመቋ ሥርዓተ ትምህርት ክፍለ ትምህርቶችን መመልከት 

በአዲሱ የመጀመሪያ ደረጃ ሥርዓተ ትምህርት ምልከታ ወቅት ዋናው ሊተኮርበት የሚገባው ጉዳይ 
በመምህር መምሪያ ውስጥ ያሉትን የማስተማሪያ መንገዶችና ይዘቶች ባግባቡ ተግባራዊ መደረጋቸውን 
ነው፡፡ ይህም ሊተገበር የሚችለው የአንደኛ ደረጃ የአመቋ መምህራን በአዲስ መልክ ተሻሽሎ የተዘጋጀውን 
ስርዓተ ትምህርት በጥልቀት ሲገነዘቡና በትምህርት ቤታቸው ውስጥ በብቃት የሚተገብሩበትንና 
የሚያስተምሩበትን አቅም ማሳደግ ሲችሉ ነው፡፡

በዚህ የማማከር አገልግሎት መስጫ ማንዋል ውስጥ በክፍል 3.1 ላይ እንደተገለጸው በአንድ ክፍለ ጊዜ 
በምናስትምረው አመቋ ትምህርት ሁለት ወይም ከዚያ በላይ አላባውያን እንዳሉ ተጠቅሷል፡፡ ስለዚህ 
በአንድ ክፍለ ትምህርት ምልከታ ሁለት ወይንም ከዛ በላይ አላባውያንን ሰልጣኝዎ ሲከውኑ ማየት 
ይችላሉ፡፡ በዚህ ማንዋል ላይ በአባሪነት የተካተቱትን የምልከታ ቅጾች በመጠቀም ከ1-4ኛ ክፍል ያሉ 
ሁለት አላባውያን እንዴት መመልከት እንደሚቻል በምሳሌነት ቀርበዋል፡፡

 ■ የንግግር ድምጽ ግንዛቤና የትዕምርተ ድምጽ ግንዛቤን ማስተማር ላይ የሚደረግ ምልከታ

ከላይ በቀረበው ማብሪራያ መሠረት የንግግር ድምፅ ግንዛቤና የትዕምርተ ድምፅ ግንዛቤን በመማር 
ማስተማር ሂደት ስነድምጻዊ ግንዛቤ፣ ፊደላትን መለየት፣ ፊደሎችን ከሚወክሏቸው ድምፆች ጋር 
ማገናኙትና ፊደላትን  በማጣመር መፃፍ በመጀመሪያ ደረጃ የመጀመሪያ ዕርከር ላይ በጣም ጠቃሚ 
ክሂሎች ናቸው፡፡ ስለዚህ አማካሪ መምህር ሠልጣኝ መምህርዎን በነዚህ አላባውያን ዙሪያ ለማየት 
የሚከተሉትን የምልከታ ተግባራት ቅደም ተከተሎች ይጠቀሙ፡፡

 ■ የማስተማሪያ ዘዴንና አላባውያንን መረዳት፦የክፈለ ትምህርት ምልከታ ከማድረግዎ በፊት 
ሠልጣኝዎ በክፍል 3.1 የተጠቀሱትን ፅንሰ ሀሳቦች መጨበጣቸውን ያረጋግጡ፡፡ በመሆኑም 
እርስዎና ሠልጣኝ መምህርዎ በንግግር ድምፅ ግንዛቤና በትዕምርተ ድምፅ ግንዛቤ ላይ ምልከታ 
ማድረግ ከፈለጉ በከፍል 3.1 ላይ የተጠቀሱትን የተለያዩ ማስተማራያ ዘዴና ፅንሰ ሃባቦችን ወደ 
ኋላ መለስ ብለው በመመልከት በሁለታችሁም ዘንድ ግልፅ ግንዛቤ መኖሩን ያረጋጋጡ፡፡

 ■ አስፈላጊ ሆኖ ሲገኝ አማካሪው ሞዴል ሆኖ ማሳየት፦አማካሪ መምህር ሞዴል ሆኖ በትምህርት 
ርዕስ ውስጥ ያሉ አላባውያንና የሚያስተምሩበትን የማስተማር ዘዴ ለሠልጣኝ መምህር ጠቃሚ 
ነው ብለው ካሰቡ እርስዎ በሚያስተምሩበት ጊዜ ሰልጣኝ መምህርዎ እንዲመለከቱ ሊጋብዟቸው 
ይችላሉ፡፡

 ■ ምልከታ በሚደረግባቸው መስፈርቶች ላይ መወያየት፦ወደ ምልከታ ተግባርና  ቅድመ ምልከታ 
ውይይት ከመግባትዎ በፊት ምልከታ ስለሚደረግባቸው ጉዳዩችና ስለሚጠበቀው መሰረታዊ 
የባህሪያት መስፈርት የጋራ ግንዛቤና ግልጸኝነት እንዲኖረው ውይይት ያድርጉ፡፡

 ■ የክፍለ ትምህርት ምልከታ፦ምልከታ የሚደረግበትን ክፍለ ትምህርት መመልከት አማካሪ መምህር 
የክፍል ትምህርት ዕቅዱን /ዕለታዊ ዕቅዱን/፣ የመምህር መምሪያና ዝርዝር የክፍል ውስጥ 
ምልከታ መስፈርቶችን ከተናጠላዊ የትምህርት አላባውያን አንፃር ማየት ያስፈልጋል፡፡

በክፍለ ትምህርት ምልከታ ወቅት ለሠልጣኝዎ በምልከታ ማዕቀፍ ውስጥ በተዘረዘሩት መስፈርቶች 
አንፃር ውጤት ይስጡ፡፡ ለምሳሌ በንግግር ድምፅ ግንዛቤ የሚጠቀሟቸውን የመለኪያ መስፈርቶች ቃላዊ 
ክሂልን በመጠቀም የፊደልን ድምጽ መለየት፣ ማጣመር፣ መነጠል እና ተመሳሳይ ድምፀት ያላቸውን 
ፊደላት መሠረዝና መተካት ያጠቃልላል፡፡ ለትዕምርተ ድምጽ ግንዛቤ ደግሞ ያሉ መስፈርቶችን 
ማለትም ፊደላትን መለየት፣ ፊደላትን ከሚወክሏቸው ድምጸች ጋር ማገናኘት ፣ ፊደልን መነጠልና 
ማጣመር ወ.ዘ.ተ በሚከተለው ቅጽ ቀርቧል፡፡

ተ.
ቁ አላባውያንና ዝርዝር ተግባራት አስተያየት

1 የንግግር ድምፅ ግንዛቤ

መምህሩ/ሯ ተማሪዎች በቃላቸው፡-

በአፍ መፍቻ ቋንቋቸው በሚገኙ ቃላት ውስጥ የሚያገኟቸውን 
የንግግር ድምፆች  ነጣጥለው እንዲጠሩ ያደርጋሉ፣ 

በተመሳሳይ ድምፅ የሚጨርሱ ቃላትንእንዲለዩ፣ እንዲረዱና 
እንዲመሰርቱ ያደርጋሉ፣

በቃል በተነገረ ዓ.ነገር ውስጥ የሚገኙ ቃላትን ነጣጥለው 
እንዲጠሩ ያደርጋሉ፣ 

የንግግርድምፆችና ቀለማትንእንዲያጣምሩ ያደርጋሉ፣

በቃላት ውስጥ የሚገኙ የንግግር ድምፆችና ቀለማትንና 
ምዕካዶችን እንዲከፋፍሉ ያደርጋሉ፣

በቃላት ውስጥ የሚገኙ ድምጾችን በመነጠል፣ በሌላ ድምጽ 
በመተካትና በማጥፋት አዳዲስ ቃላትን እንዲመሰርቱ 
ያደርጋሉ፣

አስፈላጊ ሆኖ ሲገኝ ሌሎችንም ነጥቦች በማካተት 
ለምልከታው ምዘና መዋል ይቻላል

2 ትዕምርተ ድምፃዊ ግንዛቤ

መምህሩ/ሯ ተማሪዎች፡-

ፊደላትን ከሚወክሏቸው ድምፆች ጋር እንዲያዛምዱና 
በትክክል በትክክል እንዲጠሩ ያደርጋሉ፣  

ፊደላትን እንዲለዩ ያደርጋሉ፣

ፊደላትን በትክክል እዲጽፉ ያደርጋሉ፣

በቃል መነሻ መካከልና፣ መድረሻ የሚገኙ ድምፆችን 
የሚወክሉ ፊደላትን እንደለዩ ያደርጋሉ፣

ቃላትን እንዲጽፉ ያደርጋሉ፣

አንድ እና ከአንድ በላይ ቀለማት የሏቸውን ቃላት እንዲያነቡ 
ያደርጋሉ፣

ፊደላትን ቀለማትንና ምዕላዶችን እንዲያጣምሩ ያደርጋሉ፣

በቃል ውስጥ ያሉ ፊደላትን ቀለማትንና ምዕላዶችን 
እንደነጣጥሉ ያደርጋሉ፣

መሠረታዊ የአፃፀፃፈ ስርዓትን ተከትለው ቃላትን በትክክል 
እንዲጽፉ ያደርጋሉ፣

ምልከታ በተደረገበት ክፈለ ትምህርት ውጤታማ የነበሩ ተግባራት ምን ምን ናቸው?

…………………………………………………………………………………………………………
…………………………………………………………………………………………….……………

በክፍለ ትምህርቱ ውስጥ መሻሻል የሚገባቸው ጉዳዮች የትኞቹ ናቸው? 

…………………………………………………………………………………………………………
………………………………………………………………………………………………………….

ትምህርቱን ለማሻሻል የሚረዱ ምን ዓይነት ሃሳቦችን ያቀርባሉ?

…………………………………………………………………………………………………………
……………………………………………………………………………………………..…………...

ውድ አማካሪ፡- እርስዎና ሠልጣኝ መምህሩ/ሯ ከላይ በሰንጠረዡ ላይ የቀረቡ የምልከታ መከታተያ 
ነጥቦችን በመመልከትና ውይይት በማድረግ ነጥቦቹ የሚጠበቁ ተግባራትንና ልምዶችንለመለካትበቂና 
ግልጽ ስለመሆናቸው የጋራ መግባባት ላይ መድረስ ይኖርባችኋል፡፡ ሠልጣኙን ከላይ በየምድቦቹ 
በቀረቡት ዝርዝር መስፈርቶች በአግባቡ መገምገም እንዲችሉም የመምህሩን መምሪያና በዚህ ማንዋል 
ውስጥ ያገኙትን ግንዛቤ መሰረት ሊያደርጉ ይገባል፡፡በግምገማው የተገኘውን ውጤትና በሌሎች መንገዶች 
ካሰባሰበቧቸው መረጃዎች በመነሳትም ለድህረ ምልከታውና ጽብረቃ ለማካሄድ ለሚደረገው ውይይት 
የሚያገለግሉ ነጥቦችን ለይተው ይይዛሉ፡፡  

ማስታወሻ፡- የማማከር አገልግሎት ሂደቱ ወይም የእርስዎና የሠልኝዎ የሥራ ግንኙነት የሚጠናቀቀው 
ሠልጣኝዎ በምልክታ ማዕቀፉ የተመለከቱተን ክፍለ ትምህርቶችና አላባውያን በክፍል ውስጥ መተግበር 
ሲችሉ ብቻ መሆኑን መረዳት ይገባዎታል፡፡ በተቀጽላው ላይ የተመለከቱትን የምልከታ ማዕቀፎች ከላይ 
በቀረበው ምሳሌ መሠረተ ይጠቀሙ፡፡

ቀጥሎ በዝርዝር የቀረቡት ነጥቦች አማካሪው/ዋ ምቹ ሁኔታን ለመፍጠር አስበው ያካሄዱትን የክፍል 
ውስጥ ምልከታ ለማስታወስ በቂ እና ጠቃሚ ናቸው ብለው ያስባሉ? እባክዎ አስተያየትዎን ከዝርዝር 
ነጥቦች ግርጌ በቀረበው ባዶ ቦታ ላይ ያስፍሩ፡፡

 ■ ወደ ክፍል ለመግባት ፈቃድ መጠየቅ፣

 ■ በክፍል ውስጥ እራስን ለተማሪዎት ማስተዋወቅ፣

 ■ በሰዓት መገኘት/ አለማርፈድ፣

 ■ የእለታዊ የትምህርት እቅድ ቅጅ መያዝ፣

 ■ ሙሉውን ክፍለ ጊዜ መጠቀም፣

 ■ ዝርዝርና ጠቃሚ የሆኑ አስተያየቶችን መመዝገብ፣

 ■ በክፍለ ጊዜው መጨረሻ መምህሩንና ተማሪዎችን ማመስገን፣

ውድ አማካሪ፡-

ከላይ እንደተገለፀው ሠልጣኝ መምህሩ ከ1ኛ-4ኛ እና ከ5-8ኛ ክፍሎች ውስጥ ባሉ በሚገኙ እያንዳንዱ 
አላባውያንናየትምህርት ይዘቶች ሲስተምሩ የክፍል ውስጥ ምልከታ ሊደረግላቸው ይገባል፡፡ ሠልጣኞችን 
የተሻለ የዕውቀትና ክህሎት ደረጃ መድረሳቸውን ማረጋገጥ የሚቻለውም ሠልጣኞችከአመቋ መምህራን 
የሚጠበቀውን የመፈፀም ብቃት በተግባር ሰርተው ማሳየት ሲቻሉ መሆኑን መረዳት ተገቢ ነው፡
፡ ሠልጣኞች የሚገኙበት ደረጃ በጀማሪና በመሻሻል ላይ ያለ ከሆነ ለቀጣይ ውይይትና ፅብረቃ ምቹ 
ሁኔታን መፍጠር ያስፈልጋል፡፡ ከዚህም በተጨማሪ ሌሎች በዓይነታዊ የመረጃ ማሰባሰቢያ ስልት 
የተገኙ አመልካቾችን ለቀጣይ ውይይትና ጽብረቃ እንዲያገለግሉ መዝግቦ መያዝ ጠቃሚ ነው፡፡

ከላይ የቀረቡት ነጥቦች በቂና ተገቢ ስለመሆናቸው ያለዎትን አስተያየት ያስፋሩ፣

- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -
----------------------------------------------------------------------------------------------------practical skills 
in mentoring, MOE (2010)ከሚለው ማንዋል ተስማምቶ የተወሰደ፣

ሐ. ድህረ ምልከታ ስበሰባ

ማሰታወሻ፡- አማካሪዎቹም ሆኑ ሠልጣኝ መምህራን ቀደም ብሎ ምልከታ በተካሄደበት ትምህርት 
ላይ ውይይት ከማድረጋቸው በፊት ለፅብረቃ የሚሆን በቂ ጊዜ ሊኖራቸው ይገባል፡፡ በድህረ ምልከታ 
ግንኙነት ወቅትም የሚከተሉትን ነጥቦችን ማስተዋል ይገባል፡፡

1. አማካሪው/ዋ ሊያተኩሩባቸው የሚገቡ ነጥቦች

 ■ የስበሰባውን ዓላማ ለሠልጣኝ መምህሩ/ሯማስተወወቅ፣

 ■ ሠልጣኙ/ኟ የምልከታው አካሄድ ምን ይመስል እንደነበረ ነፃ ሆነው አስተያየት እንዲሰጡ 
ማድረገ፣

 ■ ሠልጣኙ/ኟ ሃሳባቸውን እንደገልጹ በቂ ጊዜ መስጠት፣

 ■ ውይይቱን በአወንታዊ አስተያየት /በጥነካሬ አፈፃፀሞች ላይ/ መጀመር፣

 ■ ሠልጣኙ/ኟ የተሰጣቸውን አስተያየት መቀበል አለመቀበላቸውንማረጋገጥ፣

 ■ ሠልጣኙ/ኟ ያልተስማሙባቸው የሚመስሉ አስተያየቶች ካሉ ተጨማሪ ውይይቶች እንዲካሄዱ 
ማድረግ፣

 ■ ቀጣይ ምልከታ ለማካሄድ በማቀድ ከሠልጣኝዎ ጋር  የጋራ ማድረግ፣

2.  ሠልጣኝ መምህሩ/ሯሊያተኩሩባቸው የሚገቡ ነጥቦች

 ■ ከምልከታ በኋላ ከአመካሪዎ ምንይጠበቁ እንደነበር መግለጽ፣

 ■ ማሻሻል በሚገባዎ ጉዳይ ላይ ጠቃሚ ምክርና ድጋፍ ስለማግኘትዎ ማረጋገጥ፣

 ■ የተደረገልዎት እገዛና የተዳሰሱት ቁምነገሮች ክፍተትዎ ላይያተኮሩ መሆን አለመሆናቸውን 
መግለጽ፣

 ■ ቀጣዩን ሰብሰባ ከማካሄድዎ በፊት መሻሻል በሚገባቸው ጉዳዮች ላይ ከአማካሪዎ ጋር በመወያየት 
መወሰን፣

 ■ በተሰጠዎት ምክርና አስተያየቶች ላይ ከተስማሙ በቀጣይ ምን ዓይነት ድጋፍ እንደሚጠብቁ 
ለሰልጣኝዎ መግለጽ፣

 ■ ለቀጣይ ተግባር ማቀድ፣

የክፍል ውስጥ ምልከታዋን መሠረት አድረጎ ተገቢውን ግብረ ምልስ መስጠት እንዲቻል በምልከታው 
ወቅት የሚታዩትን ነገሮች ለመመዝገብ የሚያስችል ቅጽ መጠቀም ይገባል፡፡ ይታዩትንም ነገሮች 
እንደወረደ መመዝገብና አስፈለጊምሆኖ ሲገኝ እንደገና መፃፍ ይቻላል፡፡ ለተሟላ የክፍል ውስጥ ምልከታ 
የማዕቀፍን ተቀጽላ 2 እና 3 ይመልከቱ፡፡

3.2.3.2. ገንቢግብረ መልስ መስጠት

በማማከር አገልግሎት ውስጥ ግብረ መልስ መስጠት መሠረታዊና አስፈላጊ ሂደት ነወ፡፡ ሂደቱ መሠረታዊና 
ጠቃሚ ሂደት ነው የተባለበት ምክንያትም አማካሪ መምህሩ ሠልጣኝ መምህራቸውበክፍል ውስጥ 
ትግበራቸው ወቅት በጥሩ ሁኔታ ያከናወኗቸውናማሻሻል የሚገባቸው ተግባራት መኖራቸውን በማሳየት 
መሻሻል የሚገባቸውን ተግባራት እንዴት ማሻሻልእንደሚችሉ ሃሰብ ለማቅረብ የሚገልግልምዕራፍ 
በመሆኑ ነው፡፡ አጠቃላይ አላማውም ሠልጣኙን ደረጃ በደረጃ በመደገፍና በማብቃት የሚፈለገውንለውጥ 
እንዲያመጣ ማድረግ ነው፡፡ 

አማካሪዎች ገንቢ ግብረመልስ በሚሰጡበት ወቅት የተለያዩ ችግሮች ሊያጋጥሟቸው ይችላል፡፡ ችግሮችም 
የግብረመልስ መስጫው ጊዜ ተስማሚ ካለመሆን፣ የግብረ መልሱ መጠን፣ ዓይነትና  ጥራት ተገቢ ሆኖ 
ካለመገኘት ጋር የተያያዘ ሊሆን ይችላል፡፡ ሠልጣኞች ብዙ ጊዜ በአማካሪዎቻቸው ለይስሙላ በሚቀርቡ 
ጥቅልና በአንድ ነገር ላይ ብቻ በሚያተኩሩ ግብረ መልሶች ላይ ትችቶችን ይሰነዝራሉ፡፡/ለምሳሌ፣“ጥሩ 
እየሰራህ ነው! እየሰራሽ ነው!” “ጥሩ መምህር/ት ትሆናልህ!/ትሆኛለሽ!”የሚሉ ዓይነት አስተያየቶች/፡፡ 
ሠልጣኞች ድክመቶቻቸውን በመለየት በቀጣይ ለማሻሻል ስለሚፈልጉ በሙያ ትግበራቸው ላይ ተዩትን 
አውንታዊም ሆነ አሉታዊ አስተያየቶች በሙሉ በግበረመልስ መልክ እንዲሰጣቸው ይፈልጋሉ፡፡ 

ገንቢ ግብረ መልስ ለመስጠት የሚገለግሉ መሠረታዊና አሰፈላጊ መርሆዎችም አሉ፡፡ ዋና 
ዋና የሚባሉትም የሚከተሉት ናቸው፡፡

ሀ. በቅድሚያ ሠልጣኙ ሃሰቡን አንዲገልጽ ዕድል መስጠት፡- ስለሠልጣኙ/ዋ ጠንካራና ደካማ ጐኖች 
አስተያየት ከመስጠትዎ በፊት ሠልጣኙ/ዋ ምን እንደተሰማው/ማት አስተያየት እንዲሰጡ ዕድል 
በመስጠት በጥሞና ማደመጥ አስፈላጊ ነው፡፡ ምክንያቱም ከሠልጣኙ እውነተኛውን መረጃ ለማግኘት 
ያስችለዎታልና፡፡

ለ. በጠንካራ ጎኖችናበአውንታዊ አስተያየቶች መጀመር፡-ግብረ መልስ በማቅረብ ሂደት ወደ ደካማ 
አፈፃፀሞች ከመገባቱ በፊት በጠንካራ ጎኖች መጀመር ሠልጣኙ ስለራሱ ጥሩ ስሜት እንዲሰማውና 
ችግሮችን የማየት ፍላጎቱ ከፍ እንዲል ያደርጋል፡፡ 

ሐ. ከጥቅል አስተያየቶች ይልቅ ዝርዝርና ገላጭ በሆኑ ነጥቦች ላይ ማተኮር፡- ሠልጣኙ/ኝዋ 
ከሚጠበቅባቸው አንፃር በአግባቡ የተገበሩትንና ማሻሻል የሚገባቸውን ነቅሰው በማውጣት አስተያየት 
መስጠት የጥሩ ግብረመለስ አሰጣጥ አንዱ መርህ ነው፡፡

መ. ለእያንዳንድ ችግር መፍትሄ ሊሆኑ የሚችሉ ተግባራትንማቀድ፡-ሰልጣኙ/ኝዋ ከችግራቸው 
ስለሚወጡበትናየመፈፀም ብቃታቸው ስለሚሻሻልበት መንገድ አስተያየት ሳይሰጡ ሠልጣኙን/ኝዋን 
ማሰነበት ጥሩ ግብረመልስ የሚከተለው መርህ አይደለም፡፡

ሠ. ሠልጣኙን/ዋን ለመርዳት የተደረግን ጥረትና ፍላጎትን ማሳየት፡- እያንዳንዱን አፈፃፀም ከመመዘንና 
ነጥብ ከመስጠት ይልቅ ሠልጣኙን/ኝዋን ለመረዳትና ችግሩን/ሯን ለመፍታት የነበረዎን ዝግጁነት 
ማሰየቱ ጠቀሜታ ይኖረዋል፡፡መደጋገፍና ማማከር ችግሩን ለመቅረፍ ሃላፊነት እንደሚሰማዎ 
መታየት እንዳለብዎት አይርሱ፡፡ ይህን ማድርገዎ ሠልጣኙ/ኝዋ የሚሰጡትን አስተያየቶች በደስታ 
ተቀብሎ/ላ ወደፊት አንዲሄድ ይረዳዋል/ታል፡፡

ረ. ገንቢ አስተያየት ሠጪ መሆን፡-ችግር መኖሩን በአግባቡ ማሳየት፣አስተያየትን ግምገማዊ 
ከማድረግ ይልቅ ችግሩን የሚተነትን አድርጎ ማቅረብ ይገባል፡፡ ያየነውንና የሰማነውን እንደወረደ 
ማቅረብ ለተቀባዩ/ዮዋ የማይመችና ችግሩን ለማስማት ከመፍቀድ ይልቅ መከላከልን አንዲመርጥ 
ሊያደርገው ስለሚችል ጥንቃቄ ሊደረግ ገባል፡፡

ሰ. በአንድ ጊዜ በአንድ ጉዳይ ላይ ብቻ ማተኮር፡-  በአንድ ጊዜ ብዙ ጉዳዮችን ለመዳሰስ መሞከር 
አይመከርም፡፡ ችግሮች በሚከሰቱበት ወቅት ብቻ ለመፍታት ጥረት ማድረግ ተገቢ ነው፡፡ ሠልጣኙ/
ኝዋ አንዱ ጉዳይ ከሌላው ጋር እንዴት እንደሚገናኝ እንዲገነዘቡማድረግ አስፈላጊ ነው፡፡

ሸ.ሂስና አስተያየትን በድርጊት ላይ እንጅ በግለሰቡ ላይ ተመስርቶ አለማቅረብ፡-ሠልጣኙ/ኝዋ ችግሮችን 
ሊያስከትሉ የሚችሉትን ውጤት እንዲገነዘቡ ማድረግ እንጅተበሳጭተው ሃሳብን እንዳይቀቡሉ 
በመገፋፋት የሚገኝ ትርፍ የሌለ መሆኑን መረዳት ያስፈልጋል፡፡

ቀ. ሁኔታዎችን አጋኖ ያለማቅረብ፡-ሁልጊዜ፣ በፍፅም በጣም አዘውትሮ፣ ወዘተ የሚሉ ቃላትንና 
ሐረጉችን አለመጠቀም፡፡በችግሮች ግዝፈትና ድግግሞሽ ላይ ያለዎት አመለካከት ታአማኒ ሊሆን 
ይገባል፡፡

በ. አስተያየትን በቀልድ መልክ ያለማቅረብ፡- በቀልድ መልክ ሂስና አስተያየት ለመስጠት ከመሞከር 
መቆጠብ ያስፈልጋል፡

ተ. ሠልጣኝን ለሌላ ሠው ጋር ያለማወደቀድር፡-ንፅፅሩ በግለሰቡ/ቧ ችሎታና አቅም ላይ ያተኮረ 
መሆን አለበት፡፡ አዲሱን የአመቋ ሥርዓተ ትምህርት በመልከት ከሠልጣኝ/ኝዋ ስለሚጠበቀው ነገር 
በቂ ግንዛቤ መያዝ ያስፈልጋል፡፡

ቸ. ሠልጣኙ/ኝዋ መረዳቱን/ትዋን ማረጋገጥ፡- ከቻሉ ግብር መልሱን በራሳቸው ቋንቋና አባባልአሳጥረው 
እንዲያቀርቡ ማድረግ ጠቃሚ ነው፡፡ 

ተጨማሪ ተግባሪት፡- እርስዎ የ3ኛ ክፍል ሁለተኛ ሳምንት፣3ኛ ቀን ትምህርትን ለመመልከት አቅደዋል 
እንበል፡፡ በዕቅድዎ መሠረት ከሠልጣኝ መምህር ጋር ቅድመ ምልከታ ውይይት በማካሄድ ለዚህ 
ተግባር በተዘጋጁት የመለኪያ መሥፈርቶች መሠርት ምልከታ ለማድረግ ተዘጋተዋል፡፡ ሦስቱ መልከታ 
ከተካሄደባቸውክፍለ ትምህርቶችምማለትም ከቃላት ምስረታ (መነጠልና ማጣመር) ይልቅ የአዳምጦ 
መረዳትና የአንብቦ መረዳት ክፍሎች በጥሩ ሁኔታ መከናወናቸውን ተመልክተዋል፡፡ በእንዲህ ዓይነት 
የመልከታ ተግባር ያለፈ አማካሪ  ግብረመልሱን ለማቅረብ ምን ዓይነት ስልት ሊጠቀም ይችላል? 
ድጋፍዎን ውጤታማ ለማድረግ የሚያስችሉ አማራጭ የግብረ መልስ አሰጣጥ ደረጃዎች ቀጥሎ 
ቀርበዋል፡፡

1. ግብረ መልስ ከመስጠት በፊት የክፍል ምልከታ እንዲያደርጉ ስለፈቀዱልዎ መምህሩን ያመሰግኑት፡
፡ የዚህ አይነቱ አካሄድ ጥረሩ አጀማመር ሊሆን ይችላል፡፡

2. ሠልጣኝ መምህሩ ስለትምህርቱ አስተያየት እንዲሰጡ ይጠይቋቸው፡፡ በሠልጣኝ መምህር/ሯ ምን 
ተመለከቱ የውጤታማነት ወይሰስኬታማ ያለ መሆን ወይስ ደግሞ የተደበላለቀ ስሜት አዩባቸው? 
በተቻለ መጠን በአንድ ውስን ተግባር ላይ እንዲያተኩሩ ያግዟቸው፡፡

3. እርስዎ በነበረዎት ምልከታ ሠልጣኝ መምህሩ/ሯ ጥሩ የሠሯቸው ተግባራትን በመጥቀስ 
ያመስግኗቸው፡፡ የተማሪዎችዎን መማር ውጤታማ ያደርጋሉ ብለው ያሰቧቸውን ዝርዝር ተግባራት 
በመጥቀስ ለምስጋናዎ ማጠናከሪያና የትምህርቱን ውጤታማነት ለማስረዳት ይጠቀሙባቸው፡፡ 

4. ሠልጣኙ/ዋ በምልከታ ግብረመልሱአሰጣጥጥ ወቅት ትኩረት ያላገኙ ነጥቦችን ጠቃሚ እንዳለሆኑ 
አድርገው እንዳይረዱ ማስረዳት ይገባል፡፡  የእርስዎ የትኩረት ነጥቦች የመምህሩ መምሪያንመሠረት 
በማድረግ ከተቀመጠው ስታንዳርድ አንፃር በተለይ ደግሞ ተማሪዎቹ የሚጠበቁትን ክህሎት 
ከመጨበጥ ጋር በተያያዘ በክፍል መልከታ ላይ በታዩ ጉዳዮች ላይ ያተኮረ መሆኑን ግልጽ 
ያድርጉላቸው፡፡ የመምሀሩ መምሪያ ላይ የቀረቡትን የምክር የድጋፍ ማቅረቢያ ስልቶችን መነሻ 
በማድረግና መልካም ተግባቦት የሚፈጥር ቋንቋ በመጠቀም መስተካከል የሚገባቸውን ነጥቦች 
ያስጨብጧቸው፡፡

5. ተግባሩ ለየት ባለ መንገድእንዴት መሰራት ይችል እንደነበርአማራጮችን በማቅረብ ያስረዱ፡፡

6. ክፍተቱ እንዴት ሊሻሻል እንደሚችል ሠልጣኝ መምህሩን/ሯን ይጠይቁ፡፡ ሠልጣኝ መምህሩ/
ሯበራሳቸው ቋንቋ ሊሻሻሉ ይገባል የሚላቸውን ጉዳዩች እንዴት ሊያሻሽሏቸው እንሚችሉ 
እንደዲገልጽ ያድርጉ፡፡

7. የነበረውን ውይይት ከማጠቃለልዎ በፊት አጠቃላይ የውይይቱን ሂደትአጠር ባለ መልኩ 
በመገለጽመረጃውን በግለ ማህደርዎ ያሰቀምጡ፡፡ በመጨረሻም ሠልጣኝ መምህርዎን በማመሰገን 
በሚቀጥለው የግንኙነት ጊዜና ሉከናወኑ የሚገባቸውንጉዳዮች በጋራ በወስን ያጠቀሉ፡፡

8. ከላይ የቀረበው ዓይነት የማማከር አገልግሎት ግብረ መልስ አሰጣጥ ሂደት ብዙውን ጊዜ ቢተገበር 
ውጤታማ ሊያደርግ እንደሚችል ይመከራል፡፡ ነገር ግን ተግባሩ ለሁሉም ሁኔታዎችና አካባቢዎች 
ፍፁምና ጠቃሚ ይሆናል ተብሎ አይታሰብም፡፡ ስለዚህ አማካሪ መምህሩ ሠልጣኝ መምሀሩ 
የማያስተምርበትን ነባራዊ ሁኔታ ማለትም ያሉትን ግብአቶች፣ የተማራዎችን ሁኔታ ወዘተ 
በመረዳት እንደአካባቢው ተጨባጭ ሁኔታ ተግባሩ መከወን የሚቻልበትን ሁኔታ መፍጠር 
የሚችሉ  ምርጥ አርቲስት ሊሆኑ ይገባል፡፡ ምክንያቱም የርስዎ ዋና ተግባር ሙያዊ አቅምዎን 
በመጠቀም በሠልጣኝ መምህሩ ላይ የታዩትን ክፍተቶች በማረም ሙያዊ አቅማቸውን ማሳደግ 
ላይ ያተኮረ ነውና፡፡

3.2.3.3. ሞዴልየሆነትምህርትማቅረብ፣

በማማከር ተግባር ውስጥ ሞደል የሆነ ትምህርት ማቅረብ ማለት አንድን ውጤታማ ክፍለ ትምህርት 
በተግባር በክፍል ውስጥ አስተምሮ ለሠልጣኝ መምህራን በናሙናነት በማሳየት ዕውቀታቸውን፣ 
ክህሎታቸውንና አመለካከታቸውን እንዲያሸሽሉ ለማገዝ የሚከናወን አርአያነት ያለው ተግባር ነው፡፡ 
ሞዴል ትምህርት ሠልጣኞችን ወደ ተግባር ለማስገባት እንደ መነሻ ነጥብ ሆኖ ያገለግላል፡፡ ጥሩ አማካሪ 
መምህር ለሠልጣኞች ሞዴለ ሆኖ/ና ለመቅረብ የሚከተሉትን አቀራረቦች መሠረት ሊያደርግ ይገባል፡፡

 ■ ሠልጣኙ/ኟ አዳዲስ ነገሮችን ለመማር ዝግጅ የሚሆኑበትን ዕድል ይፈጠራል፡፡ ለምሳሌ አማካሪ 
መምህሩ ሞዴል ክፍለ ትምህርቱን ሲያቀርቡከኋላ በመሆን እንዲመለከቱ ያደርጋል፡፡

 ■ የተዘጋጀውን ክፍለ ለትምህርት በክፍል ውስጥ በተግባር ያሳያሉ፡፡ አዲሱን የአመቋ ሥርዓተ 
ትምህርት መሣሪያዎች እንዴት መጠቀም እንደሚቻል ሞዴል ሆነው ከማሳየታችው ባሻገር 
በክፍል ውስጥ የሚጠቀሙባቸውን ዝርዝር የማስተማር ክሄሎቶችንና ሥልቶችን ሠልጣኝ 
መምህራን መመልከት እንዲችሉ አዳዲስ የማስተማሪያ ዘዴዎችን ተግባራዊ ያደርጋሉ፡፡

 ■ ለሠልጣኞ አዎንታዊ አመለካከት በማሳየት ጥሩ አርአያ ሆነው ይቀርባሉ፡፡ ጥሩ አማካሪ በሥራው 
ላይ ውጤታማ ሊያደርጉ የሚችሉትን ዝርዝር ባህርያትንና ተግባራትን በማሳየት ሠልጣኞችእንዴት 
ውጤታማ ተግባራትን መፈፀም አንደሚችሉ ያመላክታል/ታመላክታለች፡፡

ውድ አማካሪ፡- በሠልጣኝዎ የትምህርት አቀራረብ ላይ ችግሮች አሉ ብለን እናስብ፣ ችግሮቹ ደግሞ 
እርስዎ ብዙ ጊዜ አስተያየት ተስጥተውባቸ ያልተሻሻሉ ናቸው እንበል፣ ስለሆነም በተመሳሳይ ክሂሎቶችና 
ይዘቶች ላይ ተመስረተው የትምህርት አቀራረቡን ሞዴል ሆነው ለማሳየት መወሰን ይኖርበዎታል፡
፡ ተግባሩን በሚፈጽሙበት ወቅትም ሞዴለ ትምህርቱን ባግባቡ ማቅረብዎትን  እርግጠኛ መሆን 
ይገባዎታ፡፡ ተግባሩም የርሰዎን ከፍተኛ ጥንቃቄ ይጠይቃል፡፡ ቀጥሎ ሞዴል ትምህርቶችን ለማቅረብ 
የሚያስችሉ አራት ደረጃዎች ቀርበዋል፡፡

1.ሞዴል ትምህርቱን ማዘጋጀት/ማቀድ

2.ሞዴል ትምህርቱን መተግበር

3.ሞዴል ትምህርቱን መገመገም

4.ሞዴል ትምህርቱን ማስፋት

ከዚህ በታች በአራቱ ደረጃዎች ውስጥ መተግበር የሚገባዎትን ጉዳዩች እንመለከታለን፡፡

1. ሞዴል ትምህርቱን ማዘጋጀት/ማቀድ፡- በዚህ ደረጃ የሚከተሉትን በተግባሪት ማከናወን 
ይጠበቅበወታል፡-

 ■ በሞዴል ትምህርቱ የሚቀርቡትን ቁምነገሮች ይለዩ፣

 ■ ከሰልጣኝ መምህሩ/ሯ ጋር በሞዴል ትምህርቱ አስፈለጊነትና አቀራረብ ላይ ይወያዩ፣

 ■ ዕቅድዎ ሲቀርብ ከታሰበው የትምህርት መዋቀር ጋር እንዴት እንደተገናኘ ያሳዩ (የአመቋ 
የተማሪዎች መጽሐፍና የመምህሩ መምሪያን ይመልከቱ)

 ■ ልዩ ፍላጎት ያላቸውን ተማሪዎችና የሥርዓተ ፆታ ጉዳዩችንበማካተት እነዚህን ተማሪዎች 
እንዴት መርዳት እንደሚችሉ በዕቅድዎ ውስጥያመላክቱ፡፡

 ■ አስፈላጊ ሆኖ ከተገኘ ትምህርቱ ከመቅረቡ በፊት ይለማመዱ፡፡ ልምምዱ ሌሎች ሰዎች 
በተገኙበት ሊከናወን ይችላል፡፡ ልምምዱን በቪዲዬ ቀርፀው በመመልከት ማሻሻያዎችን 
ሊያደርጉም ይችላሉ፤ የቅረብ ጓደኛዎን ቢቪዲዮው ከተመለከት በኋላ ስተያየት ሊሰጥዋትም 
ይችላል፡፡

2. የክፍል ውስጥ ትግበራ፡- በዚህ ደረጃ በአመቋ ስርዓተ ትምህርት ውስጥ የተካተቱትን ተግባራት\   
በክፍል ውስጥ ለማቅረብ ቀስ በቅስ የማብቃት ቀጥተኛ ዘዴ (ልስራ እንስራ ስሩ) መከተል  
ይጠበቅብዎታል፡፡ ይህ የማስተማር ሞዴል ሲተገበር ሁል ጊዜ የዓላማውን ወይም የይዘቱን ተገቢ  
ማረጋገጥ ይጋበል፡፡ አንዳንድ አላባውያንን ስናስተምር ሁሉንም የሞዴሉን ደረጃዎች በአንድ ጊዜ       
መጠቀምና ቅደም ተከተላቸውን ጠብቀን ማስተማር ለይጠበቅብን እንደሚችል መገንዘብ ያስፈልጋል፡
፡ቀጥለው ያቀዱትን የሞዴል ትምህርት በሚተገብሩበት ወቅት ሊያግዝዎ የሚችሉ ጠቃሚ ስልቶች  
ቀርበዋል፡፡

ሀ. በትግበራ ጊዜ 

 ■ ሁኔታዎችን በመቆጣጠር የዕለቱን የትምህርት ዕቅድ በአግባቡ ለመተግበር መዘጋጀት፣

 ■ በተማሪዎች የመማር ሁኔታ ላይ ማተኮርና የመማር ማስተማር አካባቢን የሚያውኩ አላስፈላጊ 
ሁኔረዎትን በመቆጣጠር በተማሪች መማር ላይ ትኩረት ማድረግ ያስፈልጋል፡፡

 ■ በቅድሚያየዕለቱን ትምህርት ለማቅረብ የእያንደንድን ተማሪ ሁኔታ መረዳት ያስፈልጋል፡፡ 
ምክንያቱም በክፍል ውስጥ ልዩ ፍላጎት የላቸው ተማሪዎች ሊኖሩ ይችላሉ፡፡ እንዲህ ዓይነት 
ተማሪዎችበክፍል ውስጥ ከተገኙ የሚከተሉውን የአካቶ ትምህርት ማቅረቢያ ሞዴል ተጠቅመው 
ትምህርቱን ሊያቀርቡ ይችላሉ፡፡

 3 ሚዛናዊ የሆነ ውክልና እንዲኖር ማድረግ (የሴትና የወንድ፣ የመማር ችግር ያለባቸውን፣ 
ከተለያየ ባህልና እምነት የመጡትን የመጡ ተማሪዎች መኖራቸውን መረዳት)

 3 ከአድሎአዊ አገላለጽ ነፃ የሆነ ቋንቋ መጠቀም፣

 3 ድርሻን ማከፋፈል (ተግባር ነጣጥሎ መስጠት) (የሴትና ወንድ ገፅ ባህርያት በሰፊው በቤት 
ውስጥና በማህበራዊ ጉዳዩች ዙሪያ እንዲሳተፉ ማድረግ)

 ■ ሰርተው በሚያሳዩበት ጊዜ ልዩ ጥንቃቄ ማድረግ ያለብዎት ምን መስራትዎ ብቻ ሳይሆን እንዴት 
እንደሚሰሩ ጭምር መሆን አለበት፡፡

 ■ ጊዜን በአግባቡ መጠቀም፡- ያቀዱትን ሞዴል ትምህርት ለመተግበር የሚያሰችል በቂ ጊዜ 
አንዳለዎት ማረጋገጥ ያስፈልገዎታል፡፡

 

ከትግበራ በኋላ

 ■ ሞዴል ትምህርቱን በተመለከተ ሠልጣኝ መምህሩ/ሯ አስተያየት እንዲሰጡበት ያድርጉ፡፡ 
ሠልጣኞች በክፍል ውስጥ ባከናወኑት የማስተማር ተግባራትና በተማሪዎች የመማር ሂደት 
ላይበመመስረት የተወሰኑ ጉዳች ላይ ግብረ መልስ እንዲሰጡ ያበረታቷቸው፡፡

 ■ በሞዴል ትምህርቱ ሂደት ውስጥ ባከናወኑት እያንዳንዱ የመማር ማስተማር ተግባር ላይ 
ሠልጠኙ/ኟ ጥያቄዎችን እንዲጠይቁ ያበረታቱ፡፡ 

 ■ በወሳኝ ጉዳዩች ላይ በማተኮር በሞዴል ትምህርቱ የተከናወኑትን ዝርዝር ተግባራት እና ተግባራት 
ደረጃ በደረጃ የተከናወኑበትን ምክንያት በመረጃ አስደግፎ ማብራራት ያስፈልግል፡፡ ምሳሌ፡- 
“ሞዴል ክፍለ ትምህርቱን በማሳተምርበት ወቅት መሃል ላይ ሂደቱን ለማቋረጥ የፈለግኩበት 
ምክንያት ምን ይሆናል ብላችሁ አሰባችሁ?” ለተማሪ “ “ሀ” ጥያቄዎችን በድጋሜ በሌላ መልኩ 
የገለፅኩበት ምክንያት በተማሪው ላይ የታዘብኩት ምን ስለነበረ ነው?”  ይህን ማበራሪያ ማቅረበዎ 
ሰልጣኑ/ኟ ተግባራቱን በተለየ ሁኔታማቅረብ ያስፈለገበትን ምክንያት መረዳትና ቀደም ሲል 
ከተለዩት ክፍተቶች ጋር ያላቸውን ዝምድና ለመለየት ያግዘዋል/ያግዛታል፡፡

 ■ ሠልጣኝ መምህሩ/ሯ የርስዎን ሞዴል ተከትለው በተመሳሳይ መንገድ ለመተግበር ያላቸውን 
ዝግጁነት ለመረዳት ጥረት ያድርጉ፡፡ ለዚህም እንዲረዳቸው የርስዎን የትግበራ ሂደት ዋና 
ዋና ሃሳቦች በመወሰድ እና በአመቋ የመማሪያመጻህፍት ከሚጠበቁ ጉዳች አንፃር አጣጥመው 
እንዲሞክሩት ያበረታቷቸው፡፡ 

3. ግምገማ፡- ከሠልጣኝ መምህራን ጋር የነበረው የሞዴል ክፍለ ትምህርት ከተጠናቀቀ በኋላ ክፍለ 
ትምህርቱ እንዴት እንደተጠናቀቀ ለመገምገም የሚስችል የፅብረቃ ጊዜ ሊኖርዎት ይገባል፡፡ ይህም 
ስለትምህርቱ መለስ ብለው አዲያስቡና ለሚከተሉት ጥያቄዎች መልስ እንዲያገኙ ይረዳዎታል፡፡

 ■ በዚህ ክፍለ ትምህርት ምን ዓይነት ጠንካራ ነገሮች ነበሩ? ለምን?

 ■ ችግሮች ምን ነበሩ?

 ■ በተለየ ሁኔታ የፈፀምከቸውስ ተግባራት ምን ምን ናቸው?

 ■ ለወደፊቱ ሥራዬ የሚጠቅም ምን ልምድ አገኘሁ?

 ■ ተማዎች አቅማቸውን አሟጠው መጠቀም እንዲችሉ እንዴት ይበረታቱ?

 ■ የቀስ በቀስ እያበቁ መሄድ ስልት በክፈለ ውስጥ እንዴት ውጤታማ በሆነ መንገድ ተከናወነ? 
ይህስ ሰለአቀራረቤ ምን ሊነግረኝ ይችላል?

 ■ ሞዴል ትምህርቱን በተመከተ ሌሎች የሚየስታውሷቸውን ነገሮች ካሉ በማስታወሻዎ ላይ 
ያሰፍሩ፡፡

እንዲህ ዓይነቱ ተግባር ወደ ፊት ለሚያዘጋጁት ሞዴል ትምህርት ትልቅ መነሻ ሆኖ ገለግልዎታል?

4.ማስፋት፡- ይህ ተግባር የሞዴል ትምህርትን በተመለከተ አራተኛው ደረጃ ሲሆን ምርጥ 
ተሞክሮን በማስፋት ላይ ያተኮረ ነው፡፡ በዚህ ደረጃ ሠልጣኝ መምህሩ/ሯ እርስዎ ሞዴል ትምህርቱን 
ሲያቀርቡ የቀሰመውን/ችውን አውቀትና ክህሎት ተግባራዊ እንዲያደርግ/ታደርግ ያግዛቸዋል፡፡ ተግባሩ 
ወደሌሎችም ሠልጣኝ መምህራን በመስፋት ልምድ ሊለዋወጡና እርስ በእርሳቸው እንዲተጋገዙ 
በማድረግ ወደ ሁሉም ክፍሎች ሄዶ በውጤታማነት ተግባራዊ ሊደረግ ይችላል፡፡

የጉድኝት ሱፐርቫይዘር ከሆኑ ይህንን ምርጥ ተሞክሮ ወደ ሌሎች ተጓዳኝ ትምህርት ቤቶችበማስፋፋት 
ሌሎች ሠልጣኝ እንዲጠቀሙበት ማድረግ ይችላሉ፡፡ እንዲህ አይነቱ ምርጥ ተሞክሮ የማስፋት ተግባር 
በቪዲዮ በተቀረጹ ሞዴል ትምህርቶች ሊታገዝ ይችላል፡፡ 

3.2.3.4. የሠልጣኝ መምህራንን ለውጥ/መሻሻል/ በመከታተል መረጃ መያዝ 

የሠልጣኝ መምህራን የመማር ለውጥ ማለት በማማከር ወቅት የሠልጣኞችን የማስተማር ብቃት 
በመለካት የሚደረገውን ተከታታይ የመረጃ ማሰባሰብና መተንተን ተግባራትን የሚመለከት ሂደት 
ነው፡፡ ይኸውም መረጃ ላይ ተመስርቶ መደገፍንና አጠቃላይ እድገትን ይመለከታል፡፡ ሠልጣኝዎን 
በሚደግፉበት ወቅት በሠልጣኝዎ የማስተማር ብቃት ላይ የሚታዮ መሻሻሎችን በተከታታይ 
እያረጋገጡ መሄድ ይገባል፡፡ ይሀንን ሲፈፀሙ የታለመውን ግብ መምታት ይችላሉ፡፡ ቀጥሎ የቀረበውን 
የመከታተያ ሞዴል መከተል ይችላሉ፡፡  

በREADTA የተዘጋጀውን ሞዴል የቪዲዮ ትምህርት (የሚገኝ ከሆነ) ከላይ ለቀረበው ክፍለ 
ትምህርት በአማሪጭነት መጠቀም ይቻላል

መረጃ
መሰብሰብ

መረጃ 
መተንተን

የትንተና 
ውጤትን 
መጠቀም

የመጣውን 
ለውጥ 

መመዝገብ

የቢጋር ሠንጠረዥ 5: የመከታተያ ሞዴል

መረጃ መሰብሰብ፡- በሰልጣኝ መምህራን የክፍል ውስጥ ትግበራና በተማሪዎች የመማር ውጤት 
ረገድ የታዩ መሻሻሎች መኖራቸውን የሚያረጋግጡ ማስረጃዎችን የማሰባሰብ ሂደት ነው፡፡ሠልጣኙ/ኟ 
ስለራሱ/ሷ  በሚያቀርበው/በምታቀርበው ዘገባ ኢመደበኛ በሆነ የቃል ምልልስ፣ የክፍል ውስጥ ምልከታና 
የተማሪዎችን ውጤት በማየት እነዚህን መረጃዎች መሰብሰብ ይቻላል፡፡ ይህ መረጃ ከአጠቃላይ 
የማሻሻያና የእድገት ተግባራት ጋር በተያያዘ ከሠልጣኝ መምህራን ጋር የሚኖርዎትን ግንኙነት በትኩረት 
እንዲመረምሩት የሚያስገነዝብ ክፍል ነው፡፡በመሆኑም የሚታዩትን የመሻሻል ሂደቶች በማሰታወሻዎ 
ላይ ማስፈር ይጠበቅበዎታል፡፡

 ■ ከሠልጣኛዎ ጋር ያከናወኗቸውን ማንኛውምን ተግባራትናበየዕለቱ በሠልጣኝዎ ላይ ያስተዋሉትን 
የእውቀት፣ የክህሎትና የአመለካከት መሻሻሎች በማስታዎሻ ላይ ያስፍሩ፡፡

 ■ ከሠልጣኝዎ ጋር የሚያደርጉት ማንኛውም ኢመደበኛውይይትከሠልጣኝዎ መሻሻል ጋር የተዛመደ 
መሆን ይኖርበታል፡፡ይሁን እንጅ ሚያደርጉት ውይይት አሰልችና የሰልጣኙን/ኟን ስሜት የሚጎዳ 
መሆን የለበትም፡፡

 ■ ሠልጣኝ መምህርዎ ሙያዊ የተግባር ማህደር(ፖርትፎሊዮ) እንዲያደራጁ ይርዷቸው፡፡

መተንተን፡- ማለት በተሠበሰበው መረጃ መሠረት ወቅታዊ የአተገባበር ደረጃን ቀድሞ ከቀረበው ውጤት 
ጋር የምናነፃፅርበት ሂደት ነው፡፡ ቀደም ሲል ነበረው አፈጻፀም በድርጊት መርሃ ግብሩ ላይ ተጠቅሶ 
ሊሆን ይችላል፡፡በዚህ ደረጃ የሚከተሉትን ጥያቄዎች ሊነሱ ይችላሉ፡- 

 ■ ሠልጣኝ መምህርዎ ከዚህ በፊት በምን ደረጃ ላይ ነበር/ነበረች?

 ■ አሁን በምን ደረጃ ላይ ይገኛል/ትገኛለች?

የዚህ ዓይነት ልምምድ አወንታዊ የሆነ የመሻሻል ምልክት ያመጣል ተብሎ ይጠበቃል፡፡

በአሁኑ ወቅት የሚታየውን መሻሻል በድርጊት መርሃ ግብሩ ላይ ከተቀመጠው መለኪያ ጋር 
በማነፃፀርውጤቱን ያስቀምጡ፡፡ በተጨማሪምበተቀመጠው የጊዜ ሠሌዳ መሠረት ሥራዎን 
ማከናዎንዎንእራስዎን ይጠይቁ፡፡

የትንተናውን ውጤት መተግበር፡- ይህ ማለት አማካሪ መምህር ከሠልጣኝ መምህሩ/ሯ ጋር የታየውን 
ክፍተት ለይቶ ለወደፊት የማማከር አገልግሎት ግንኙነት የማቀድሂደት ነው፡፡ በተጨሪም በዚህ 
የማማከር አገልግሎት ግንኙት ላይ የተገኙትን ተሞክሮዎች ለሌላ የማማከር ተግባር መጠቀም ማለት 
ነው፡፡ እንዲሁም ሠልጣኝ መምህር በአማካሪ መምህር በተደረገለት/ላት እገዛ አማካይነት ያገኛቸውን/
ያገኘቻቸውን ክሂሎች እራሱን/ሷን ችሎ/ችላ በሌላ አውድ መተግበር ማለት ነው፡፡የሠልጣኝ መምህርዎን 
መሻሻል በአግባቡ መከታተል የሚከተሉትን ጥቅሞች ያስገኝልዎታል፡፡

 ■ ሠልጣኝ መምህርዎ በሂደት ያሳዩትን መሻሻል ይገንዘባሉ፡፡

 ■ እርስዎ ወይም ሠልጣኝዎ በሥራ ላይ ያመጣችሁትን ለውጥ (እየጨመረ ወይም የእቀነሰ)
መሄዱን ማየት ይችላሉ፡፡

 ■ ከሠልጣኝዎ ጋር ያለዎት ግንኙነት ፈጣን ወይም አዝጋሚ መሆኑን በመገንዘብ አካሄድዎን 
እንዲያስተካክሉ ያስችልዎታል፤

 ■ ስለ ሥራው  አፈፃፀም መረጃ ሊያገኙ ይችላሉ፡፡

 ■ ለቀጣይ ተገቢ የሆኑ ግቦችን እንዲጥሉ ያስችልዎታል፡፡

3.2.3.5. የሰልጣኙን/ኟንየግለ-ጽብረቃ ችሎታ ማበልፀግ

ጽብረቃ ማለት ቆም ብሎ የራስን ልምድ በጥንቃቄ ለመፈተሽና አንድምታዊ ትርጓሜ በመስጠት የራሰን 
ለውጥ ማየት መቻል ነው፡፡ በአማካሪና በሠልጣኝ መምህር መካከል የሚደረጉ ጽብረቃዊ ውይይቶች 
ዓላማ ለሠልጣኙ አዳዲስ ተሞክሮዎችን በማቅረብ ወደተግባር በመቀየርና ሊሻሻሉ የሚችሉበትን አሠራር 
በማመንጨትላይ ያተኮረ ነው፡፡ ፅብረቃ ማሻሻልን ለማምጣት ራስን ዞሮ የማየትየማገናዘብ፣ በጥልቀት 

የመረዳትና አርቆ የማስተዋል ሂደት ነው፡፡ ፅብረቃን በአግባቡ ከተጠቀሙበት ለአማካሪ መምህር እንደ 
ተግበር መሣሪያዎች ቋት ሆኖ ሊያገለግል የሚችል ክሂል ነው፡፡

የፅብረቃ ተግባር ከዕለት ዕለት ተለምዷዊ ተግባር ጋር ይቃረናል፡፡ ተለምዷዊ ተግባር የጠለቀ እውቀት 
ሳይኖር በችልተኝነት የሚከናወን ነው፡፡ ይህ ተግባር በዕውቀት ላይ ሳይሆን በልምድ ላይ የተመሰረተ 
ነው፡፡ የዚህ ዓየነቱ ተግባር በተለምዶ ወይም የበላይ አካላት በሚሰጡት ትዕዛዝ ላይ ተመስርቶ 
የሚከናወን ነው፡፡ እንዲህ ዓይነቱ ተግባር ፈጠራን የማበረታታት እድሉ ዝቅተኛ ነው፡፡ 

እየተገበርን ያለውን እናንፀባርቃለን (በትግበራ ወቅት የሚካሄድ ጽብረቃ) ወይም የተገበርነውን 
እናንፀባርቃለን(ጽብረቃ ከተግባር በኋላ)፡፡ በትግበራ ወቅት የሚካሄድ ጽብረቃ ማለት ሠልጣኙ ምን ምን 
ተግባራትን እንደሚፈጽምና እንዴት እንዲፈጽምከቀደመ ዕውቀቱ ጋርበማጣጣም ልምዱን ለማሻሻል 
የሚያስብበት ሂደት ነው፡፡ ከትግበራ በኋላ የሚደረግ ጽብረቃ ማለት ደግሞ ሠልጣኙ/ኟ ተግባሩን/ሯን 
ካከናወነ/ች በኋላ የታቀደውንና የተከናወነውን ተግባር የማወዳደር ሂደት ነው፡፡ ውጤቱም የቀጣይ 
ተግባራትን እቅድ ለማሻሻል ይረዳል፡፡  

ውድ አማካሪ፡- የሠልጣኝ መምህር የፅብረቃ ክህሎትን ማሳደግ የፈለጉበት ምክንያት ምንድ ነው? 
የግለ-ጽበረቃ ልምምድ ማካሄድ ቀጥሎ ለቀረቡት ተግባራት ያግዛል፡- 

 ■ በቀድሞውና በአሁኑ ተሞክሮ ላይ  ሃሳብን በማደራጀት በክፍል ውስጥ ትርጉም ያለው ሥራ 
ለመስራት፣

 ■ በመማር ማስተማር ልምምድ ውስጥሙያዊ ጥያቄዎችን በማንሳት የመረዳት አቅምን ለማጎልበት፣

 ■ አሁን ያለውን /ወቅታዊውን/ የተማሪዎች መማር ሁኔታ በመተንተን ወደፊት ስለሚገተገብሩ 
ተግባራትለማሰብ፣

 ■ የመማር ማስተር ሂደት ቀጣይነት ያለው የዕውቀት ግንባታና መልክም ተሞክሮዎች የሚሰፉበት 
ሂደት መሆኑን ለመገንዘብ፣

 ■ በዕለት ተዕለት ከሥራ ባልደረቦቹ ጋር በክፍል ውስጥ የሚያደርጉትን መስተጋብርና 
መተጋገዝለማድነቅ፡፡

ከአሁን በፊት እንዳነበቡት የክፍል ውስጥ ምልከታ ፅብረቃ እንዴት እንደሚካሄድ የሚያግዙ በርካታ 
ሞዴሎች እንደሚገኙ ያውቃሉ፡፡ ከነዚሀም ሞዴሎች ውስጥ የአንዱ ዑደት እንደሚከተለው ቀርቧል፡፡ 

                                        

የቢጋር ሰንጠረዥ 6፦የጽብረቃ ውጤት

በዚህ ሞዴል መሠረት ሠልጣኝ መምህሩ/ሯ የፅብረቃውን ሂደት አስመልክቶ/ታ ራሱን/ሷን ሊጠይቅ/
ልትጠይቅ የሚገባቸው ጥያቄዎች የሚከተሉት ናቸው፡፡ እነርሱም፡

ምልከታ ማካሄድ  (በክፍል 
ወስጥ ትግበራ)

በትግበራ ወቅት 
የታዩ ክስተቶች 

የታቀደውን መተግበር

የቀጣይ ተግባር ስኬት
ስለትግበራው 

ያለዎት ግንዛቤ

 ምን?

አሁንስ ምን ይደረግ?                     ስለዚህ ምን ይሁን?

ሀ. የክፍል ውስጥ ትግበራዬ ምን ይመስል ነበር?

ለ. ትግበራዬ ከሚጠበቀው አንፃር ምን ይመስል ነበር? (ማጣቀሻዎች፡- የመምህር መምሪያ   እለታዊ 
የትምህርት ዕቅድ፣  የተማሪዎች ሁኔታ ወ.ዘ.ተ. እንፃር ምን ይመስል ነበር)

ሐ. ስለዚህ ለሚቀጥለው ክፍለ ጊዜ የክፍል ውስጥ ትግበራዬን እንዴት ላሻሽል እችላለሁ? ምንስ 
መስራት ይገባኛል? (ሃሳቦችን በማሰባሰብ የቀጣይ ትግበራ እቅድ ማዘጋጀት)

መ. በታቀደው መሠረት ትግበራውን ማካሄድና የቀጣዩን የፅብረቃ ዑደት ማስቀመጥ

ማስታወሻ፡- የምንጠይቀው ጥያቄ ሁሉ ለፅብረቃ ምቹ ሆኔታን ይፈጥራል ማለት አይቻልም፡፡ ለፅብረቃ 
የሚያገለግሉ ጥያቄዎች የሚከተሉትን ባህሪያት የሚያንፀባርቁ ናቸው፡፡

 ■ ድምፆቻቸው ጀሮ ግቡ የሆኑና ለተግባር  የማነሳሳ ቃና ያላቸው

 ■ በብዙ ቁጥር የሚቀርቡና ምርጫ የሚሰጡ፣ ለምሳሌ ምክንያቶቹ ምንድ ናቸው? ዓላማዎቹ ምን 
ምን ነበሩ? ወ.ዘ.ተ በማለት የመልስን ምርጫ የሚያሳዩ መሆን አለባቸው፡፡

 ■ አመራማሪና ቁርጥ ያለ ድምዳሜ የማያስከትሉ ቃላትን የሚጠቀሙ፣ ለምሳሌ፡ “ነው” ከማለት 
ይልቅ “ይሆን ወይ”፣ ንገረኝ ከማለት ይልቅ፣ “ልትነግረኝ ትችላለህ” እንደዚህ ዓይነት አጠያየቆች 
ሃሳብን  በተለየያየ መንገድና አማራጭ ለመግለጽ ያስችላሉ፡፡

 ■ የቀደመ ግንዛቤ መኖሩን የሚያወሱ ቃላትን በመጠቀም የሚጠየቁ፣ ለምሳሌ፡ እንደምታስታውሰው/
እንደምታስታውሽው. . .? እንደምትገምተው/ እንደምትገምችው. . . .? የምታውቀውን/
የምታውቂውን . . .?  ንገረኝ/ንገሪኝ

 ■ የመጠየቂያ መነሻ ሀረጐች ልቅና ወደ ተፈለገው ነጥብ እንድያደርሱ መጣር፣ ለምሳሌ፡-  ማስላት 
የሚልጉአቸውን ግባች ምን ምን ናቸው? ሊሳኩ ይችላሉ ብለው ያሰቧቸወ ግቦችስ የትኞቹ ናቸው?

እርስዎ እንዳማካሪነትዎ ሠልጣኝ መምህራን የክፍል ውስጥ ትግበራቸውን በራሳቸው እንዴት 
መገምገም እንደሚችሉ ማሳየትና መደገፍ ይጠበቅበዎታል፡፡ ከእርስዎ የሚጠበቀው ጥያቄዎችን 
መጠየቅ ነው፡፡ ለምሳሌ፡ የክፍል ውስጥ ትግበራው እንዴት ነበር?  ከሚጠበቀው አንፃርስ እንዴት 
ተከናወነ? ሁኔታውን ለማሻሻል በቀጣይ ምን መስራት ይገባል?  እነዚህን ጥያቄዎች መጠየቅዎ 
እግረ መንገድዎን ሌሎች ጥያቄዎችን እንዲጠይቁ  ሊያነሣሱዎት ይችላሉ፡፡ ተግባሩን ከመጀመሪያው 
የምልከታ ቀን በመጀመር በድህረ ምልከታ ግንኙነታችሁም ወቅት ይጠቀሙበት፡፡ ከምልከታው 
የተገኘውን ውጤት መሠረት በማድረግ አስፈላጊ ሆኖ ከተገኘ በርዕሰ ጉዳዩ ላይ የአጭር ጊዜ ሥልጠና 
መስጠት ይችላሉ፡፡

ተናጥላዊ ጉዳይ ዘገባ፡-ከላይ የቀረበውን ሞዴል መነሻ በማድረግ፣ ከዚህ በታች ሁለት የተናጠላዊ 
ጉዳዮች ዘገባ ቀርበዋል። ስለሆነም ሠልጣኝ መምህራን የቀረቡትን ተናጠላዊ ጉዳዮች መሠረት በማድረግ 
ከሚያስተምሩበት ክፍል አንፃር የራሳቸውን ተናጠላዊ ጉዳይ ፅፈው እንዲያቀርቡ ያድርጓቸው፡፡

ተናጥላዊ ጉዳይ ዘገባ 1፡- በሚያስተምርበት ክፍል ውስጥ ቃላትንና ስርዓተ ነጥብን አስተካካሎ የመፃፍ 
ፈተና ቢሰጣቸው ምዘናውን ማለፍ የሚችሉ ብዙ ተማሪዎች የሚኖሩ ይመስለኛል፡፡ በየሳምንቱ የቃላትን 
ፍቺ ለመረዳት ፣ መዝገብ ቃላትን ያገላብጣሉ፣ ቃላትን ተጠቅመው አረፍተ ነገርን መፃፍ እንዲቺሉ 
አለማምዳቸዋለሁ፣ በዓረፍተ ነገር ውስጥ የተጓደሉ ቃላትን ለማሟላት እንዲጽፉ አደርጋለሁ፣ ይሁን 
እንጂ ተማሪዎቼ በየሳምንቱ በተደጋጋሚ የሚሰጠውን ምዘና ማለፍ አልቻሉም፡፡

ተናጥላዊ ጉዳይ ዘገባ 2፡- በማስተምርበት ክፍል ውስጥ የአካል ጉዳት ያለበት/ባት አንድ ተማሪ አለ/ች፡
፡ ህይ/ች ተማሪ የጽሁፍ ተግባራት በሚሰጥበት ሰዓት የጣት እንቅስቃሴ ችግር ስለለበት/ባት ለመፃፍ 
ይቸገራል/ትቸገራለች፡፡ ከሌሎች የክፍል አቻዎቹ/ቿ ጋር እኩል ለመፍጠን ቢሞክርም/ብትሞክርም 
በተጨባጭ የታየው ግን ተማሪው/ዋ በእጥፍ እንደሚዘገይ/እንደምትዘገይ ነው፡፡

3.2.3.6. ስልጠናን የማመቻቸት ክህሎት

ማመቻቸት በመማር ማስተማሩ ዙሪየ ሠልጣኞችን በማሰባሰብ በራሳቸው የሚመሩበትንና የሚገነዘቡበትን 
ሁኔታ የመፍጥር ችሎታ ነው፡፡ በማመቻቸቱ ሒደት ውጤማ ለመሆን፣ ለአዳዲስ እውቀት ክህሎትና 
አመለካከቶች ለመዳና አጠቃቀም ላይ ትኩረት ማድረግ ይገባል፡፡

ጥሩ አመቻቾች የሚባሉት ሠልጣኞችን የመሰሉ፣ ለሠልጣኞችን በንቃት የሚያሳትፉ፣ የሥልጣኞችን 
ሃሳብ የሚያከብሩና ምቹ የመማሪያ አካባቢን የሚፈጥሩ ናቸው፡፡ እንደ አማካሪነትዎ ሰልጣኖች  
ከሚጠበቅባቸው አንፃር  በአንዳንድ መሠረታዊ እውቀትና ክህሎት ላይ ክፍተት እንዳለባቸው ተገንዝበዋል 
እንበል፡፡ ለምሳሌ፡- ሰልጣኝዎ በአጠላጥፎ ማንበብ ላይ በቂ ግንዛቤ ላይኖራቸው ይችላል። በተጨማሪም 
አቀላጥፎ ማንበብን ተማሪዎች እንዲያዳብሩ ማድረግ የሚያስችሉ ክህሎት እጥረት ሊኖርባቸው ይችላል፡
፡ በመሆኑም አቀላጥፎ ማንበብን እንደ መጀመሪያ /የተሻለ/ አማራጭ አድርገው ሊወስዱ ይችላሉ፡፡ 
ስለዚህ ሥልጠና ከመስጠትዎ በፊት የታዩ እጥረቶች/ከፍተቶች/ ዙሪያ እንዴት በሥልጠናው ውስጥ 
ማካተት እንደሚቻል መወሰን ይገባል፡፡ በዚህ ወቅት ከዚህ  ቀጥሎ የቀረቡትን ምክሮች ተግራዊ  
ማድረግ ጠቃሚ ነው፡፡

ሀ. በታየው ክፍተት ላይ የተሰበሰቡትን መረጃዎች ያደራጁ፡ በመቀጠልም እነዚህ መረጃዎች የሥልጠና 
ፍላጎት ስለመኖሩ አመልካች መሆናቸውን ራሰዎን ይጠይቁ

ለ. በማማከር አገልግሎት የድርጊት ትገበራ ዕቅድ ውስጥ የተቀመጡትን መስፈርቶች ይመልከቱ

ሐ. የሥልጠናውን ዓላማ በግልጽ ያስቀምጡ

መ. በሥልጠናው አስፈላጊነት ላይ በጋራ ተወያዩ

ሠ. አዲስ በተዘጋጀው የአመቋ ስርዓተ ትምህርት የመምህራን የማማከር አገልግለት ማንዋልና 
የትምህርት ቤቱን ነባራዋ ሁኔታ መሠረት በማድረግ የሥልጠና ይዘቱን ያዘጋጁ

 ■ ክፍተቱ በአቀላጥፎ ማንበብ ፅንሰ ሃሳብና በማስተማሪያ ስነዘዴዎቹ ላይ ከሆነ ለሥልጠናው 
የሚዘጋጁ የማሰልጠኛ ጽሁፎች በዚህ ዙሪያ መዘጋጀት አለባቸው፡፡

 ■ ሥልጠናውን ከእያንዳንዱ ከክፍል ውስጥ የመማር ማስተማር ተግባር ጋር ያያይዙ፡፡ አደረጃጀቱም 
ንድፈሃሳብ /ይዘት/፣ የክፍል ውስጥ ትግበራ ንድፈ ሐሳብ/ይዘት/ የክፍል ውስጥ ትግበራን ዑደት 
የተከተለ ማድረግ ያስፈልጋል፡፡

ሰ. ሥልጠናው በግባቡ እየሄደ መሆኑን ይገምግሙ፣ ድክመተና ጥንካሬውን በመለየት ለቀጣይ 
የማሻሻያ ሂደት ይጠቀሙ፡፡

ሸ. በክፍል ውስጥ ድጋፍ በማድረግ ሥልጠናውን ይከታተሉ፡፡ ሞዴል ትምህርትም ሊያቀርቡ ይችላሉ፡፡

በማማከር ሂደት ውስጥ ሥልጠና ለመሰጠት በአዲሱ የአመቋ ትምህርት የማስተማሪያ ስልቶችና 
ይዘቶች ላይ በቂ ግንዛቤ ያስፈልጋል፡፡ ስለሆነም እርስዎ በዚህ የብቃት ደረጃ ላይ ለመገኘት ጠንክረው 
መስራት ይጠበቅብዎታል፡፡

3.2.4. በማማከርአገልግሎትመርሃግብርዙሪያዘገባ/ሪፖርትማዘጋጀት

ዘገባ መደበኛ በሆነ የአፃፃፍ ሥርዓት በደንብ የሚደራጅ ሠነድ ነው፡፡ ተግባሩም በግል የሚደረግ 
ንባብንና የተግባር አፈፃፀምን መሠረት የሚያደርግ ነው፡፡ በማማከር ተግባር ውስጥ የተዋጣለት 
የዘገባ አፃፃፍ ክሂል በጣም አስፈላጊ ነው፡፡ በአጠቃላይ ዘገባ በሚከተሉት ጉዳዮች ላይ ያነጣጠረ 
ይሆናል፡፡

ሃሳብ ማመንጨት፡- ዘገባ አፃፃፍን አስመልክቶ ያለዎትን ልምድ ለሥራ ባልደረቦችዎ ይንገሩ።በገለፃዎ 
ላይ የሪፖርቱን ዋና ዋና ክፍሎች ለማካተት ጥረት ያድርጉ።

 ■ ተግባራትን ማቀድና ለምን እንደተፈፀሙ በማብራራት

 ■ ምን እንደተሰራና እንዴት እንደተሰራ በመግለጽ

 ■ ግኝቶችን፣ መደምደሚያዎችንና ማናቸውንም አስተያየቶችን በማቅረብ

ዘገባዎች በጥንቃቄ ከተሰሩ በእውቀት ለመምራትና ለክትትል መሣሪያ ሆነው ያገለግላሉ፡፡ እኛ 
ምን እደረግን እንደሆነ፣ መቼ ጥሩ እንደሰራንና መቼ መሻሻል እንደሚገባን ሊያውቁ የሚችሉት 
በምናቀረበው ዘገባ መሠረት ነው፡፡ ከዚህ በተጨማሪ የኛ ዘገባ በአግባቡ መገለፅና መሰነድ ሌሎች 
የኛን እግር በመከተል የራሳቸውን በጥራት እንዲያዝጋጁ ሊረዳቸው ይችላል፡፡

የማማከር አገልግሎት ዘገባ አፃፃፍ ቅርፅ ፡- ከዚህ በታች የዘገባ አፃፃፍ ዋና ዋና ክፍሎችን 
የያዘ ንድፍ ቀርቧል፡፡ ይሁን እንጂ ለዘገባው የተለየ መመሪያ ከተሰጠዎት የተሰየወትን መመሪያ 
ተከትለው ይፃፉ።

አባሪዎች

አባሪ 1፡- ከልጣኝዎጋርጥሩግንኙነትመገንባት

ከሠልጣኝ መምህራን ጋር በጋራ ጥቅምና መረዳዳት ላይ የተመሠረተ ውጤታማ ግንኙነትና 
ዕምነት መፍጠር በውጤታማነት የማማከር አገልግሎት ውስጥ ወሳኝ ጉዳይ ነው፡፡ አማካሪዎች 
ከሠልጣኝ መምህራን ጋር በሁለትዮሽ የእርስ በዕርስ ተግባራት የመተማመን መንፈስን በመገንባትና 
ምስጢራዊነትን በመጠበቅ ጥሩ ግንኙነትን መመስረት ይችላሉ፡፡ 

ሀ. የሁለትዮሽ ተግባቦት

የማማከር አገልግሎት በመጀመሪያ ደረጃ የሁለትዮሽ የጋራ መግባባትን  የመመስረት ተግባር ነው፡፡ 
በማማከር አገልግሎት አማካይነት ግንኙነት የፈጠሩ ግለሰቦች እርስ በእርሳቸው በሚገባ በመተዋወቅ/
በመረዳዳት በማማከር አገልግሎት ትግበራ ወቅት ሊያጋጥሙ የሚችሉ ተግዳሮቶችን መፍታት 
ይጠበቅባቸዋል፡፡ ከዚህ በታች የሁለትዮሽ ተግባቦት ውጤት መገለጫዎችና አመላካቾች ተለይተው 
የቀረቡ ስለሆነ ምክሮቹን በጥንቃቄ ከግምት ውስጥ ማስገባት አስፈላጊ ነው፡፡

ሀ. ሠልጣኙ/ኟ  ከእሱ/ሷ የሚፈለገውን በመረዳት ተገቢውን ድጋፍ ለመስጠት እንዲችሉ በሚያቀርቧቸው 
ሃሳቦች ላይ ትኩረት ለመስጠት አቅምዎን አሟጠው ይጠቀሙ፡፡

ለ. ከሠልጣኙ/ኟ የቀረቡትን ሃሳቦች በትክክል መረዳትዎን ለማረጋገጥ ፍሬ ሃሳቦቹን በመጭመቅ 
በራስዎ አገላለፅ አሳጥረው ያስፍሩ

ሐ. በውይይታችሁ ወቅት ከተነሱት ሃሳቦች ውስጥ ዋና ዋናዎቹን በመለየት በተሟላ ዓረፍተ ነገር 
ውስጥ አሳጥረው ያስቀምጡ 

መ. ክፍትና ብዙ አማራጭ መልሶች ያሏቸውን ጥየቄዎች ይጠይቁ

 ■ መመራመር፦ለውይይት የሚሆን ርዕሰ ጉዳይን በመለየት በጉዳዩ ላይ  ጥልቅ ምርምርን 
የሚጋብዙ ክፍት ጥያቄዎችን ይጠይቁ

 ■ ግልጸኝነት፦ በመካከላችሁ ያለውን ግንኙነትና ቅርርብ ለማጠናከር ግላዊ ስሜትዎን፣ 
አለመካከትዎን ፣ አስተያየትዎንና ልምድዎን ያጋሩ

 ■ መረዳት፡- በቀረበው ጉዳይ ላይ ከሠልጣኝዎ የቀረቡትን ሃሳቦች ከግምት ውስጥ በማስገባት 
የራስዎን ትርጉም በመስጠት ጉዳዩን በተለያዩ መንገዶች ማየት ስለሚቻልበት ሁኔታ ያስቡ 

 ■ መጋፈጥ፦ ሰልጣኝዎ አስቸጋሪ ሁኔታዎችን ሳያማርር፣ ሳይፈርጅ/ሳይበይንና ዋጋ ሳያሳጣ  
እንዲጋፈጣቸው ማበረታታት

በትክክለኛ ሁኔታ ውስጥ ከላይ የተዘረዘሩት አመላካቾች ከሠልጣኝዎ ጋር የሚኖርዎት ተግባቦት በምን 
መልኩ መሆን እንዳለበት በግልጽ ያስቀምጣሉ። ይሁን እንጂ እንዲኖር በሚፈለገው  አዎንታዊ ተግባቦት 
ላይ ችግሮችን የሚፈጥሩ እንቅፋቶች መኖራቸውን መገንዘብ አስፈለጊ ይሆናል፡፡ ከሚያጋጥሙት 
እንቅፋቶች መካከል ጥቂቶቹ እንደሚከተለው ቀርበዋል፡፡

1. ለሠልጣኙ/ኟ ተግባራት ብያኔ መስጠት ፣ ለምሳሌ ”ትክክል!” ወይም ”ስህተት!” የሚሉ ቃላትን 
መጠቀምና ማድረግ የሚገባቸውንና የማይገባቸውን መናገር

2. ሠልጣኙን/ኟን ከማበረታታት ይልቅ በጭፍን መቃወም

3. ራስን እንደትክክለኛ በመቁጠር ሠልጣኙ/ኟ ማድረግ ስላለበት/ባት መናገር

4. የሠልጣኙን/ኟን መልሶች ወደጐን በመተው ኃይለቃል መናገር፣ ያለትግስት ሠልጣኙ/ኟ 
በሚናገርበት/በምትናገርበት ወቅት ሳያዳምጡ ማቋረጥና መቆጣት፣ እንዲሁም የፈላጭ ቆራጭነት/
የአለቅነት/ዓይነት ስሜት ማሳየት

5. ስለ ሰልጣኙ/ኟ ተገቢና ጠቃሚ ያልሆኑ ረጅም ግለታሪኮችን በማምጣት ለማያያዝ መሞከር

እነዚህ እንቅፋቶች ከሠልጣኝዎ ጋር በሚኖርዎት ተግባቦት ላይ የሚፈጥሩትን ተፅዕኖ ለማስወገድ 
ብቸኛው መንገድ በቅንነት ማሰብና ችግሮቹ እንዳይከሰቱ በጥንቃቄ በመቆጣጠር  ራስዎን ከድርጊቶቹ 
ማራቅ ሲችሉ ነው፡፡ 

ለ. የመተማመን መንፈስ መመስረት

እምነት ሌሎችን በአስተማማኝነት፣ እርስ በርስ በመረዳዳት ስሜት የማመንና በሌሎችም የመታመን 
ባህረይን የሚያመላክት ነው፡፡ በአማካሪና በሠልጣኝ መካከል ያለው ግንኙት በእምነት ላይ የተመሰረተ 
ከሆነ በሁለቱ መካከል አዎንታዊና ግልፅ ተግባቦት ይኖራል፡፡ በመሆኑም የመተማመን መንፈስን 
መገንባት ከሠልጣኝ ጋር ለሚኖር ጥሩ ግንኙነት አስፈለጊ የሆነ ክፍል ነው፡፡ እምነትን ስለእምነት 
በመናገርና ገለፃ በመስጠት ብቻ መገንባት አይቻልም፡፡ በተግባር ሊገነባ የሚችለው  የእምነት መገለጫ 
ባህርያትን ከተላበሱ ነው፡፡

ከሠልጣኝዎ ጋር ሊገነቡ የሚፈለጉትን የመተማመን መንፈስ በሚመለከት ከዚህ በታች የቀረቡትን 
ምክሮች ከግምት ውስጥ ማስገባት ተገቢ ነው፡፡

1. ለሠልጣኝ የማመከር አገልግሎት መስጠት ከጀመሩበት ጊዜ ጀምሮ ተገቢነት ያላቸው ተሞክሮዎችን 
ለማጋራት ጥረት ያድርጉ፡፡

2. የማመከር አገልግሎት ግንኙትቱ ከተጀመረበት ጊዜ ጀምሮ የሠልጣኙን ጠንካራ ጐኖችና ስኬቶች 
ዕውቅና መስጠት ተገቢ ነው፡፡

3. ሠልጣኙ/ኟ ማንኛውንም ዓይነት ጥያቄ እንዲጠይቅ/እንድትጠይቅ ያበረታቱ፣ የጥያቄ መጥፎ 
እንደሌለ ያስገንዝቡ፡፡

4. አቻዎትን በተገቢው መንገድ ባህሉን በጠበቀ ሁኔታ እንዴት ሰላምታ መለዋወጥና መጥሪት 
እንዳሚችሉ ጊዜ ወስደው ማወቅ ይጠበቅበዎታል፡፡

5. የሰልጣኙን/ሠልጣኟን አሁን ላለው/ላላት ዕውቀት እውቅና መስጠትና አዳዲስ ዕውቀቶችን 
ለመጨመር ጥረት ያድርጉ፡፡

6. ሠልጣኝ መምህሩ/ሯ ግብረመልስ እንዲሰጥ/እንድትሰጥ ለመቀበልና የሚሰጡትን ግብረመልስ 
ለመቀበል ዝግጁ መሆንና ገንቢ ግብረመልሶችን፣ የማማከር ክሂሎችን ለማሻሻል መጠቀም ተገቢ 
ነው፡፡

ሐ. ምስጢራዊነትን መጠበቅ

ሚስጠራዊነት በአጭር አገላለጽ አንድን ግለሰብ በሚመለከት የተሰበሰቡትን መረጃዎች ካለግለሰቡ 
ፈቃድ ለሦስተኛ ወገን አለማጋራት ማለት ነው፡፡ ሚስጥራዊነትን መጠበቅ በአማካሪ ሠልጣኝ ግንኙነት 
ወይም ከሠልጣኝዎ ጋር ጥሩ ግንኙነት ለመፍጠር በማድረግ ሂደት ውስጥ አንዱ ወሳኝ ጉዳይ  ክፍል 
ነው፡፡ አማካሪዎች ከሠልጣኞቻቸው ጋር ምስጢራዊነትን ለመጠበቅ መቼ ከልጣኞች ጋር ውይይት 
ማድረግና ግብረመልስ መስጠት እንዳለባቸው ትኩረት መስጠት ይገባቸዋል፡፡ በተጨማሪም ሠልጣኞችን 
በሚመለከት ከሌሎች ጋር ሲወያዩ ጥንቃቄ ማድረግ አለባቸው፡፡

በማማከር አገልግሎት ግንኙነት ውስጥ ምሰጢራዊነትን ለመጠበቅ የሚያስችሉ ጠቃሚ ነጥቦች ከዚህ 
በታች ቀርበዋል፡፡

1. የማማከር አገልግሎት ተግባራትን ፈፅሞ ከግምገማ ጋር አያይዙ

2. ሠልጣኞችን በሚመለከት ከትምህርት ቤቱ አመቋ ጋር ሊጋሩ የሚገባቸውንና ለርስዎና ለሰልጣኝዎ 
ፍጆታ የሚውሉትን መረጃዎች ይለዩ፡፡

3. ስለ ሠልጣኙ/ኟ ደካማ ጐኖች ለሶስተኛ ወገን አይናገሩ

4. ሠልጣኙ ማሻሻል የሚገባቸው ጉዳዮች ካሉ እራስዎ በቀጥታ ለሠልጣኝዎ ይግለጹለት/ላት እንጅ 
የሌላ ወገንን ጣልቃ ገብነት አይሹ፡፡ 

በአጠቃላይ ከላይ የቀረቡትን ጥሩ የሁለትዮሽ ተግባቦትን መመስረት የመተማመን መንፈስን በመገንባትና 
ምስጢራዊነትን በመጠበቅ አማካሪዎችና ሠልጣኞች   ከማማከር አገልግሎት ጥሩ ተሞክሮዎች ሁለቱም 
ወገኖች መጠቀም ይችላሉ፡፡

 አባሪ 2፡ከ1ኛ-4ኛከፍልየአመቋትምህርትምልከታማዕቀፍ

የት/ቤቱ ስም……………………………… የሠልጣኝ መ/ር ስም……………………….

የክፍል ደረጃና መማሪያ ክፍል …………………. ሣምንት …………….ዕለት……………. 

ክፍለ ጊዜ ……………… ርዕስ ………………ንዑስ ርዕስ ………….. ቀን ……….…

በአመቋ ትምህርት ምልከታ ወቅት ትኩረት የሚደረግባቸው አጠቃላይ ነጥቦች

ተ.ቁ መዘርዝር አዎ አይደለም ምርመራ

1 መምህሩ/ሯ የተማሪ መጽሐፍን በክፍል ውስጥ 
ተጠቅመዋል

2 ተማሪዎች የመማሪያ መጽሐፎቻቸውን አምጥተዋል

3 መምህሩ/ሯ የመ/ር መምሪያን በክፍል ውስጥ 
ተጠቅመዋል

4 መምህሩ/ሯ የዕለት ትምህርት እቅድ አዘጋጅተዋል

5 የትምህርት ክንውን እቅዱ በመምህሩ መምሪያ ላይ ካሉት 
ክንውኖች ጋር ተዛምደዋል/ ተገናዝበዋል

6 ከዚህ ሌላ ካለ ጨምረው ይፃፉና በዚህ መሠረት 
ያወዳድሩ 

  

በአመቋ ስርአተ ትምህርት የክፍለ ትምህርት ምልከታ ማእቀፍ 

 ■ በትክክል የተከናወነ ፦ ሠልጣኙ በመምህሩ መምሪያ ውስጥ በተቀመጡት ወይም በተሻለ መንገድ 
የራስን የፈጠራ ችሎታ በመጠቀም ሰርቶ ማሳየት ይችላል፡፡ 

 ■ በመሻሻል ላይያለ፦ሠልጣኝዎ ተግባራትንና ክሂሎችን በጥሩ ሁኔታ ሰርተው ማሳየት ይችላሉ  
ነገር ግን መሻሻል  የሚገባቸው አፈፃፀሞችም ይኖራሉ፡፡

 ■ በጅማሮ ላይ ያለ፦ ሠልጣኝዎ በቂ ግንዛቤና ብቃት ክሂሎችን ባልተሟላና ተያያዥነት በሌለው 
መንገድ ሰርተው ማሳየት ይችላሉ፡፡ ነገር ግን በወሳኝነት መልኩ መሻሻል የሚገባቸው ክፍሎች 
ይኖራሉ፡፡ 

 ■ ያልተከናወኑ፦ በትምህርቱ ውስጥ ተግባራቱና ክህሎት አስፈላጊ ቢሆኑም ሠልጣኙ/ኟ ግን 
አልተጠቀሙባቸውም፡፡ 

 ■ ለጊዜው ሊሰራ የማይችል፦ ተግባራቱ ወይም ክህሎቱ በክፍለ ትምህርቱ ውስጥ አስፈላጊ 
አይደሉም፡፡ 

ተ.
ቁ

መዘርዝር አዎ አይደለም ምርመራ

1 መምህር ያለፈውን ትምህርት ይከልሳሉ

2 መምህር ለተማሪዎች ቀጣዩን የትም/ይዘት  አስቀድመው 
ይነግሯቸዋል

3 መምህር ጥያቄ በመጠየቅ፣ ጠቃሚ ነጥቦችን በማስተማርና 
በቢጋር ሠንጠረዥ ላይ በማቅረብ ትምህርቱን  ይከልሳሉ

4 የትምህርቱን ዓለማዎች ያስተዋውቃሉ

5 መምህር አስፈላጊ ስልቶችንና አቀራረቦችን ለተማሪዎች 
ሠርተው ያሳያሉ

6 መምህር የትምህርት ይዘቶችን በቅደም ተከተል ያቀርባሉ

7 መምሀር በቡድንና በተናጠል የመማር መርህን ይከተላሉ/
ያራምዳሉ

 ■ መምህር ከሁሉም የተማሪ ቡድኖች ጋር ይሠራሉ
 ■ መምህር ከ3-6 ተማሪዎችን በትንንሽ ቡድኖች ያደራጃሉ
 ■ መምህሩ የጥንድ ሥራን ይጠቀማሉ
 ■ ተማሪዎች ራሳቸውን ችለው በግል ይሠራሉ 

8 መምህር የተማሪዎችን ልዩ ልዩ ፍላጐቶች (በልዩነት ማስተር) 
መርህን ይከተላሉ 

 ■ ተማሪዎች ልዩ ልዩ የቤት ሥሪዎችን ይሠራሉ
 ■ መምህር ለተወሰኑ ደቂቃዎች ከተማሪዎች ጋር በተናጠል 
ይሠራሉ፡፡

 ■ እያንዳንዱ ተማሪ በተናጠል የቤት ሥራ ይሠራሉ
 ■ የመምህር ጥያቄዎች ለወንድና ሴት ተማሪዎች በእኩል 
ደረጃ ይደርሳቸዋል

 ■ የመምህር ጥያቄዎች የተለያዩ ተማሪዎችን ያሳትፋሉ 

9 መምህር ሁሉንም የትምህርት ዓላማዎችና ይዘቶች በበቂ 
ሁኔታ ያቀርባሉ

10 ተማሪዎች በቡድንና በተናጠል የትምህርት ዓላማዎችና 
ይዘቶች ላይ እንዲለማመዱ መምህር ሁኔታዎችን ያመቻቻሉ

11 ተማሪዎች በክፍል ውስጥ የተማሩትን የትምህርት ይዘት 
ወይም ተግባር አሳጥረው እንዲያቀርቡና ፅብረቃ እንዲያደርጉ 
መምህር ጥያቄ ይጠይቃሉ

12 መምህር የቃል ጥያቄዎችን በመጠየቅና የክፍል ውስጥ ሥራ 
በመስጠት ተማሪዎች የተማሩትን መረዳታቸውን ያረጋግጣሉ

13 ተማሪዎች በተገቢው መንገድ እንዲያስቡና መረጃ እንዲያደራጁ 
መምህር ጥያቄ ይጠይቃሉ

14 የአቻ ለአቻ ግብረመልስ መስጠትና ጥያቄዎችን በመጠየቅ 
እንዲሳተፉ መምህር ሁኔታዎችን ያመቻቻሉ

15 መምህር ለተማሪዎች ገንቢ የሆነ ግብረመልስ ይሰጣሉ

16 መምህር ለተማሪዎች የቤት ሥራ መስጠትና

ማስታወሻ፡- ይህ የምልከታ ማዕቀፍ ለያንዳንዱ ትምህርት ተባዝቶ በሥራ ላይ ይውላል ማለት አይደለም፡
፡ ነገር ግን አማካሪ መምህር ይህን ክፍል በዋናው የክፍል ውስጥ ምልከታ ጊዜ እንደማገናዘቢያ፣ 
ማስታወሻ ለመያዣና ክፍት በሆነ ጥያቄ ውይይት ለማድረግና ለሚሻሻሉ ፅብረቃ ሊጠቀሙበት ይችላሉ፡
፡

ተ.ቁ ይህንን የማዕቀፍ ክፍል ለዝርዝር የክፍለ ጊዜ ትምህርትይጠቀሙ

I. የንግግር ድምፆች ግንዛቤ ት መ ጅ ያል የማ አስተያየት

መምህር ተማሪዎች የሚከተለውን እንዲሰሩ 
አድርገዋል፡

ቃላትን/ድምፆችን በአፍ መፍቻ ቋንቋ እንዲለዩ 
አድርገዋል

በተመሳሳይ ፊደላት የሚጨርሱትን ቃላት 
እንዲለዩ እንዲያስታውሱና እንዲፈጥሩ 
አድርገዋል፡፡

የተነገሩ ዓረፍተ ነገሮችን ወደ ተነገሩ ቃላት 
መነጠል እንዲችሉ አስቸለዋል

ድምፅና ፊደሎችን እንዲያጣምሩ አድርገዋል

በቃል ውስጥ ያሉትን ድምፆች ፣ ፊደሎች /
ቀለሞችና ምዕላዶች እንዲነጥሉ አስችሏል

በአመቋቸው ድምፅን ከቃል እንዲለዩ፣ 
እንዲሠርዙ ወይም እንዲተኩ አድርገዋል፡
፡( ለአንድ ዝርዝር ክንውን አስቀምጡና 
በምርመራው ላይ ያሳዩ)

II. ትዕምርተ ድምፅ

መምህር ተማሪዎች የሚከተለውን እንዲሰሩ 
አድርገዋል

ሆሄያትን ከሚወክሏቸው ድምፆች ጋር 
ማዛመድ እንዲለማመዱ (ወይም ሆሄያትን 
ሣይሳሳቱ እንዲጠሩ)   አስችለዋል፡፡

ሆሄያትን እንዲለዩ አስችለዋል፡፡

ፊደላትን በትክክል እንዲጽፉ አስችለዋል፡፡

በመጀመሪያ በመካከልና በመጨረሻ የሚመጡ 
የድምጽ ምልክቶችን እንዲለዩ አድርገዋል፡፡

ቃላትን እንዲያነቡ አስችለዋል

የአንድና ከዚያ በላይ በቃል ውስጥ የሚገኙ 
ቀለማትን እንዲያነቡ/እንዲገነዘቡ አስችለዋል

ፊደልን ቀለምንና ምዕላድን እንዲያጣምሩ 
አድርገዋል

ፊደልን ቀለምንና ምዕላድን እንዲነጥሉ 
አድርገዋል

መሠረታዊ የሆኑ ቃላትንና የአፃፃፍ 
ስርዓታቸውን በትክክል እንዲጽፉ አስችለዋል

III. አቀላጥፎ ማንበብ

መምህር ተማሪዎች የሚከተለውን እንዲሰሩ 
አድርገዋል

ቃላትንና ሀረጋትን በትክክልና በፍጥነት 
እንዲያነቡ አድረገዋል

ተያያዥነት ያላቸውን ጽሁፎች በተገቢው 
ፍጥነት እንዲያነቡ አድርገዋል

ስርዓተ ነጥቦችን፣ አገላለፆችንና ድምፀቶችን 
ከግምት ውስጥ በማስገባት ድምፅ አውጥቶ 
ማንበብን እንዲለማመድ አድርገዋል

ደግሞ ማንበብን፣ የአጋርነት/የጋራ ንባብንና 
አስተጋብቶ መልሶ ማንበብን(ማሚቴ ንባብ) 
እንዲለማመዱ አድርገዋል የሚተገበር ከሆነ /
ፍጠነታቸውን ለመለካት ጥረት አድርገዋል/

መምህር ወይም የክፍል ውስጥ ተማሪ ሲያነብ 
አነባበባቸውን በምሳሌነት እንዲወስድ አድርገዋል

በለሆሳስ እንዲያነቡ አድርገዋል

IV. የቃላት ዕውቀት

መምህር ተማሪዎች የሚከተለውን እንዲሰሩ 
አድርገዋል

ቃላትን የሚወክሉ ስዕሎችን እየለዩ 
በየፈርጃቸው እንዲመድቡ አድርገዋል

በቃላት መካከል ያሉትን ዝምድናዎች 
ለማመልከት ምስላዊ አደረጃጀቶች የቢጋር 
ሰንጠረዦችን እንዲጠቀሙ አድርገዋል፡፡

በዓ.ነገሮች ውስጥ የገቡበትን ልዩ ልዩ ዓውዶች 
በማየት አዲስና ከዚህ በፊት የተማሯቸውን 
ቃላት ትርጉሞች እንዲያውቁ አድርገዋል

የቃላት ዕውቀታቸውን በሚገባ ለማዳበር ቃላቱን 
በተለያዩ ዓውዶች ውስጥ እንዲጠቀሙበት 
አድርገዋል፡፡

የተለመዱ ተመሳሳይና ተቃራኒ ቃላትን 
እንዲገነዘቡ አድርገዋል፡፡

የቃል አወቃቀርን ማለትም ከምዕላዶች ትርጉም 
በመሳትና በዓ.ነገሮች ውስጥ በመጠቀም  
የቃሉን ትርጉም እንዲለዩ አድርገዋል፡፡

ትምህርታዊ ቃላትንና ተተኳሪ ቃላትን እንዲለዩ 
አድርገዋል፡፡

V. አዳምጦ መረዳት 
መምህር ተማሪዎች የሚከተለውን እንዲሰሩ 
አድርገዋል

ስለፅሁፉ እንዲተነብዩ

ከቀደመ ዕውቀታቸው ጋር ፅሁፉን እንዲያያይዙ 

የቀረበውን ታሪክ ከግል ልምዳቸው / 
ተሞክሮዋቸው ከቀድመ እውቀታቸውና ሌሎች 
ታሪኮች ጋር እንዲያገናዝቡ

በታሪኩ ውስጥ የተካተቱ ገፀ ባህሪያት፣ 
መቼትና ሁነትን እንዲለዩ

ከምንባቡ ውስጥና ከምንባቡ ውጭ የቀረቡ 
ጥያቄዎችን እንዲመልሱ

ታሪኩንና ጠቃሚ መረጃዎችን እንደገና 
እንዲናገሩ 

የምንባቡን ጠቃሚ ሃሳብና መረጃ አሳጥረው 
እንዲያቀርቡ

VI. አንብቦ መረዳት

መምህር ተማሪዎች የሚከተለውን እንዲሰሩ 
አድርገዋል

ስለፅሁፉ እንዲተነብዩ

መሠረታዊ ቃላትን ተጠቅመው ሰለጽሁፍ 
እንደተነብዩ

የቀደመ ዕውቀታቸውን ከምንባቡ ጋር 
እንዲያስተሳስሩ

ቆም ብለው እንዲያስቡ /እንዲያሰላስሉ

ምንባቡን ከማንበባቸው በፊት የሰጡት ትንበያ 
ትክክል መሆኑን ማረጋገጥ

ከምንባቡ የተገነዘቡትን ከግል ተሞክሯቸውና 
የቅደመ ዕውቀታቸው ጋር እንዲያገናዘቡ

በታሪኩ ውስጥ የተካተቱ ገፀ ባህሪያት፣ 
መቼትና ሁነትን እንዲለዩ

ከምንባቡ ውስጥና ውጭ የተካተቱ ጥያቄዎችን 
እንዲመልሱ

ዕውነትንና አስተያየት፣ ምክንያትና ውጤትን 
በዝርዝር እንደለዩ

ስለምንባቡ በትክክል ለመረዳት የሚያገዙ 
ቻርቶች ሠንጠረዦች ሥዕሎች ወይም 
ካርታዎች እንዲጠቀሙ

የምንባቡን ታሪክና ጠቃሚ መረጃ እንደገና 
እንዲናገሩ 

የምንባቡን ጠቃሚ ሃሳብና መረጃ አሳጥረው 
እንዲያቀርቡ

VII. መጻፍ

መምህር ተማሪዎች የሚከተለውን እንዲሰሩ 
አድርገዋል

አዳምጠው መጻፍ እንዲለማመዱ

ቀላል ቃላትንና ዓረፍተ ነገሮችን እንዲጽፉ

የተለያዩ የሥርዓተ ነጥብ ምልክቶችን 
እንዲለማመዱ

የቢጋር ሠንጠረዦችን በመጠቀም አንድና ከዚያ 
በላይ የሆኑ ድርሰቶችን እየፃፉ እንዲለማመዱ

ምንባቡን ወይም ፅሁፉን አሳጥረው እንዲጽፉ

  

በትምህርቱ ውስጥ በጣም ውጤታማ ሆኖ ያዩት ሁኔታ ወይም ተግባር ምንድን ነው?

________________________________________________________________________
________________________________________________________________________
________________________________________________________________________

መሻሻል አለበት የሚሉትስ ምንድን ነው?

________________________________________________________________________
________________________________________________________________________
________________________________________________________________________

 

የትምሀርቱን አቀራረብ ለማሻሻል ምን አስተያየት ይሰጣሉ?

________________________________________________________________________
________________________________________________________________________
________________________________________________________________________

                                     የአማካሪ መምህር ስም …………………………….

                ፊርማ……………………………..

                                                       ቀን …………………………

 



ማማከሪያ ማንዋል

68

ተቀፅላ 3፡ከ5ኛ-8ኛ ክፍል የአሞቋ ትምህርት ምልከታ ማዕቀፍ
የት/ቤቱ ስም       የሰልጣኙ ስም    
የክፍል ደረጃና የመጠሪያ ክፍል       ሳምንት  
ዕለት     ክፍለ ጊዜ    ርእስ    
ንዑስ ርዕስ       ቀን     

በአሞቋ ትምህርት ውስጥ የሚያስፈልጉ አጠቃላይ ጉዳዮች

ተ.ቁ ዓ.ነገሮች አዎ አይደለም ኣስተያየት

1 መምህር የተማሪውን መፅሐፍ በማምጣት  በክፍል 
የመማር ማስተማር ሂደት  ወቅት ተጠቅመዋል፡፡

2 ተማሪዎች የመማሪያ መጻሕፍት አምጥተው 
ተጠቅመዋል፡፡

3 መምህር በክፍል ውስጥ የመምህር መምሪያን 
ተጠቅመዋል፡፡

4 መምህር ዕለታዊ የትምህርት ዕቅድ አዘጋጅተዋል 

5
በዕለታዊ ትምህርት ዕቅዱ ውስጥ የተካተቱ ተግባራት 
በመምህር መምሪያው ውስጥ ካሉት ተግባራት ጋር 
የተጣጣሙ ናቸው

6 ሌሎች አስተያቶች ካሉ ይፃፉና በተገቢው መንገድ 
ያስቀምጡ/ ይመዝኑ 

በአመቋ ስርዓተ ትምህርት ውስጥ የክፍሉ ትምህርት ምልከታ ክፍሎች 
•	 በትክክል እየተከናወነ ያለ ሠልጣኙ በመምህሩ መምሪያ ውስጥ በተቀመጡት ወይም በተሻለ መንገድና 

አቀራረብ የራስን የፈጠራ ችሎታ በመጠቀም ሰርቶ ማሳየት ይችላል።
•	 በመሻሻል ላይ ያሉ፦ ሠልጣኙ ተግባራትንና ክሂሎችን በጥሩ ሁኔታ ሰርቶ ማሳየት ይችላል። ነገር 

ግን ሊሻሻሉ የሚገባቸው አፈፃፀሞች ይኖራሉ። 
•	 በጅማሮ ላይ ያለ፦ በቂ የግንዛቤና የብቃት ደረጃ ላይ ያልደረሰና የክፍል ውስጥ ተግባራትንና 

ክሂሎችን ባልተሟላና ተያያዥነት በሌለው ሁኔታ ተግብሯል። ይሁን እንጂ በወሳኝነት መልኩ 
መሻሻል የሚገባቸው ተግባራት አሉ። 

•	 ያልተከናወኑ፦ በክፍሉ ትምህርቱ ውስጥ ተግባራቱን፣ ክሂሎቹ አስፈላጊ ቢሆኑም ሠልጣኙ ግን 
አልተገበራቸውም የማያስፈልጉ ተግባራት ወይም ክሂሎቹ በክፍለ ትምህርቱ ውስጥ አስፈላጊ 
አይደሉም።

ተ.ቁ የመምህር ተግባራት

ደረጃ

አስተያየትት መ ጅ ያል የማ

1. መምህሩ ያለፈውን ትምህርት ከልሷል

2. መምህሩ የሚቀርቡትን የትምህርት ይዘቶች ጠቃሚነት 
ለተማሪዎቹ ነግሯል

3. መምህሩ ተማሪዎች በይዘቶቹ ላይ ግንዛቤ እንዲኖራቸው 
ጥያቄዎችን በመጠየቅ፣ ፍሬ ሀሳቦቹ በመጭመቅና 
ምስላዊ ኣደረጃቶችን ተጠቅሟል

4. መምህሩ የትምህርቱን ዓለማዎች ለተማሪዎች 
አስተዋውቋል

ተ.ቁ የመምህር ተግባራት

ደረጃ

አስተያየትት መ ጅ ያል የማ

5. መምህሩ የቀረቡትን ስልቶች ተማሪዎች እንዴት 
መስራት እንዳለባቸው ለማሳየት የሰርቶ ማሳያ 
መንገድን ተጠቅሟል

6. መምህሩ የትምህርት ይዘቶችን ተጠያቂያዊ በሆነ 
ቅደም ተከተል አቅርቧል

7. መምህሩ የግልና የቡድን ተግባራትን ተግባራዊ 
ኣድርጓል

- መምህሩ ተግባራቱን ከሁሉም ተማሪዎን ከ3-6 
የሚደርሱ ኣበላት ያላቸውን አነስተኛ ቡድኖች 
አደራጅተቷል 

- መምህሩ ተማሪዎች ተግባራትን በጥንድ 
እንዲሰሩ አድርጓል 

- መምህሩ ተማሪዎች በግላቸው ተግባራትን 
እንዲሰሩ አድርጓል 

8. መምህሩ የተለያ ፍላጎት ያላቸውን ተማሪዎች 
አስተናግዷል 

- የተማሪዎች የተለያዩ ተግባራትን ሰርተዋል 
- መምህሩ የተወሰኑ ደቂቃዎችን በመውሰድ 

ተማሪዎችን በግልለመርዳት  ጥረት አድርጓል 

9. መምህሩ ሁሉንም የትምህርት ይዘቶችና ዓላማዎች 
ለመሸፈን ጥረት አድርጓል

10. መምህሩ የአዲሱን ክፍለ ትምህርት ዓላማዎችና 
ይዘቶች ተማሪዎች በቡድንና በግል የሚለማመዱበትን 
ዕድል ፈጥሯል

11. መምህሩ ተማሪዎች የተማሩትን ይዘትና የሠሯቸውን 
ይዘትና የሠሯቸውን ተግባራት ጨምቀው 
እንዲያቀርቡና እንዲያንፀባርቁ አድርጓል

12. መምህሩ ተማሪዎችን በቃል በመጠየቅና የክፍል 
ውስጥ መልመጃዎችን እንዲሰሩ በማድረግ የትምህርት 
አቀባላቸውን ለማረጋገጥ ጥረት አድርጓል 

13. መምህሩ ተማሪዎቹን የሚያመራምሩና ሀሳቦችን 
ማደረጃት የሚያስችሉ ጥያቄዎችን ጠይቋል 

14. መምህሩ የአቻ ለአቻ  ግብረ መልሶችና በጥያቄዎች 
ላይ በጋራ ለመወያየት ዕድል ፈጥሯል

15. መምህሩ ለተማሪዎች ገንቢ ግብረ መልሰጥቷል

16 መምህሩ ለተማሪዎች የቤት ስራ ሰጥቷል፣ የቤት ስራ 
መስራታቸውን ተከታትሏል ይህንን ከሁለቱ አንዱ 
ተከናውኖ ከሆነ ለአስተያየት አምድ ውስጥ ማስቀመጥ 
ይቻላል።

ማስታወሻ፦ ይህ የምልከታ ማዕቀፍ ለእያንዳንዱ የክፍል ምልከታ ታትሞ መቅረብ የለበትም። 
አማካሪው ይህንን ክፍል የክፍል ምልከታውን ሲያካሂድ ክፍት (ያልተገደቡ) ጥያቄ ምላሾችን 
በማስታዎሻ በመያዝ ለፅብረቃና ለድጋፍ ይጠቀምባቸዋል።
ይህንን የማዕቀፉን ክፍል ለአንድ ክፍለ ትምህርት ምልከታ ይጠቀሙ

1 የቃላት ጥናት ት መ ጅ ያል የማ አስተያየት

መምህሩ/ሯ ተማሪዎች 

•	 የንግግር ድምፆችንና ቀለሞችን በማጣመር ቃላትን 
እንዲመሠርቱ ያደርጋሉ 

•	 በረጃጅምና በአዳዲስ ቃላት ውስጥ የሚገኙ የንግግር 
ድምፆችን፣ ምዕላዶችንና ቀለማችን እንዲነጣጥሉ 
ያደርጋሉ 

•	 በአውድ ውስጥ የተገለፁ ቃላት እንዲያነቡና እንዲረዱ 
ያለማሞዷቸውል 

2 አንብቦ መረዳት

መምህሩ/ሯ ተማሪዎች

•	 ስለ ምንባቡ እንዲተነብዩ እንዲገምቱ ያደርጋሉ፣

•	 በምንባቡ ውስጥ የቀረቡትን መረጃዎች መሠረት 
አድርገው ግምታቸውን እንዲያረጋግጡ ያደርጋሉ። 

•	 በምንባቡ ላይ የቀረበውን ታሪክ ከልምዳቸው፣ ከቀደመ 
እውቀታቸውና ከሌሎች ካነበቧቸው ፅሁፎች ጋር 
እንዲያዛምዱ ያደርጋሉ፣  

•	 በንባብ ውስጥ የግል ግምገማ ስልቶችን (ቆም ብሎ ማሰብ፣ 
ንባብን መቀጠል፣ እንደገና ማንበብ፣ ወዘተ)እንዲጠቀሙ 
ያደርጋሉ፣

•	 ከምንባ የወጡና ሁኔታዎችን በማገናዘብ ለተጠየቁ 
ጥያቄዎች መልስ እንዲሰጡ ያደርጋሉ፣ 

•	 በታሪኩ ላይ ተሳታፊ የሆኑ ገፀ ባህርያትን፣ መቼቱንና 
ሁነቶችን እንዲለዩ ያደርጋሉ፣ 

•	 ዋና ሃሳቦችን ከዝርዝር፣ እውነታን ከግል አስተያየት፣ 
ምክንያትን ከውጤት እንዲለዩ ያደርጋሉ

•	 ቻርቶችን፣ ሰንጠረዦችን፣ ምስሎችን፣ ካርታዎችን 
በመጠቀም ምንባቡ እንዲገነዘቡ ያደርጋሉ፣

•	 ዋና ዋና መረጃዎችን አካተው ታሪኩን ደግመው 
እንዲናገሩ ያደርጋሉ፣ 

•	 የምንባቡን ጭምቅ ሃሳብ እንዲያቀርቡ ያደርጋሉ 

3 የቃላት እውቀት

መምህሩ/ሯ ተማሪዎች

•	 ቃላትን በየዝርያቸው ለይተው እንዲመድቡ ያድርጋሉ 

•	 የፍቺ የቢጋር ሰንጠረዥ  በማዘጋጀት የቃላት ዝምድና 
እንዲያሳዩ ያደረጋሉ

•	 አውዶችን መሠረት በማድረግ አዳዲስና ነባር ቃላትን 
ፍቺ እንዲረድ የደረጋሉ

•	 የቃላትን ተመሳሳይ ና ተቃሪኒ ፍቺ እንዲለማመዱ 
ያደርጋሉ

•	 ቃላትን በተለያየ ጥርፅ በመጠቀም ፍቺያቸውን ከዓረፍተ 
ነገሮች እንዲረዱ ያደርጋሉ

4 መፃፍ

•	 ተማሪዎች ድርሰትን ለመፃፍ የሚያገለግለውነ የቢረግ 
ሠንጠረዥ እንደት እንደሚጠቀሙ መምህሩ/ሯ ሞዴል 
ሆነው ያሳያሉ

•	 ተማሪዎች የድርሰቱ መዋቅር እንዴት እንደሚመረጥ 
ረቂት እንዴት እንደሚዘጋጅ፣ የአርትኦት ሥራ እንዴት 
እንደሚሠራ፣ የወጣለት ድርሰት እንዴት እንደሚፃፍ 
ሞዴል ሆነው ያሳያሉ

•	 መምህሩ/ሯ ተማሪዎች የቢጋር ሠንጠረዥን ተጠቀመው 
በአንድ ርዕሰ ጉዳይ ላይ ድርሰት እንዲጽፉ ያደርጋሉ

•	 መምህሩ/ሯ ተማሪዎች የተሰጠውን ድርሰት መዋቅር 
በመጠቀም ረቂቅ እንድጸፉ ያደርጋሉ 

•	 መምህሩ/ሯ በረቂቅ ድርሰቱ ላይ የአርትኦት ሥራ 
እንዲሰሩ ያደረጋሉ፡፡ 

•	 መምህሩ/ ሯ ተማሪዎች ያለቀለት ድርሰት እንድያዘጋጅ 
ያደርጋሉ

•	 መምህሩ/ሯ ተማሪዎች የተለያዩ የጽሁፍ መዋቅሮችን 
ተጠቅመው ድርሰት እንዲጽፉ ያደረጋሉ

•	 መምህሩ /ሯ ተማሪወት የአፃፃፍ ሥልዓተን ጠብቀው 
እንዲጽፈ ያለማምዳሉ

5 አቀላጥፎ ማንበብ

•	 ቃላትንና ሀረጋትን በትክክል እንዲያነቡ ያደረጋል

•	 በንባብ ወቅት የሚፈፅሙትን የቃላት አነባበብ ግድፈት 
ተረድተው በራሳቸው እንዴት ማረም እንሚችሉ 
ያለማምዳሉ

•	 የቀረበውን ጽሁፍ በፍጥነትና በትክክል እንዲደያነቡ 
ያደርጋሉ

•	 የምንባቡን ስሜት ፣ ድምፀትና ሥርዐተ ነጥቦችን ጠብቀው 
እንዲያነቡ ያደርጋሉ

•	 መምሀሩ/ሯ በደቂቃ ምን ያህል ቃላትን ማንበብ 
እንደሚችሉ ምዘና ያካሄዳሉ

•	 መመህሩ/ሯ ቼክ ሊስቶችን በማዘጋጀት የምንባቡን ስማት 
ተከትለው መንበበ መቻላቸውን ይመዝናሉ

6 አዳምጦ መረዳትና መናገር

•	 መምህሩ/ሯ ተማሪዎች

•	 ስለጽሁፉ እንደተነብዩ /እንደገመቱ ያደርጋሉ

•	 ከጽሁፉ የሚገኘውን መረጃ መሠረት በማድረግ 
ትንበያቸውን /ግምታቸውን እንዲያረጋግጡ ያደርጋሉ

•	 በጽሁፉ ውስጥ የቀረበውን ታሪክ ከልምዳቸው ከቀደመ 
እውቀታቸውና ከሌሎች ካነበቧቸወ ጽሁፎች ጋር 
እንዲያዛምዱ ያደርጋል

•	 ጽሁፉን በጥሞና በማዳመጥ አስፈላጊ ሆኖ ሲገኝም 
ማስታወሻ በመያዝ አዳምጦ የመመለስ ጥያቄዎች 
እንዲመልሱ ያደረጋል

•	 ከጽሁፉ የወጡና ሁኔታዎችን በማገናዘብ ለተጠየቁ 
ጥያቄዎች መልስ እንዲሰጡ ማድረግ

•	 በታሪኩ ላይ ተሳታፊ የሆኑ ገፀባህሪያትን፣ መቼቱንና 
ሁነቶችን እንዲለዩ ያደርጋሉ

•	 ዋና ዋና መረጃዎችን አካተው ታሪኩ ደግመው እንዲናገሩ 
ያደርጋሉ

•	 አዳምጠው በተረዱት መሠረት የምንባቡን (የታሪኩን) 
ጭምቅ ሃሳብ እንዲያቀርቡ ያደርጋሉ

•	 በጽሁፉ ሃሳብ ላይ እንዲወያዩና ንግግር እንዲያቀርቡ 
ያደርጋሉ

•	 ከተሰጠው ፅሀፍ ጋር ተዛምዶ ያላቸውን ጉዳዮች 
አስመልክተው ንግግር እንዲያቀርቡ ያደርጋሉ

•	 የቀረቡትን ጉዳዩች ጭብጦች በደገፍ ወይም በመጠቀም 
እንዲከራከሩ ያደርጋሉ

•	 በድራማ ወይም በግጥሞች ውስጥ ያሉ ገፀ ባህሪያትን 
ሚና በመውሰድ ምልልሶችን እንዲያቀርቡ ያደርጋሉ

7 ሰዋሰው

•	 መምህሩ/ሯ የእለቱን ሰዋሰዋዊ ጉዳዩች ለተማሪዎች 
መበግለፅ ያብራራሉ

•	 መምህሩ/ሯ ተማሪዎችን የቀረበውን የሰዋሰው ትምሀርት 
እንዲረዱ ምሳሌዎችን ያቀርባሉ

•	 መምህሩ/ሯ የሰዋሰው ትምህርቱን ለማስተማር የሚያግዙ 
ቻርቶችን ፣ ሠንጠረዦችንና ግራፎችን ይጠቀማሉ

•	 መምህሩ/ሯ ተማራዎችን የሰዋሰው ህጎችን ተግባራዊ 
ማድረግ እንዲችሉ መልመጃዎችን አደራጅተው ይሰጣሉ

በክፍለ ትምህርቱ ውስጥ በጣም ውጤታማ የነበሩ ጉዳዮችና ተግባራት ምን ምን ነበሩ?
……………………………………………………………………………………………………………………
………………………………………………………………………………...............................................…

መሻሻል የሚገባቸው ጉዳዮችስ የትኞቹ ናቸው? ………………………………………..……
……………………………………………………………………………………………………

ተግባራትን ለማሻሻል ምን መደረግ አለበት ብለው ያስባሉ? …………………………..……………………
……………………………………………………………………………………………………………………
…………………………………………………..........................................................................................

የአማካሪው /ዋ ስም …………………………………
ፊረማ ………………………………….

ቀን ……………………………..

አባሪ 4 ሙያዊ ማህደር ተግባር ማዘጋጀት

የማስተማር ማህደረ ተግባር በሙያ ማሻሻያ ሂደት ውስጥ የርስዎ የግል የሥራ ልምድና የፅብረቃ 
ተሞክሮዎች መዝግበው የሚቀመጡበት ማለት ነው፡፡  የማስተማር ማህደረ ተግ›ጀር በፅብረቃው ክንውኖች 
ለሙያ እድገትና ለመግባበሪያ መሣሪያነት እንደ ዋና ግብአት ያገለግላል፡፡ በሃሳብ ደረጃ ማንኛውም/ዋም 
በማስተማር ሥራ ላይ ኃላፊነት ያለበት/ባት በመደበኛነት የሙያ ማሻሻያ ተግባራን የሚመዘግቡበት ማህደረ 
ተግባር ሊኖራቸው ይገባል፡፡ ይህንንም ማድረግ የሙያ እድገት ሂደት ሁኔታን በአግባቡ መዝግቦ እንዲይዝ 
የፅብረቃ ተሞክሮዎች ለመጠቀም ያስችላል፡፡
የአመቋ መምህራን የትምህርት ማህደረ ተግባራት ማለትም የመምህራን ሙያዊ ተግባራት ከአማካሪ መምህር 
የሚገናኙበትና በዚህም የታዩትን አፈፃፀሞች በትክክል መግለፅና መመዝገብ ነው፡፡ በዚህም አፈፃፀሞች 
መታየት ያለባቸው ከማስተማር ፍልስፍና ከመምህራን የእምነት ለውጥ አንፃር (ከማስተማር ፍልስፍና) 
ከማስተማር ተሞክሮዎች ለወጥ አንፃርና ከተማሪዎች የመማር መሻሻሎች አንፃር ለማንበብና ከመፃፍ 
ክህሎት አኳያ  ነው፡፡

የማስተማር ማህደረ ተግባር ለማዘጋጀት የተለያዩ ቅፆች ሊኖሩ ይችላሉ፡፡ እርስዎ ግን ከዚህ በታች በ3 ክፍል 
የተዘረዘሩትን ቅፆች በማህደረ ተግባር አዘገጃጀት ጊዜ ምን ማካተት እንዳለበት አጋዥ የሆነ የማስተማር 
ሥራውን የሚያንፀባርቁበት ቅፅ እንዲጠቀሙ እንመክራለን፡፡

ክፍል “ሀ”፡- አጠቃላይ መረጃዎች
1. የሽፋን ገጽና ግላዊ ዝርዝሮች (ስም፣ ኃላፊነት፣ የት/ቤት ስም፣ ቀን)
2. የሥራ ዝርዝርና ኃላፊነት
3. የትምህርት ዝግጅት፣ ሥልጠናዎችን የሥራ ልምድ

ክፍል “ለ”፡- የማማከር አገልግሎት
1. የማማከር አገልግሎት የድርጊት መርሃግብር
2. በማማከር አገልግሎት የተሰጡ ጽብረቃዎች
3. ከማማከር ተግባር ጋር የተያያዙ ልዩ ልዩ መረጃዎች (ዕለታዊ የትምህርት ዕቅድ፣ የማስተማር 

ሂደት ጽብረቃዎች የአማካሪ ግብረ መልሶች ወ.ዘ.ተ)

ክፍል “ሐ”፡-  የተግባር የአፈፃፀም ትንተና
1. በማማከር ሂደት ውጤት ላይ የተሰጠ ግለ ጽብረቃ

•	 በመምህር ከህሎትና አመለካከት ላየ ያላቸው ፋይዳ
•	 የተማሪዎችን ትምህርት በተመለከተ የተማሪዎች ተሳትፎ፣ የተማሪዎች ውጤት፣ ወ.ዘ.ተ

2. ልዩ ፍላጎት ያላቸውን ተማሪዎች ያካተተ ትምህርት እንዴት እንዳዘጋጁ የሚያሳዩ ማደራጃዎች
3. ከድርጊት መርሃ ግብሩ አንፃር አፈፃፀምን በተመለከተ የተካሄዱ ግልጽ ምዘናዎች ጥቅል 

ጽብረቃዎች 

ክፍል “መ” ፡- በማማከር አገለግሎት ላይ የተዘጋጀሪፖርት/ዘገባዎች




